
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር ገጽ 

4

ተንዳሆ ስኳር ፋብሪካ... ወደ ገጽ 4 ዞሯል

በኦሮሚያና በሶማሌ ክልሎች ከ7 ነጥብ 
7 ሚሊዮን በላይ ዜጎች 

ድጋፍ ይሻሉ

በዓመት በአማካይ... ወደ ገጽ 4 ዞሯል

ውብሸት ሰንደቁ 

አዲስ አበባ፡- ከ2008 ዓ.ም ጀምሮ በተለያዩ 
ምክንያቶች ምርት መስጠት ያቆመው የተንዳሆ ስኳር 
ፋብሪካ ከ1 ሺህ 500 በላይ የሚሆኑ ቋሚ ሠራተኞቹን 
ሊያሰናብት መሆኑን ገለጸ፡፡

የተንዳሆ ስኳር ፋብሪካ ማስተባበሪያ ጽህፈት ቤት 
ሥራ አስኪያጅ አቶ አደም አማን ለኢትዮጵያ ፕሬስ 
ድርጅት እንደገለጹት፤ ፋብሪካው በ2007 ዓ.ም የስኳር 
ማምረት ሙከራ ካደረገ በኋላ 130 ኩንታል አምርቶ 
ለረጅም ጊዜያት በተለያዩ ምክንያቶች ሥራ አቁሞ 
ቆይቷል፡፡ 

ከመጀመሪያውም ሸንኮራ አገዳ የመፍጨት አቅሙ 
ላይ ችግር እንደነበረበት እና ገንቢው፣ አማካሪውም 
ሆነ ፕሮጀክቱን ለማጠናቀቅ ብድር አቅራቢው ከአንድ 
አገር በመሆኑ ጥራቱ አጠያያቂ እንደነበረ ያነሱት ሥራ 
አስፈፃሚው፤  ፋብሪካው ቴክኒካል ችግሮችም ነበሩበት 
ብለዋል፡፡

በተጨማሪም ተንዳሆ ስኳር ፋብሪካ በግብዓትነት 
የሚጠቀመው 21 ሺህ ሄክታር የሚሆን በ2008 ዓ.ም 
የለማ የሸንኮራ አገዳ ምርት በአካባቢው በተከሰተው 
ድርቅ ሰበብ በእንስሳት ውድመት ስለደረሰበት መሥራት 
እንዳይችል ሆኖ መቆየቱን አብራርተዋል፡፡ ፋብሪካውም 
ከዚያ ጊዜ ጀምሮ ከምርት ሂደት መውጣቱንም አክለው 
ተናግረዋል፡፡

ካለው ሀገራዊ ሁኔታ ጋር ተያይዞ በአካባቢውም 
በርካታ ችግሮች በመፈጠራቸው ሁኔታዎችን ማስተካከል

ተንዳሆ ስኳር ፋብሪካ ከ1 ሺህ 500 በላይ 
ሠራተኞቹን ሊያሰናብት ነው

- ፋብሪካው ለሰባት ዓመታት ምርት አልሰጠም

ማህሌት ብዙነህ

አዲስ አበባ፡- በኢትዮጵያ በዓመት በአማካይ ከ300 
ሺህ በላይ ዜጎች በሕገወጥ መንገድ ከአገር እንደሚሰደዱ 
የሴቶች እና ማህበራዊ ጉዳይ ሚኒስቴር የሕገወጥ ዝውውር 
መከላከል እና የተመላሽ ዜጎች ድጋፍ እና ክትትል ቢሮ  
አስታወቀ፡፡ 

የሴቶች እና ማህበራዊ ጉዳይ ሚኒስቴር የሕገወጥ 
ዝውውር መከላከል እና የተመላሽ ዜጎች ድጋፍ እና 
ክትትል ቢሮ መሪ ስራ አስፈጻሚ  አቶ ደረጀ ፈቅይበሉ 
ለኢትዮጵያ ፕሬስ ድርጅት እንደገለጹት፤ በኢትዮጵያ 
ብዙ ዜጎች በሰዎች ግፊትና በሕገወጥ ደላሎች ሀሰተኛ 
መረጃና ውትወታ አማካኝነት አገራቸውን ጥለው ለሕገ 
ወጥ ስደት ይዳረጋሉ፡፡ በዚህም በዓመት በአማካይ ከ300 
ሺህ በላይ ሰዎች በሕገ ወጥ መንገድ ከአገር ይሰደዳሉ፡፡

ሕገወጥ ስደት  ከፍተኛ ችግሮችና አደጋ ያለው ቢሆንም 
አሁንም  በዓመት በአማካይ ከ300 ሺህ በላይ ዜጎች በሕገ 
ወጥ መንገድ አገራቸውን ጥለው  እንደሚሰደዱ ገልጸው፤ 
30 በመቶ ሕገ ወጥ ስደተኞች  ለአዘዋዋሪዎች  ተጨማሪ  
ገንዘብ ባለመስጠታቸው ምክንያት በባህር ላይ የመጣልና 
በኮንቲነር ውስጥ ታጭቀው በመጓዛቸው ምክንያት 
አብዛኛዎቹ ሕይወታቸውን  እንደሚያጡ ተናግረዋል፡፡  

ከዚህ አምልጠው ወደሚፈልጉት አገር የገቡትም 

በዓመት በአማካይ ከ300 ሺህ በላይ ዜጎች 
በሕገወጥ መንገድ ይሰደዳሉ

ቢሆን  ለረጅም ዓመት ለእስር እንደሚዳረጉም 
አመልክተው፤ የእስር ጊዜያቸውንም ሲጨርሱ የአካልና 
የሥነ ልቦና  ጉዳት ደርሶባቸው የሚመለሱ መሆናቸውን 
ገልጸዋል፡፡ 

የሕገ ወጥ  የሰዎች ዝውውር መውጫ መንገዶችም 
በመተማ ወደ ሱዳን ፣ በአፋር ጅቡቲ መስመር ፣ ሞያሌ 

ወደ ኬንያና ደብብ አፍሪካ፣ ሱማሌ ክልል አዋሳኝ 
አካባቢዎች መሆናቸውን ጠቅሰዋል፡፡

መንግሥት በሕገ ወጥ ስደት በሌሎች አገራት 
የሚሰቃዩና ለእስር የተዳረጉ ዜጎችን ከእነዚህ አገራት ጋር 
በመነጋገር ወደ አገር የመመለስ ስራ እየሰራ ነው ያሉት አቶ 
ደረጀ፤ በዚህም  ከሚያዚያ 2014 ዓ.ም እስከ ከህዳር 2015 



ዜና

ሞገስ ተስፋ 

አዲስ አበባ፡- የመሬት ባንክና ልማት ኮርፖሬሽን 
እና የኢትዮ ኢንጂነሪንግ ግሩፕ የተፈራረሙት 
የመግባቢያ ሰነድ የውጭ ኢንቨስትመንትን ለመሳብ 
በሚደረገው ጥረት የማስተዋወቅ ስራ ለመስራት 
የሚያግዝ መሆኑን ተገለጸ። 

ሁለቱ የመንግሥት የልማት ድርጅቶች በጋራ 
ለመስራት የሚያስችላቸውን የመግባቢያ ሰነድ 
ትናንት በተፈራረሙበት ወቅት የመሬት ባንክና 
ልማት ኮርፖሬሽን ዋና ዳይሬክተር ሌንሳ መኮንን 
እንደገለጹት፣ አገር በለውጥ ሂደት ውስጥ ባለችበት 
ጊዜ  በጋራና  በትብብር መስራት አስፈላጊ ነው። 
ትርፋማነት ለመስቀጠልና ኢንቨስትመንትን ለመሳብ 
በጋራ መስራት ወሳኝ ነው።

ስምምነቱ ሁለቱም የልማት ድርጅቶች  በትብብር 
ውጤታማ ተግባራትን መስራት የሚያስችላቸው 
መሆኑን ገልጸው፤ በተለይ ስምምነቱ ፕሮጀክቶችን 
በመቅረጽ በጋራ መስራት የሚቻልበትን የፋይናንስና  
ኢንቨስተመንቶችን ወደ አገር ለመሳብ ፣ በአገር ውስጥ 
ያሉትን ሀብቶች ደግሞ  በቀላሉ ወደ ልማት እንዲገቡ 
የሚያስችል መሆኑን ገልጸዋል።

ስምምነቱ የረጅም ጊዜ የትብብር ስራ መጀመሪያ 
መሆኑን ጠቀሙው፤ ከስምምነቱ በርካታ  ስራዎች 
ይጠበቃሉ ብለዋል። 

የኢትዮ ኢንጂነሪንግ ግሩፕ ዋና ስራ አስፈጻሚ 
አምባሳደር ምስጋናው አረጋ በበኩላቸው፣ ስምምነቱ 
ኢንቨስትመንትን በመሳብ፣ በጋራ የሚሰሩ የልማት 
ስራዎችን ለይቶ ለመስራት ትልቅ አቅም የሚፈጥር 
ነው። አገሪቱ ለያዘቻቸው የልማት ስራዎችም አጋዥ 
ነው ብለዋል። 

የመግባቢያ ሰነዱ የውጭ ኢንቨስትመንትን ለመሳብ 
በሚደረገው ጥረት የማስተዋወቅ ስራ ለመስራት 

የሚያስችል ነው

ሁለቱ የልማት ድርጅቶች በትብብር የሚሰሩባቸውን 
ጉዳዮች መለየታቸውን የገለጹት ዋና ስራ አስፈጻሚው፤  
የስምምነቱ ዋና ዓላማ የውጭ ኢንቨስትመንትን 
ለመሳብ የማስተዋወቅ ስራ ለመስራትና  በትብብር 
የሚሰሩ ፕሮጀክቶችን በጋራ ለማስፈጸም ታሳቢ ያደረገ 
መሆኑን ጠቅሰዋል። 

በሌላ መልኩም መሬትን በአግባቡ  ለልማት 
ለማዋል በሚደረገው ጥረት  ኢትዮ ኢንጅነሪንግ 
ግሩፕ አስፈላጊውን ድጋፍ ያደርጋል። በየቦታው 
ትልልቅ ልማቶች አሉት፤ እነዚህን ማልማትና መገንባት 
ይጠይቃል ብለዋል።

እንደ ዋና ስራ አስፈጻሚው ገለጻ፤ ስምምነቱ በጋራ 
ዓለም አቀፍ ኢንቨስተሮችን ለመፈለግ የሚያስችልም 

አመለወርቅ ከበደ 

አዲስ አበባ ፡- በኢትዮጵያ ውጤታማ የአገር ግንባታ 
ስራ ለማከናወን በመንግሥትና በምሁራን መካከል ጥብቅ 
ግንኙነት እንደሚያስፈልግ ተገለጸ። 

በኮተቤ የትምህርት ዩኒቨርሲቲ “ለአገር ግንባታ 
የምሁራን ሚና’’ በሚል መሪ ሃሳብ ትናንትና የውይይት 
መድረክ ተዘጋጅቷል። 

በአዲስ አበባ ከተማ አስተዳደር በምክትል ከንቲባ 
ማዕረግ የዴሞክራሲ ሥርዓት ግንባታ ማዕከል አስተባባሪ 
አቶ መለሠ አለሙ እንደገለጹት፤ የአገር ግንባታ ሥርዓት 
ከመንግሥት ባለፈ የሁሉንም ዜጋ በተለይም የምሁራንን 
ጉልህ ሚና የሚጠይቅ ጉዳይ ነው።

አቶ መለሰ እንደገለጹት፤ ምሁራን በተሰማሩባቸው 
መስኮች ለአገር ግንባታ የሚጠቅሙ የምርምር 
ውጤቶችን በማከናወን፣ ምክረሃሳቦችን በማቅረብ 
አገራቸውን ይበልጥ መጥቀም አለባቸው። 

በተለይም ዕውቀታቸውን በመቀጠም የአገራቸውን 
ኢኮኖሚ የተቃና እንዲሆን፣ ፖለቲካዊ ሥርዓቶች 
ዴሞክራሲያዊ በሆነ መንገድ እንዲቀጥሉ እንዲሁም 
የዜጎች ደህንነትና የአገር አንድነት እንዲከበር አበክረው 
ሊሰሩ ይገባል ብለዋል። 

በአገር ግንባታ ሂደት በተሳካ ሁኔታ ያከናወኑ 
በርካታ አገራት ለስኬታቸው የምሁራን ሚና ከፍተኛ ነው 
ያሉት አቶ መለሠ፤ የእኛም የአገር ግንባታ ስራ የተደራጀ 
የምሁራን ሚና ይሻል ሲሉ ተናግረዋል። 

በመሆኑም ምሁራን ከመንግሥት ጋር ተቀራርበው 
መስራትን ይበልጥ ሊላመዱ ይገባል፤ በኮተቤ ዩኒቨርሲቲ 

የተዘጋጀው የውይይት መድረክም ምሁራን ለአገራቸው 
ያላቸውን አበርክቶ ለማሳደግ ይረዳል ብለዋል። 

መድረኩም መንግሥትና ምሁራን አንዱ አንዱን 
ከሚኮንኑበት መንገድ ወጥተው በቅንጅት የሚሰሩበትን 
መንገድ የሚያጠናክር ነው ሲሉ አስረድተዋል።  

እንደ አቶ መለሰ ገለጻ፤ በአገር ግንባታ ጉዳይ 
ላይ በርካታ ችግሮች አሉብን። እነዚህን ችግሮች ነቅሶ 
ለማውጣትና የመፍትሄ ሃሳቦችን ወደተግባር ለመቀየር 
ደግሞ የምክክር መድረኮች አስፈላጊ ናቸው።  

የኮተቤ ትምህርት ዩኒቨርሲቲ ፕሬዚዳንት ዶክተር 
ብርሃነመስቀል ጠና በበኩላቸው እንደተናገሩት፤ ምሁራን 
በሀገራቸው ጉዳዮች ላይ ዋነኛ ተሳታፊ የሚሆኑበትን 
መንገድ ለመፍጠር ሁሌም ጥረት መደረግ አለበት።    

ቀደም ባለው ጊዜ ምሁራን የዳር ተመልካች ሆነናል 
የሚል ቅሬታ ያነሳሉ። መንግሥትም በበኩሉ ምሁራን 

ለአገር ግንባታ ውጤታማነት በመንግሥትና በምሁራን መካከል 
ጥብቅ ግንኙነት ያስፈልጋል

አላገዙኝም በሚል እርስ በእርስ ጣት የመቀሳሰር ችግር 
እንደነበር አስታውሰዋል። 

ዶክተር ብርሃነመስቀል እንደገለጹት፤ ችግሮች 
ሊኖሩ ይችላሉ ነገርግን በውይይት እንፍታቸው የሚል 
ልምድ ያስፈልጋል። በመሆኑም ከቅርብ ጊዜ ወዲህ 
እንደሚደረገው ሁሉ ተቀራርቦ በመወያየት ችግሮችን 
መቅረፍ ይገባል። 

መንግሥት ቀርቦ ሲያወያይ ምሁራን በበኩላችን 
የምንችለውን አስተዋጽኦ ማበርከት፣ ምርምሮቻችንና 
ዕውቀቶቻችን ለአገር ግንባታ ተገቢውን ጥቅም የሚሰጡ 
እንዲሆኑ ጥረት ማድረግ ይገባናል ብለዋል። 

ፕሬዚዳንቱ እንዳስታወቁት፤ መንግሥት ከምሁራን 
ጋር ተቀራርበን እንስራ ሲል እያንዳንዱን ጉዳይ ከፓርቲ 
ጋር ከማገናኘት ይልቅ ለአገር ጥቅም በሚውሉ ጉዳዮች 
ላይ በትብብር መንፈስ መስራት ያስፈልጋል። 

ነው። ከዚህ አኳያ የመሬት ልማት ባንክ የያዛቸው የስራ 
እቅዶች በግሩፑ የሚደገፉ ሲሆኑ ስምምነቱ በተለይ 
ያሉንን ሀብቶች በአግባቡ ጥቅም ላይ ለማዋል ይረዳል።  

ሀብቶችን ለማልማት፣ የስራ  ዕድ ለመፍጠር፣ 
ለኢኮኖሚው ተጨማሪ ሀብት ለማፍራት የአገርን 
ኢኮኖሚ ለመደገፍ ትልቅ አስተዋጽኦ ይኖረዋል። 
ይህንንም በኃላፊነት የሚሰራ ነው። የጋራ ስራዎችን 
በመስራት ኢንቨስትመንትን በትብብብር የማስተዋወቅ 
ስራ ለማከናወን የመግባቢያ ሰነዱ አጋዥ  ብለዋል። 

    በቴክኖሎጂ ሽግግር፣ የማስፋፊያ ፕሮጀክቶችን 
በጋራ መገንባት ትኩረት የተሰጠው ሲሆን የልማት 
ድርጅቶች በጋራ ሲሰሩ ውጤታማ እንደሚሆኑ ስራ 
አስፈጻሚው ጠቁመዋል። 

የጎዳና ልመናን 
ለመቀነስና ለማስቀረት  

ማህበራዊ 
ፈንድ ማቋቋም 

አስፈላጊ ነው

መስከረም ሰይፉ

   አዲስ አበባ፡- የጎዳና ልመናን ለመቀነስና 
ለማስቀረት  ማህበራዊ ፈንድ ማቋቋም 
አስፈላጊ መሆኑን የኢትዮጵያ ልጆች የእርስ 
በእርስ መተጋገዝ በጎ አድራጎት ማህበር ገለጸ።

የማህበሩ ፕሬዚዳንት አቶ ነጻነት ጣሰው 
እንደገለጹት፤ በሀገራችን በመንግሥት 
፣በግብረሰናይ ድርጅቶች፣ በተለያዩ ቡድኖችና 
ግለሰቦች ልመናን ለመግታት የሚደረግ 
የተናጠል ጥረት ቢኖርም ውጤት ሊያመጣ 
አልቻለም። ችግሩን በዘላቂነት ለመፍታትም  
በአንድ ማእከል የሚመራ የልመና አስተዳደር 
ሥርዓት መዘርጋት አስፈላጊ ነው።

ሰው ሰራሽና አልፎ አልፎም በሚከሰቱ 
ተፈጥሯዊ ችግሮች ምክንያቶች ዜጎች በተለይ 
ደግሞ ህጻናት ለልመና ይዳረጋሉ ያሉት አቶ 
ነጻነት፤  በዚህም በ2014 ዓ.ም በተሰራ ጥናት 
በኢትዮጵያ  አራት ነጥብ ሁለት ሚሊዮን 
ዜጎች  ለጎዳና ሕይወት መዳረጋቸውን 
ገልጸዋል።

እንደ አቶ ነጻነት ገለጻ፤ በጎዳና ልመና 
የተሰማሩ ዜጎች በደባልና ጎጂ ሱስ መያዛቸው 
ብቻ ሳይሆን ሱሳቸውን ለማሟላት 
ወንጀል የመፈጸማቸው ሁኔታ እየጨመረ  
መጥቷል። እነዚህ ዜጎች በተለይ ህጻናት 
ለአካላዊና ሰብአዊ ጥቃት የተጋለጡ ናቸው። 
ልመናን እንደ መደበኛ ስራ ሰርቶ ማሰራት 
በመበራከቱም ህጻናት ለጾታዊ ጥቃትና 
ለሌሎች ወንጀሎች እየተጋለጡ ይገኛሉ። 

የጎዳና  ልመናን  ለመቀነስ ብሎም 
ለማስቀረት ማህበራዊ ፈንድ ማቋቋም 
አስፈላጊ መሆኑን አቶ ነጻነት ገልጸው፤ 
በልመና የሚተዳደሩ  የህብረተሰብ ክፍሎችን  
በመለየት  ቋሚ ድጋፍ ማድረግ  ያስፈልጋል 
ብለዋል። በዚህም የዜጎችን የእርስ በእርስ 
መደጋገፍ ባህልን ማዳበር እንደሚያስፈልግ  
ጠቅሰዋል።

በኢትዮጵያ የጎዳና ልመና ከጊዜ ወደ ጊዜ 
እየጨመረ  መምጣቱን ጠቁመው፤ ይህን  
ችግር ለማስቀረት  የልመና አስተዳደርና 
ቁጥጥር ሕግ አውጥቶ ተግባራዊ  ማድረግ 
እንደሚገባም  ጠይቀዋል። 

ሕጉም  በአገር አቀፍና በክልል ደረጃ 
የመልሶ ማቋቋሚያ ፣ ማገገሚያ ፤ የቋሚና 
ጊዜያዊ ምገባ እና የክህሎት ማስተማሪያ  
ማእከላትን ብሎም ጣቢያዎችን በማቋቋም  
ልመናን መግታት በሚያስችል መሆኑን 
አመልክተው፤ በዚህም  ወላጅ አልባ ህጻናት፣ 
አረጋውያን፣አካል ጉዳተኞችና ችግረኛ 
ሴቶችን በተቋሙ በዘላቂነት እንዲደገፉ 
ማድረግ  የሚያስችል ነው ብለዋል።

  ሕጉ ቢወጣ የጎዳና ላይ ሕይወት 
ተግዳሮቶችን ለመሻገር፣  የአገሪቷን መልካም 
ገጽታ ለመገንባት ብሎም  ማህበራዊ 
ተጠያቂነትን በማስፈን ከጎዳና ልመና 
ነጻ  የሆነች ኢትጵያን ለመገንባት ይረዳል 
ብለዋል።

አቶ መለሠ አለሙ ዶክተር ብርሃነመስቀል ጠና 



ገጽ 3

ዜና

አዲስ ዘመን   ረቡዕ ታኅሣሥ 26 ቀን 2015 ዓ.ም

ልጅዓለም ፍቅሬ 
   
 አዲስ አበባ፡- የተጓተተውን የዘመናዊ የመሬት ይዞታ 

ምዝገባ ካዳስተር ስራን  በተሻለ ፍጥነት ለማከናወን 
ተቋማዊ አደረጃጀቱን ለመቀየር ዝግጅት እያደረገ መሆኑን 
የአዲስ አበባ ከተማ የመሬት  ምዝገባና መረጃ ኤጀንሲ 
አስታወቀ።

የኤጀንሲው ምክትል ዳይሬክተር ኢንጂነር 
ጀማል ሐጂ ለኢትዮጵያ ፕሬስ ድርጅት እንደገለጹት፤  
ኤጀንሲውን ቀድሞ ወደነበረበት የፕሮጀክት ጽህፈት 
ቤትነት ለመቀየር የሚያስችል ዝግጅት ተደርጓል። 

ተቋሙ አሁን በያዘው ተቋማዊ አደረጃጀት 
የመዲናዋን ዘመናዊ የመሬት ይዞታ ካዳስተር ስራ በበቂ 
ሁኔታ ማከናወን እንደማይችል ጠቁመው፤ በያዘው  
አደረጃጀት  ቢቀጥል የመዲናዋን የዘመናዊ የመሬት ይዞታ 
ምዝገባ ካዳስተሩን  ለማጠናቀቅ ተጨማሪ አስር ዓመት 
ያስፈልገዋል ብለዋል።  

በመሆኑም ኤጀንሲው አዲስ የሰው ሃይል ተቀጥሮለት 
ስራውን በአጭር ጊዜ  ውስጥ እንዲያጠናቅቅ ለማስቻል 
አዲስ አደረጃጀት እንደሚያስፈልገው ታምኗል፤ 
በመሆኑም ተቋሙን ቀድሞ ወደነበረበት የፕሮጀክት 
ጽህፈት ቤት ለመቀየር በከተማ አስተዳደር ደረጃ ታቅዷል 
ሲሉ አስታውቀዋል።  

መስሪያ ቤቱ በ2011 ዓ.ም ወደኤጀንሲነት ከመቀየሩ 
በፊት የፕሮጀክት ጽህፈት ቤት እንደነበር ያስታወሱት 
ኢንጂነር ጀማል፤ በቀድሞ አደረጃጀቱ የታዩ ድክመቶችን 
በመለየት በቀጣይ የተሻለ ስራ ለማከናወን ውጥን ተይዟል 
ብለዋል። 

ተቋሙ በአዲስ መልኩ በፕሮጀክት ጽህፈት ቤትነት 
መልሶ ሲቋቋም በስራ ላይ ያለውና ብዙ ዓመታት  
የተሰራበት የይዞታ ምዝገባ መተግበሪያ ሶፍትዌርን 
የማሻሻልና ተጨማሪ ብቁ የሰው ሃይል የመቅጠር ስራዎች 
ይከናወናሉ።   ለዚህ የሚረዱ የዝግጅት ስራዎችን 
በመከናወን ላይ ናቸው ብለዋል።   

በቀጣይም ለመሬት ይዞታ ምዝገባና መረጃ ሥርዓት 
ጥቅም ላይ እየዋለ የሚገኘው ሕጋዊ ካዳስተር (legal 
cadaster) በመባል የሚታወቀው አሰራር ውስንነት 
የሚታይበት  በመሆኑ  ወደ ባለ ብዙ አገልግሎት ሰጪ 
ካዳስተር (mult-purpose cadaster) ለመቀየር  ጥረት 
ይደረጋል ሲሉ አስረድተዋል። 

ባለ ብዙ አገልግሎት ሰጪ  ካዳስተር ይዞታው 
ብቻ ሳይሆን ይዞታው ላይ ያለው ሀብት መመዝገብ 
ስለሚያስችል አሰራሩን ግልጽና ቀልጣፋ ያደርገዋል 
ብለዋል።

የመሬት ምዝገባና መረጃ ኤጀንሲ 
አደረጃጀት ሊቀየር ነው

የአዲስ አበባ መንደሮችና ይዞታዎች በፊት ከነበሯቸው 
ይዞታ በየጊዜው ለውጥ በማምጣታቸው  ምክንያት እስከ 
አሁን ወደ ዘመናዊ የምዝገባ ሥርዓት የገቡት ይዞታዎች 
በድጋሚ ማሻሻያ ስራ የሚከናወንባቸው መሆኑን 
አስታውቀዋል። 

ለኤጀንሲው የመሬት ካዳስተር ስራ ውጤታማ 
አለመሆን ሙስናና የግንዛቤ ማነስ ዋነኛ መንስኤዎች  
መሆናቸውንም ኢንጂነር  ጀማል ጠቁመዋል። 

ኢንጂነር ጀማል እንዳስታወቁት፤ የይዞታ ካዳስተር 
ምዝገባው ሕገወጥነት እንደሚያስቀር ስለሚታወቅ 
አንዳንድ ጥቅማቸው እንዲነካ የማይፈልጉ  አካላት 
የመሬት ይዞታ ምዝገባው በፍጥነት እንዳይከናወን 
እንቅፋት ሲሆኑ ይታያል። 

    በከተማ አስተዳደሩ ከመሬትና ፕላን ጋር ከተያያዙ 
የተለያዩ  ተቋማት ጋር በትብብር ለመስራት ፍላጎት አለ፤ 
ወደመሬት ሲወርድ ግን የአንዳንድ ተቋማቱ ሰራተኞች 
ላይ ሰነድ  አጥርቶ ያለመላክና ለምዝገባው ተባባሪ 

ያለመሆንም ችግሮች እንደሚስተዋል ጠቁመዋል።    
     የኦሮሚያና የአዲስ አበባ ወሰን ማካለል ሲሰራ 

በትኩረትና በትብብር በመስራት በአጭር ጊዜ ውስጥ 
ከፍተኛ የሰነድ ርክክብ እንደተደረገ ሁሉ ለመሬት 
ካዳስተር ምዝገባ የሚያገለግሉ የሰነድ ርክክቦችንም 
በወቅቱ በማድረግ ስራው በቅልጥፍና እንዲከናወን 
ማድረግ ያስፈልጋል ብለዋል። 

   የሚስተዋሉትን ችግሮች ለመፍታት የመሬት ልማት 
አስተዳደር ቢሮና ሌሎች ባለድርሻ አካላት ጋር በቅንጅት 
መስራት ያስፈልጋል ያሉት ምክትል ዳይሬከተሩ፤ 
የካዳስተር ምዝገባው ተጠናቆ ውጤታማ እንዲሆን 
ከመሬት ይዞታና አስተዳደደ ጋር የተያያዙ የመዲናዋ 
ተቋማት በቁርጠኝነት መስራት እንዳለባቸው አሳስበዋል።   

    እንደ ኢንጂነር ጀማል ገለጻ፤ በከተማው  ስር 
የሚገኙ ሁሉም ይዞታዎች በካዳስተር ምዝገባ ስርዓቱ 
ሲካተቱ ከመሬት ይዞታ ጋር ተያይዞ በሕብረተሰቡ ዘንድ 
የሚነሱ ቅሬታዎችና  ከሙስናና  ሕገ-ወጥ የመሬት ወረራ 
ጋር የተያያዙ ችግሮች እንደሚቀንሱ ይታመናል።

ኢንጂነር ጀማል ሐጂ       

ፎ
ቶ

 - 
በገ

ባቦ
 ገ

ብ
ሬ

ማርቆስ በላይ

አዲስ አበባ ፡- የዋጋ ግሽበትን ለማረጋጋትና 
የጥቁር ገበያ የምንዛሬ ዋጋ ንረትን ለማርገብ ብሄራዊ 
ባንክ ጠንካራ የቁጥጥር ፖሊሲን መተግበር እንዳበት 
የምጣኔ ሀብት ባለሙያው አሳሰቡ። ከውጭ የሚገቡ 
ምርቶችን በአገር ውስጥ መተካት ላይ ትኩረት መስጠት 
እንደሚገባም ጠቁመዋል።

የፋይናንስና ምጣኔ ሀብት ባለሙያው አቶ 
ሃይለመስቀል ጋዞ ለኢትዮጵያ ፕሬስ ድርጅት እንደገለጹት፤ 
የዋጋ ግሽበትን ሊያስከትሉ ከሚችሉ ጉዳዮች መካከል 
አንዱ የአቅርቦትና ፍላጎት አለመመጣጠን ነው። በዓለም 
አቀፍ ደረጃ የነዳጅ ዋጋ በየጊዜው መጨመርና በአገር 
ውስጥ የጥቁር ገበያው ምንዛሪ መናር የዋጋ ግሽበቱ ላይ 
ቀላል የማይባል ጫና እያሳደረ ይገኛል። ለእነዚህ ችግሮች 
ዘላቂ መፍትሄው ከውጭ የሚገቡ አብዛኞቹን ምርቶች 
በአገር ውስጥ መተካትና የንግድ ፖሊሲዎችን ፈትሾ 
ማስተካከል ያስፈልጋል።   

የጥቁር ገበያው ምንዛሪ ካለፉት የተወሰኑ ዓመታት 
ጋር ሲነጻጸር የፍላጎት እድገት እያሳየ መጥቷል ያሉት 
የፋይናንስና ምጣኔ ሀብት ባለሙያው፤ በጥቁር 
ገበያው ዶላር ግዢ የሚፈጸምበት መጠን እየጨመረ 
መምጣቱንም በአብነት ጠቅሰዋል።

ይህም በአገር ኢኮኖሚ ላይ በቀጥታ ተጽዕኖ 
እንዳለው ገልጸው፤ በተለይም ወደ ውጭ የሚላኩና 
ወደ አገር ውስጥ በሚገቡ ምርቶች ላይ የዋጋ ንረት 
አስከትሏል። በዚህም አነስተኛ ገቢ ያለው የህብረተሰብ 
ክፍል ላይ የኢኮኖሚያዊ ጫና ማምጣቱን አቶ 
ሃይለመስቀል አስረድተዋል።

እንደ አቶ ሃይለመስቀል ገለጻ፤ ከኮቪድ 19 ዓለም 
አቀፍ ወረርሽኝ ጋር ተያይዞ የታየው የዋጋ ግሽበት 
አሁንም የኢኮኖሚው ፈተና ነው። በየሴክተር መስሪያ 
ቤቱ የሚታየው ብልሹ አሰራርና ሙስና በሰፊው 
መንሰራፋቱም ሌላኛው የዋጋ ግሽበቱን እንዲንር 
አድርጎታል።

ከውጭ የሚገቡ ምርቶችን የአገር ውስጥ ምርቶችን 
መተካት ስራ በስፋት ቢሰራ  ከውጭ የሚገቡ ምርቶችን 
እንደ አገር መቀነስ ይቻላል ያሉት አቶ ሃይለመስቀል፤ 
በአምራች ኢንዱስትሪዎች ማበራከትና ማበረታታት 
የውጭ ምርቶችን በአገር ውስጥ መተካት ስለሚቻል 
የዋጋ ግሽበትና የጥቁር ገበያውን መናር ለማረጋጋት 
እንደሚያስችል ገልጸዋል። 

ሰላም ለአንድ ኢኮኖሚ ዕድገትና ኢንቨስትመንት 
መስፋፋት  ዋስትና ነው ያሉት ባለሙያው፤ እንደ አገር 
የሰላምና መረጋጋት መኖር ምርትና ምርታማነትን 
መጨመር የሚያስችል ነው። በዚህም አሁን በተፈጠረው 
ሰላም እንደ አገር በሙሉ አቅም ማምረት ሲቻል የዋጋ 
መናርን መቀነስ የሚቻልበት ሁኔታን ይፈጥራል ሲሉ 
አስረድተዋል።

አቶ ሃይለመስቀል እንደገለጹት፤ የሰላም ስምምነቱ 
የዋጋ ግሽበትና የጥቁር ገበያውን መናር ለማረጋጋት 
ሚናው ትልቅ ነው። ሰላም በተለይም አምራች ዜጎች 
ዋስትና በመሆኑ መንግሥትን ጨምሮ ሁሉም ህብረተሰብ 
ክፍል ዘላቂ ሰላም እንዲመጣ የበኩሉን ሚና መወጣት  
ይኖርበታል። ሙስናን ለመቆጣጠር በመንግሥት 
የተጀመረው ሂደት የዋጋ ግሽበትን ለመቀነስ የሚረዳ 
በመሆኑ ተጠናክሮ መቀጠል አለበት።

ብሔራዊ ባንክ በዋናነት የዋጋ ግሽበትን መቆጣጠር 
የሚያስችል ጠንካራ የቁጥጥር ፖሊሲን ማጠናከር 
ይኖርበታል ያሉት አቶ ሃይለመስቀል፤ ይህ የቁጥጥር 
ሥርዓት ከሙስና የጸዳ በማድረግ ረገድ በትኩረት 
ሊሰራበት ይገባል። እንደ አገር  ለማህበረሰቡ ግንዛቤ 
በመፍጠር ሕገ ወጥ የምንዛሬ መንገዶችን እንዳይከተል 
ማድረግ የዋጋ ግሽበትና የጥቁር ገበያውን መናር 
ለማረጋጋት የሚረዳ መሆኑንም ጠቅሰዋል።

የዋጋ ግሽበትና የጥቁር ገበያውን መናር ለማረጋጋት 
የተለያዩ የቁጥጥር ፖሊሲዎችን ማጠናከር ይገባል።  
ለዚህም የታክስ ፖሊሲው ላይ ማሻሻያ ማድረግ፣ የውጭ 
የገንዘብ ዝውውር መተዳደሪያ ፖሊሲ ላይ በትኩረት 
መስራትና የተጀመረው የፋይናንስ ተቋም ማሻሻያ 
ፖሊሲን ጨምሮ የማክሮ ኢኮኖሚ ፖሊሲ ላይ በትኩረት 
ሊሰራባቸው የሚገቡ የመፍትሄ ሃሳቦች መሆናቸውን 
ምክረ ሃሳብ ሰጥተዋል።

የዋጋ ግሽበትን 
ለመቆጣጠር ጠንካራ 

የቁጥጥር ፖሊሲን 
መተግበር ይገባል

ሳሙኤል ወንደሰን 

አዲስ አበባ፦ የኢትዮጵያ መገናኛ ብዙሃን 
ባለሥልጣን በ 1 ሺህ 694  የተሰራጩ  ማስታወቂያዎች 
ላይ ቁጥጥር ማድረጉን አስታወቀ። 

የኢትዮጵያ መገናኛ ብዙሃን ባለሥልጣን የኮምኒኬሽን 
ዳይሬክተር አቶ ደሴ ከፍአለ እንደተናገሩት፤ በ2015 
በጀት አመት የመጀመርያ ሩብ አመት በብሮድካስት 735፣ 
በበየነ-መረብ 671፣ በህትመት 129፣ በተንቀሳቃሽ ስልክ 
159 በድምሩ  1 ሺህ 694  የተሰራጩ  ማስታወቂያዎች 
ላይ ቁጥጥር ተደርጓል። 

በግኝቱም የጊዜ ምጣኔ ጥሰት እንዲሁም መደበኛ 
ፕሮግራሞችን በማስታወቂያ የመሸፈን፣ በአንድ 
ሠዓት ከሁለት ጊዜ በላይ ተመሳሳይ ማስታወቂያዎችን 
መደጋገም፣ ዜናን በማስታወቂያ ማቋረጥ፣ ነባር እሴቶችን 
በመንተራስ ምርትና አገልሎቶችን ማስተዋወቅ እንዲሁም 
የጋዜጣና መጽሄት ማስታወቂያ ሽፋን ከ60 በመቶ በላይ 
መጠቀም ከታዩ ግድፈቶች ውስጥ ዋና ዋናዎቹ ናቸው 
ብለዋል።

በሞኒተሪንግ አግባብ ሕግን የተላለፉ 
ማስታወቂያዎችን በመለየት ከጣቢያዎች ጋር በስልክና 
በኢንስፔክሽን ወቅታዊ ግብረ-መልስ የተሰጠ ሲሆን 
በአፈጻጸሙ ላይም  የክትትል ስራ ተሰርቷል።  

በዚሁ መሰረት 4 በበይነ-መረብ ማስታወቂያ 
የተሰማሩና ፈቃድ ያላወጡ ድርጅቶችን ሞኒተር 
በማድረግ እንዲመዘገቡ የተደረገ ሲሆን ሁለቱ ደግሞ 
የውጭ አገር ትምህርት በማመቻቸት እና የባህል 
ህክምናን በተመለከተ የቀረቡ ቅሬታና ጥቆማዎች ላይ 
መረጃ ተጠናቅሮ ለሚመለከተው የሕግ  አካል እንዲቀርቡ 
ተደርጓል ሲሉም አቶ ደሴ ተናግረዋል። 

እንደ አቶ ደሴ ገለፃ፤ ከህብረተሰቡ በመጣ ጥቆማ 
መሰረት የባህል ህክምና ማስታወቂያን በተመለከተ ቅሬታ 

የተነሳባቸው ሚዲያዎች ላይ የማጣራት ስራ እየተሰራ 
ነው። ሚዲያዎች ለህብረተሰቡ የማይመጥን ማስታወቂያ 
ሲለቁ እንዲያስተካክሉ ይነገራቸዋል። የማያስተካክሉ 
ከሆነም በቀጥታ እርምጃ ይወሰድባቸዋል።

ለሚዲያዎች ፈቃድ ሲሰጥ የሰው ኃይል፣ ግብዓትና 
የቴክኖሎጂ መሟላት ግምት ውስጥ የሚገቡ ጉዳዮች 
ናቸው። ሚዲያዎች ፈቃድ ሲወስዱ የሚገቡት ቃል 
ይኖራቸዋል። በገቡት ቃል ቃል መሰረት እንዲሰሩ 
የብሮድካስት ባለሥልጣኑ ክትትል ያደርጋል ብለዋል።

ባለሥልጣኑ በሩብ አመቱ 1 ሺህ 694  ማስታወቂያዎች 
ላይ ቁጥጥር አድርጓል



ዜና

ገጽ 4       አዲስ ዘመን   ረቡዕ ታኅሣሥ 26 ቀን 2015 ዓ.ም

ከ1ኛው ገጽ የዞረ ከ1ኛው ገጽ የዞረ

እንዳልተቻለም  ሃላፊው ገልጸዋል።
በ2008 ዓ.ም ፋብሪካውን ወደ ሥራ ለማስገባት 

በተደረገ ጥረት ጥገና መደረጉን ገልጸው፤ ለሙከራ 
የሚሆነው ሸንኮራ በመውደሙ ምክንያት የሙከራ ምርት 
ሳይደረግ መቅረቱን አብራርተዋል። 

እነዚህ ሁሉ ተደራራቢ ችግሮች በመፈጠራቸው ሥራ 
ያቆመው ፋብሪካው በስሩ ከቀጠራቸው ከ10 ሺህ በላይ 
ከሚሆኑ ቋሚና ጊዜያዊ ሠራተኞቹ ለአብዛኞቹ ለሰባት 
ዓመት ደመወዝ ሲከፍል እንደነበር ያነሱት ኃላፊው፤ ይህ 
ደግሞ አገራዊ ኪሳራ መሆኑን ጠቁመዋል።

በአሁኑ ጊዜ ለፋብሪካው ጥበቃና ደህንነት እና መሰል 
ነገሮች የሚያገለግሉ ሠራተኞችን አስቀርቶ ከ1 ሺህ 500 
በላይ ቋሚ ሠራተኞቹን ሕግና መመሪያው በሚፈቅደው 
መንገድ ለማሰናበት ሂደት መጀመሩንም አቶ አደም 
ተናግረዋል። 

በሌላ በኩል የነበረውን አገራዊ ሁኔታ በመጠቀም 
በአካባቢው የሚገኙ ሕገወጥ አካላት በፋብሪካው ላይ 
ዘረፋ እያካሄዱ መሆኑን የጠቀሱት ኃላፊው፤ የፋብሪካው 
ሠራተኞች ለመኖሪያ የተሰጣቸውን ቤት መንጠቅ፤ 
የፋብሪካውን የእርሻ መሬት በወረራ መያዝ እና ሌሎች 
የፋብሪካውን ንብረቶች መዝረፍ በተደጋጋሚ ሲከሰት 
የቆየ ችግር መሆኑን ጠቅሰዋል።

ችግሩንም በተመለከተ ከአካባቢው ማኅበረሰብና 
ከጸጥታ አካላት ጋር ተደጋጋሚ ውይይት በማድረግ 
መፍታት አለመቻሉን አክለው አብራርተዋል። በመሆኑም 
ፋብሪካው በአሁኑ ጊዜ በልዩ ኃይልና በፖሊስ እየተጠበቀ 
ነው ብለዋል።

የተንዳሆ ስኳር ፋብሪካ በሙሉ አቅሙ 13 ሺህ ቶን 
አገዳ በአንድ ቀን ፈጭቶ 130 ኩንታል ስኳር የማምረት 
አቅም ያለው መሆኑን ተናግረዋል።

ተንዳሆ ስኳር ፋብሪካ...
ዓ.ም ድረስ  በተደረገው የሁለት ዙር ዜጎችን የማስመለስ 
እንቅስቃሴ  84 ሺህ 258 ዜጎች ወደአገራቸው መመለስ 
መቻሉን ተናግረዋል። ከእዚህም ውስጥ  12ሺ በላይ 
የሚሆኑት ወይም 15 በመቶ  ሴቶች ሲሆኑ 71 ሺህ 923  
ወይም  85 በመቶ  ወንዶች መሆናቸውን መሪ ስራ 
አስፈጻሚው ተናግረዋል።  

በሕገ ወጥ መልኩ ከአገር የሚሰደዱት በአብዛኛው 
ወንዶች ሲሆኑ እድሜያቸውም ከ 18 እስከ 30 እድሜ 
ክልል ውስጥ የሚገኙ በመሆናቸው አገር ውስጥ ለደላላ 
የሚከፍሉትን ገንዘብ በንግድ ስራዎች ቢሰማሩበት ኖሩ 
በቀላሉ ሕይወታቸውን መለወጥ የሚችሉ መሆናቸውን 
አቶ ደረጀ ገልጸዋል።

መንግሥት ከስደት  ተመላሽ ለሆኑ  ዜጎች መጠለያ 
ውስጥ ማቆየት፣ ወደነበሩበት መመለስ ፣ወደስራ 
እንዲገቡ ሥልጠና መስጠትና ከደረሰባቸው የሥነልቦናና 
አካል ጉዳት እንዲያገግሙ የመደገፍ ስራ እየተሰራ 

እንደሚገኘም አመልክተዋል።
የሰው ልጅ ከቦታ ቦታ የመንቀሳቀስ ሕገመንግሥታዊ 

መብት ቢኖረውም ዜጎች የሕገወጥ ዝውውር አስከፊነት 
በመገንዘብ ከዚህ ድርጊት መታቀብ እንደሚኖርባቸው 
ገልጸው፤ ይልቁንስ ሕጋዊ ዝውውር ማድረግ ከራስ፣ 
ከህብረተሰቡ ባለፈ አገርን  የሚጠቅም በመሆኑ 
የሚበረታታ ነው ሲሉ አቶ ደረጄ ተናግረዋል ።

ሕገወጥ የሰዎች ዝውውር ማለት የመነሻ ሀገርንም ሆነ 
የመዳረሻ ሀገሮችን ሕግ በጣሰ መንገድ ያለፍቃድ ከአንዱ 
አገር ወደ ሌላኛው አገር ተሻግሮ መግባት ነው። ይህም 
በሕገወጥ መንገድ ሰዎችን መነገድ እና ድንበር ማሻገር 
ወንጀል ተብሎ ዋጋ እንደሚያስከፍል ይታወቃል።

በዓለም አቀፍ ደረጃ ከሕገ ወጥ መሳሪያ ዝውውር 
ቀጥሎ ሕገ ወጥ የሰዎች ዝውውር ከ280 ቢሊዮን 
በላይ ገንዘብ የሚንቀሳቀስበት አደገኛ ወንጀል መሆኑ 
ይገለጻል።

በዓመት በአማካይ...

ማርቆስ በላይ

አዲስ አበባ፡- በአዲስ አበባ ከተማ የህብረት 
ስራ ማህበራት ለገና እና ጥምቀት በዓላት መሰረታዊ  
የፍጆታ ምርቶችን በተመጣጣኝ ዋጋ እያቀረቡ መሆኑን 
የአዲስ አበባ ከተማ አስተዳደር የህብረት ስራ ኤጀንሲ 
አስታወቀ።

በአዲስ አበባ ከተማ  የህብረት ስራ ኤጀንሲ የግዢ  
ዳይሬክተር ወይዘሮ ደምቢቱ ለዓለም  ለኢትዮጵያ 
ፕሬስ ድርጅት እንደገለጹት፤  የህብረት ስራ ኤጀንሲ 
ከሸማች ማህበራት ስራ ማህበራት ጋር በመተባበር 
ለገና እና ጥምቀት በዓላት በከተማዋ በሚገኙ 161 
የህብረት ስራ ማህበራት አማካኝነት  መሰረታዊ 
የፍጆታ ምርቶችን  በተመጣጣኝ ዋጋ ለሸማቹ 
እያቀረቡ ናቸው።

ሁለት ነጥብ አምስት ሚሊዮን ሊትር ዘይት  
በድጎማና 960 ሺህ ሊትር ፈሳሽ ዘይት  ያለድጎማ  
በሸማች ማህበራት በኩል  ለገበያ ማቅረቡን  ገልጸዋል።   

ለገና እና ለጥምቀት በዓላት ማህበራቱ በኩል  
26 ሺህ 922 ኪሎ ግራም  ቅቤ  ለሽያጭ  መቅረቡን 
ገልጸው፤ የአንድ ኪሎ ቅቤ ዋጋም ከ 380  እስከ 410 
ብር ድረስ እየተሸጠ መሆኑን አመልክተዋል።   

   ዶሮዎችም ለሽያጭ  መቅረባቸውን አመልክተው፤ 
በአሁኑ ጊዜም  የአንድ ዶሮ ዋጋ በ439 እስከ 570 
ብር ድረስ በአራት ኪሎ፣ መሳለሚያ ፣ ኮልፌ፣ 
አቃቂ ቃሊቲ፣ ጎሮ፣ ሃያት፣ ፒያሳና ጀሞ አካባቢዎች  
በሚገኙ የማህበራቱ መሸጫዎች  ለገበያ መቅረባቸው 
ተናግረዋል። 

ጤፍ፣ ቡና፣ ዱቄትና መሰል አስፈላጊ ምርቶች 
በማህበራቱ በኩል ለሸማቹ የቀረቡ መሆናቸውን 
ገልጸው፤ ማህበራቱ የዋጋ ንረት  በማረጋጋት በኩል 
የራሳቸውን ድርሻ እየተወጡ ናቸው ብለዋል።

    ከኦሮሚያ ክልል ህብረት ሥራ ማህበራት ጋር 
የገበያ ትስስር በመፈጠሩም  በአምራች ማህበራት 
በኩል ሁለት ሺህ 800 ኩንታል ሽንኩርት ለሽያጭ 
ማቅረብ መቻሉን ጠቁመው፤ በአሁኑ ጊዜም አንድ 
ኪሎ ግራም ሽኩርት በ 18 ብር ለሸማቹ ህብረተሰብ 
እየተሸጠ እንደሚገኘ ገልጸዋል።   

እንደ ዳይሬክተሯ ገለጻ፤ ለበዓላቱ የምርት አቅርቦት 
ችግር እንዳይከሰት ቀደም ብሎ ዝግጅት በመደረጉ 
በአሁኑ ጊዜ የምርት አቅርቦት እጥረት አልተከሰተም። 
ይህም በበዓል ገበያው ላይ የዋጋ ጭማሪ እንዳይኖር 
አድርጓል።

ኤጀንሲው በበዓላት ወቅት ሊከሰት የሚችልን  
የዋጋ ግሽበት ለመቆጣጠር  ከከተማው ንግድ ቢሮ ጋር 
በመሆን ተቆጣጣሪ ኮሚቴ ተቋቁሞ ክትትል እያደረገ 
ነው ያሉት ወይዘሮ ደምቢቱ ፤ ኮሚቴው የምርት 
እጥረትና የዋጋ ጭማሪ እንዳይፈጠር አስፈላጊውን 
ክትትልና ቁጥጥር እያደረገ መሆኑን ተናግረዋል።

 ለሁለቱም በዓላት 60 ሺ ዶሮዎች እና ስድስት 
ሚሊዮን እንቁላል በኤልፎራና በክልል የህብረት 
ስራ ማህበራት በኩል የሚቀርብ ሲሆን 15 ሺ የእርድ 
እንስሳት እንዲሁም አምስት ነጥብ አራት ሚሊዮን 
ሊትር ዘይት በበዓላቱ ለገበያ የቀረበ መሆኑን የአዲስ 
አበባ ንግድ ቢሮ መግለጹ የሚታወስ ነው።

በአዲስ አበባ ማህበራት የበዓላት 
የፍጆታ ምርቶችን በተመጣጣኝ 

ዋጋ እያቀረቡ ነው

ገመቹ ከድር

አዲስ አበባ ፡-  በድርቅ እና በተለያዩ ምክንያቶች 
ለተረጅነት የተጋለጡ ከ7 ነጥብ7 ሚሊዮን በላይ 
ዜጎች ትኩረት እንደሚፈልጉ የኦሮሚያ ቡሳ ጎኖፋ እና 
የሶማሌ ክልል አደጋ ስጋት መከላከል ቢሮ አስታወቁ። 
በመኸር እና ከመኸር በኋላ የዘነበ ዝናብ በቂ ባለመሆኑ 
ድርቁ መቀጠሉን ገልጸዋል። 

የኦሮሚያ ክልል አደጋ ሥጋት እና መከላከል (ቡሳ 
ጎኖፋ) ኃላፊ ኮሚሽነር ሙስጠፋ ከድር  ለኢትዮጵያ 
ፕሬስ ድርጅት እንደገለጹት ፤ ባለፉት ተከታታይ 
ዓመታት በደቡብ ምስራቅ ኦሮሚያ በተከሰተው  
ዝናብ እጥረት ምክንያት የተከሰተው ድርቅ ዘንድሮ 
በተመሳሳይ ሁኔታ  ቀጥሏል። በአሁናዊ መረጃዎች 
መሰረት በድርቅ እና በተለያዩ ምክንያቶች  4 ነጥብ 
1 ሚሊዮን ዜጎች በክልሉ ለተረጅነት ተጋልጠዋል ፣ 
ከእነዚህም 3 ሚሊዮን 355 ሺህ 804 በድርቅ ምክንያት 
ሲሆን 824 ሺህ 324ቱ በድህነት እና በሠላም  ችግር 
ተረጅ እንደሆኑ ገልጸዋል። 

እስከ አሁን ድረስ  በተደረገው ርብርብ 1 ነጥብ 
7 ሚሊዮን ኩንታል  የተለያዩ ምግቦች ድጋፍ 
ተደርጎላቸዋል። በርቀት ላይ የሚገኙ ቆላማ አካባቢዎች 
እና በሠላምና ፀጥታ ችግር መድረስ በማይቻልባቸው  
አካባቢዎች 862  ሚሊዮን ብር  በላይ በካሽ ፣ ከ90 
ሚሊዮን በላይ  የሚሆን የቁሳቁስ ድጋፍ ተደርጓል። 

እንደ ኮሚሽነር ሙስጠፋ ገለጻ ፤ ድርቁ በደቡብ 
ምስራቅ ኦሮሚያ በተለይ በሁሉም ቦረና አከባቢዎች ፣ 
ምስራቅ ጉጅ ቆላማ ስፍራዎች ፣ ምስራቅ ባሌ ቆላማ 
አከባቢዎች ፣ ምስራቅ እና ምዕራብ ሀረርጌ  ቆላማ 
አካባቢዎች በተመሳሳይ ሁኔታ ቀጥሏል ። 

እንደ ኮሚሽነር ሙስጠፋ ገለጻ፤ ሕዝብ ፣ 
መንግሥት እና ለጋሽ ድርጅቶች ተቀናጅተው 
ለችግሩን አፋጣኝ ምላሽ ለመስጠት ሰፊ ስራዎች 
ተሰርቷል። በቀጣይነት ችግሩን ለመከላከል ሰው 
ለሰው አደረጃጀትን በመጠቀም 6 ነጥብ አምስት 
ሚሊዮን ዜጎችን የኦሮሚያ ቡሳ ጎኖፋ አባል ለማድረግ 
በተደረገው ርብርብ 5 ነጥብ 2 ሚሊዮን  ዜጎችን አባል 
ማድረግ ተችሏል ።  

በዘላቂነት ችግሩን ለመቅረፍ መንግሥት በቆላማ 
አካባቢዎች ውሃ ማቆር ፣ የጉድጓድ ውሃ ማዘጋጀት 
፣ የተገኘውን ውሃ በአግባቡ መጠቀም ላይ ትኩረት 
ተደርጎ በመስራት ላይ እንደሚገኝ ገልጸው ድጋፍ 
የሚያደርጉ አካላት ህብረተሰቡ ከችግሩ እስከሚላቀቅ 
ድረስ ድጋፋቸውን አጠናክረው እንዲቀጥሉ ጥሪ 
አቅርበዋል።  ጥር ወር ላይ ይፋ በሚደረገው ጥናትም 

የተረጅዎች ቁጥር በአዲስ መልኩ ይፋ እንደሚደረግ 
ገልጸዋል።

በሶማሌ ክልላዊ መንግሥት  አደጋ መከላከል  ቢሮ 
የቅድመ ማስጠቀቂያ ቡድን መሪ  አቶ በሽር አረብ  
ያለፈው ዓመት ድርቅ በክልሉ በተመሳሳይ ሁኔታ 
መቀጠሉን ገልጸዋል።  

ክልሉ በተከታታይ ለአምስት ጊዜ የዝናብ ወቅት 
ዝናብ ማግኘት አልቻለም ያሉት አቶ በሽር፤  ከመኸር 
በኋላ ከጥቅምት እስከ ታህሳስ መጨረሻ በክልሉ 
ይዘንባል ተብሎ የተጠበቀው ዝናብ አልዘነበም 
ብለዋል።  

እንደ አቶ በሽር ገለጻ፤ ክስተቱ ከፍተኛ የውሃ፣ 
መኖና ምግብ  እጥረት አስከትሏል፣ የእንስሳት ምርት 
እና ምርታማነትን እንዲቀንስ አድርጓል። በድርቁ እና 
በተለያዩ ምክንያቶች እስከ አሁን ድረስ 3 ነጥብ 6 
ሚሊዮን ዜጎች ለተረጅነት ተጋልጠዋል ፣ 2 ሚሊዮን 
70ሺህ እንስሳት ሞተዋል። ለተረጅነት ከተጋለጡት 
ውስጥ 2 ነጥብ 4 ሚሊዮን ድጋፍ  እየተደረገላቸው 
ሲሆን ቀሪዎቹ 1 ነጥብ2 ሚሊዮን ዜጎች ድጋፍ 
በመጠባባቅ ላይ ይገኛሉ ። 

ባለፈው ዓመት በ87 ወረዳዎች የተከሰተው ድርቅ 
ዘንድሮ በ53 ወረዳዎች  በተመሳሳይ ሁኔታ ቀጥሏል 
ያሉት አቶ በሽር የህብረተሰቡ አኗኗር ዘይቤ በአርብቶ 
አደርነት ላይ የተመሰረተ በመሆኑ የውሃና መኖ እጥረት 
መቅረፍ ትኩረት  ይፈልጋል ብለዋል። ከፍተኛ ድርቅ 
ከሚታይባቸው ቦታዎች ደዋ ፣ ሊበን ፣ አፍዴራ እና 
ሸበሌ ዞኖች እንደምሳሌነት አንስቷል። 

በተያያዘ ዜና በድርቅ ፣ ግጭት ፣ ጎርፍ ምክንያት 
ከአጎራባች ክልሎች 910 ሺህ ተፈናቃዮች በክልሉ 
ተጠልለው መገኘታውም ተጨማሪ ተግዳሮት መሆኑን 
ገልጸው ችግሩን ለመፍታት እስከ አሁን ድረስ ወደ 1 
ቢሊዮን ብር ድጋፍ ማድረግ ተችሏል ብለዋል። 

ክልሉ ከለውጡ በፊት በነበረው የሠላምና ጸጥታ 
ችግር ኢንቨስትመንት ያልተካሄደበት በመሆኑ ሰፊ 
የመሰረት ልማት እጥረት አለው። ከዚህም የተነሳ 
ችግሩን በፍጥነት ለመቅረፍ ሰፊ ኢንቨስትመት 
ይጠይቃል። ቢሮው ህብረተሰቡን ከችግሩ ለማላቀቅ  
አስቸኳይ እርዳታ በሚፈለግበት ጊዜ እና ቦታ አስቸኳይ 
እርዳታ የማቅረብ ስራ እየሰራ ነው ብለዋል።

መንግሥት ችግሩን በዘላቂነት ለመፍታት በውሃ 
እና በመኖ ልማት ላይ ትኩረት አድርጎ  እየሰራ 
መሆኑን የገለጹት አቶ በሽር፤  ህብረተሰቡ ያለውን ዉሃ 
በአግባቡ መጠቀም  ወንዝ አካባቢ መኖ በማልማት 
ላይ ትኩረት በማድረግ የመፍትሄው  አካል እንዲሆን 
ጥሪ አቅርበዋል።  

በኦሮሚያና በሶማሌ ክልሎች ከ7 
ነጥብ 7 ሚሊዮን በላይ ዜጎች 

ድጋፍ ይሻሉ



ትንሳኤ አበራ

ብሔራዊ ስጋት እየሆነ ያለው ሌብነት ሀገር ከማፍረሱ 
በፊት ለመቆጣጠር እየተካሄደ ያለው ትግል ተጠናክሮ 
ቀጥሏል። ሌቦችን በማጋለጥ ሙስናን ከሥር መሠረቱ 
ለመንቀል የሚደረገው የትግል ቀስትም ወደሚመለከታቸው 
አካላት አነጣጥሯል። ባለፉት ጊዜያት ሌቦችን ከተደበቁበት 
የሌብነት ጎሬ ፈልፍሎ   በመመንጠር ለሕግ ለማቅረብ 
በተደረገው ጥረት ‹‹አባይን በጭልፋ››ይሉት አይነት 
ቢሆንም በጣም ጥቂቶቹን በሌብነት የተጠረጠሩ አካላትን 
በቁጥጥር ሥር እንዲውሉ የማድረጉ  ጅምር  አበረታች 
ነው።   

ሌቦችን ለመታገል የተጀመረው  ዘመቻ ተጠናክሮ  
ቢቀጥልም  በሚፈለገው መጠን እየተካሄደ ነው ብሎ አፍን 
ሞልቶ ለመናገር በሚያስችል ደረጃ ላይ ነው ብሎ ለመናገር 
የሚያስደፍር አይደለም። እነዚህን አካላት ወደ ሕግ 
ለማምጣት ሆነ ለማጋለጥ የሚደረገውን ጥረት በአጭር 
ጊዜ ለማሳካት ብዙ ፈተናዎች፣ ጋሬጣዎችንና  እንቅፋቶች  
ማጋጠማቸው የማይቀር ነው። ከዘመቻው ማግስት ጀምሮ 
እያጋጠመ ያለውም ይሄው ነው። 

ለዚህም ምክንያቱ ደግሞ ሌብነትን ለመታገል 
የተያዘው የሞት ሽረት ትግል መሆኑ የገባቸው ሌቦች 
ሳይቀድሙን እንቅደማቸው አይነት እሽቅድምድሞሽ  
የተያያዙበት መሆናቸው  ነው። የቁርጡ  ቀን አፍጥጦ 
መምጣቱ ደግሞ እነ አያ ሌቦ  እስከዛሬ ሲፈነጩበት  
የከረሙትን ሜዳ  ሊያሳጣቸው እንደሚችል  ስለገባቸው 
ዙሪያቸው እያንዣበበ ያለው የተጠያቂነት ጉዳይ እረፍት 
ነስቷቸዋል። 

ሌቦቹ ምንም እንኳን መስረቃቸው እንዳይታወቅ 
ለማድረግ የሚሄዱበት መንገድ የተጠናና  ስውር  ቢሆንም  
ጊዜው የደረሰ ዕለት /አንድ ቀን መጋለጣቸው እንደማይቀር 
ግን  ያውቁታል።  እስከዛሬም ቢሆን    የሕግ ስርአቱ   ሆነ 
ሌሎች  የሚመለከታቸው  አካላት  በተጠያቂነት  ወደ ፍትህ 
ሊያመጧቸው  ባለመቻላቸው  የልብ ልብ ማግኘታቸው 
እንጂ ተጠያቂነታቸው ጠፍቷቸው አይደለም።

 ከዚህም ባለፈ አካሄዳቸውም  ከብዙ አካላት ጋር 
የሚገናኝ   የአንዱ ጫፍ ሲመዘዝ ሌላውን  በመጎተት  
ብዙዎችን  በአንድ  አጣምሮ የያዘ  መሆኑ እና የጥፋት 
መንገዳቸው የተቆላለፈ መሆኑ    የማይደረስባቸው 
፤ቢደረስባቸውም  በቀላሉ ወደ ፍርድ እንቀርባለን የሚል 
ስጋት እንዳይኖራቸው አድርጓቸዋል። 

ይህ እንደሸረሪት ድር የሚተሳሰር ሰንሰለት ከላይኛው 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ
 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።      ነፃ

 
ሃሳ
ብ

ምንም እንኳን ሙስና እንደሚፈጸምበት ሁኔታ የተለያዩ ብያኔዎች ቢሰጡትም ፤ ስለሙስና ትርጉም 
የሰጡ ምሁራን ሙስና ማለት በግል ወይም በቡድን፣ በመሪዎች ወይም በቢሮክራቶች ሥልጣንና 
ኃላፊነትን መከታ በማድረግ የሕዝብን ጥቅምና ፍላጎት ለግል ጥቅም የማዋል ኢ-ሥነምግባራዊ ድርጊት 
ነው ሲሉ ይገልጹታል። 

በመንግሥትና በሕዝብ ሀብት ላይ ስርቆት፣ ዝርፊያ እና ማጭበርበር መፈፀም፤ ሕግና ሥርዓትን 
በመጣስ በዝምድና፣ በትውውቅ፣ በፖለቲካ ወገንተኝነት፣ በጎሰኝነት አድልዎ መፈፀም፣ ፍትሕን 
ማጓደል እና ሥልጣንና ኃላፊነትን አላግባብ በመጠቀም ሕገወጥ ጥቅም ማግኛ እንደሆነም ብዙዎች 
ይስማሙበታል። 

ኢትዮጵያ በሙስና ከተጎዱ ሀገሮች አንዷ ነች።  ትራንስፓረንሲ ኢትዮጵያ ይፋ እንዳደረገውም እ.ኤ.አ 
ከ2003 እስከ 2009፣ ባሉት ዓመታት  11.7 ቢሊዮን ዶላር በህገ ወጥ መንገድ ከኢትዮጵያ ወጥቷል።  
ከጥቂት ዓመታት በፊት በአፍሪካ ኅብረት የቀረበ አንድ ጥናት ደግሞ በኢትዮጵያ ብልሹ አሠራር፣ 
ሙስናና ምዝበራ ባይኖሩ ኖሮ አገሪቱ በምን ደረጃ ልታድግ እንደምትችል ይጠቅሳል።  በኢትዮጵያ 
ሙስና ባይኖር ኖሮ ያስቀመጠቻቸውን የምዕተ ዓመቱን የልማት ግቦች ቀድማ የማሳካት አቅም የነበራት 
ሀገር እንደነበረች ጥናቱ አሳይቷል። 

በተለይም የቀድሞ የኢህአዴግ ስርዓት ሙስናን አንዱ የስርዓቱ ማስቀጠያ አድርጎ መጠቀሙ 
በሀገሪቱ ትላልቅ ሙስናዎች እንዲፈጠሩ አድርጓል።  የቀድሞ ስርዓት ሜቴክን የመሳሰሉ ተቋማትን እንደ 
መሳሪያ በመጠቀም የስርዓቱ ባልደረቦች ሀገሪቱን ሲበዘብዙ መቆየታቸው የሚታወስ ነው።  በዚህም 
ምክንያት የህዳሴ ግድብን የመሳሰሉ ሀገራዊ ፕሮጀክቶች እንዲጓተቱና በሂደትም ከስመው እንዲቀሩ 
የማድረግ ትልም ነበራቸው።  ከዚሁ ጋር በተያያዘም መዋቅራዊ በሆነ መንገድ ከ40 ቢሊዮን ብር በላይ 

የተመዘበረውና እርቃኑን የቀረው የኢትዮጵያ ልማት ባንክ አንዱ ማሳያ ነው። 
በአጠቃላይ ሙስና የሀገር ጠንቅ ነው።  ትውልድን ገዳይና ለበርካታ  ግጭቶችና አለመረጋጋቶች 

መንስኤ በመሆን ሀገርን እስከ ማፍረስ አቅም ያለው  እኩይ ተግባር ነው።  በኢትዮጵያም እየታየ ያለው  
ሁኔታም ከዚህ ብዙ የዘለለ አይደለም።  በኢትዮጵያ እየተፈጠሩ ካሉ በርካታ የፀጥታ ችግሮች ጀርባ 
ሙስና አለ።  የገንዘብ ዝውውር፣ እንዲሁም ሕገወጥ ገንዘብን ሕጋዊ አስመስሎ ለማቅረብ የሚደረገው 
ሕገወጥ እንቅስቃሴ፣ አገሪቱን ለማያባራ ግጭት እየዳረጋትና በከባዱ እየፈተናት መሆኑን ለጉዳዩ ቅርብ 
የሆኑ አካላት ሲናገሩ ተደምጠዋል። 

ጠቅላይ ሚኒስትር ዐቢይ አሕመድ (ዶ.ር) እንዳሉት ሙስና ሳይሠሩ የሚበሉ ብቻ ሳይሆን የሚሠራን 
የሚበሉ ክፉ ሰዎችን ፈጥሯል።  የገጠመውን ሃገራዊ ችግር እንደ ዕድል ተጠቅመው “ቀይ መስመር 
የተባለውን ሌብነት ቀይ ምንጣፍ አድርገውታል” ያሉትም ሙስና ምንያህል አስከፊ ደረጃ ላይ መድረሱን 
ማሳያ ነው።

በተለይም ከፖለቲካ ንግድ ማትረፍ  የሚፈልጉ አካላት ሙስና ዋናው የገቢ ምንጫቸው ነው።  
የፖለቲካ ነጋዴዎች የብሄር፤ የሃይማኖትና የሰፈር ግጭቶችን በመቆስቆስና በማቀጣጠል ባልተረጋጋ ሁኔታ 
የውስጥ ጥቅማቸው እንዳይነጥፍ ይሰራሉ።  ባለፉት ጥቂት ሳምንታትም   በየትምህርት ቤቶቹ የደረሱ 
ግጭቶች፣ በየዩኒቨርሲቲዎቹ የተሞከሩ አለመረጋጋቶችና ሌሎችም የፀጥታ ቀውሶች  የእነዚሁ የፖለቲካ 
ነጋዴዎች ሴራ መሆኑንም መንግስት በተደጋጋሚ ሲጠቅስ ቆይቷል። 

ሙስና በእንጭጩ ካልተገታ ብሄራዊ ስጋት ስለሚሆን መንግሥትም ለችግሩ እልባት ለመስጠት የፀረ-
ሙስና ዘመቻ ከፍቷል።  ለዚሁ ዘመቻ ስኬትም የፀረ- ሙስና ብሔራዊ ኮሜቴ ተቋቁሞ እንቅስቃሴ 
ተጀምሯል። ይሄው ኮሚቴ መቋቋሙን ተከትሎም ጥቂት የመንግስት ባለስልጣናት በሙስና ተጠርጥረው 
በህግ ቁጥጥር ስር ውለዋል።  በዚህም በሙስና የተማረረው ኅብረተሰብ በመንግስት ላይ ተስፋ ሰንቋል፤ 
በቀጣይም በተጨባጭ ርምጃ ተወስዶ ይፋ እንደሚደረግም ይጠበቃል። 

ሆኖም መንግስት በሙሰኞች ላይ የሚወስደው እርምጃ ቀጣይነት ያለው ሊሆን ይገባል። ሙስና 
ሕገወጥ በሆነ መንገድ ጥቂቶችን ተጠቃሚ፤ ሰፊውን ሕዝብ ደግሞ ለጉስቁልና የሚዳርግ፣ የልማት 
ሥራዎችን የሚያደናቅፍ፣ አጠቃላይ የኢኮኖሚ እንቅስቃሴውን የሚጎዳ፣ ፍትሕን የሚያዛባ፣ መንግሥት 
በሕዝብ ዘንድ ያለውን ተአማኒነት እንዲቀንስ የሚያደርግ ወንጀል በመሆኑ የተጀመረውን የጸረ ሙስና 
እንቅስቃሴ በተጀመረው ግለት ማስኬድ ይገባል!

በሙሰኞች ላይ የሚወሰደው ርምጃ 
ቀጣይነት ያለው ሊሆን ይገባል!

የመንግሥት ባለስልጣናት ጀምሮ እስከታችኛው ሠራተኛ 
ድረስ የተሳሰረ  በመሆኑ የድሩን  ውል ለማግኘት በቀላሉ  
የማይታሰብና  ጊዜ የሚጠይቅ  ጉዳይ ቢሆንም የጊዜ ጉዳይ 
ይሆናል እንጂ ውሉ መገኘቱ  የማይቀር ነው። 

”የሌባ ልብ ደንዳና ነው” እንደሚባለው እነዚህ 
ሀይሎች  ይህ ትግል ከተጀመረ ጊዜ ወዲህ እንኳን ባለው 
ሁኔታ  በሕግ እጠየቃለሁ የሚል ፍራቻን አድሮባቸው 
ከቀደመው ተግባራቸው እየተቆጠቡ አይደለም ። 
እንዲያው በአንዳንድ ሁኔታዎች  ስራቸው እየተባባሰና  እና 
ይፋ እያወጣ ያለ ስለመሆኑ ማሳያዎች  አሉ። 

የጸረ-ሙስና  ትግሉ ቀጥሎ ሕግ የብዙ ሌቦችን በር 
ማንኳኳት ሲጀምር  የተጀመረውን ትግል አቅጣጫ 
ለማስለወጥ የሚቻላቸውን ሁሉ እያደረጉ ነው። በየቦታው 
የተለያዩ አጀንዳዎች በመፍጠር  የህዝቡን አይንና ጆሮ 
ለመያዝ  ጥረት እያደረጉ ነው። 

የሕዝብ እንባጠባቂ ተቋም ባለፈው  ወር ይፋ 
ያደረገው ጥናት  እንዳመለከተው፤እጃቸው ረጅም የሆኑት 
አንዳንድ የመንግሥት ኃላፊዎች በሙስና /ሌብነት ውስጥ  
ተደፍቀዋል።ይህም ትግሉን ውስብስብና እልህ  አስጨራሽ  
እንደሚያደርገው ይታመናል ። 

ተቋሙ በጥናት አረጋገጥኩት ባለው መረጃ መሠረት 
የነዳጅ ድጎማው ከታለመለት አላማ ውጭ ለሌብነት 
መጋለጡ ፣ ኮንትሮባንድና ብክነትም በስፋት እየተስተዋለ  
መሆኑ   በዚህ ጉዳይም  አንዳንድ የክልል የመንግሥት 
ባለስልጣን እጅ  እንዳለበት  አስታውቋል። 

በጥናቱ እንደተመላከተ፤ የነዳጅ ዱጎማ ውሳኔ የነዳጅ 
ድጎማ አሠራር ባፈነገጠ መልኩ ባለሥልጣናቱ በነዳጅ 
ኮንትሮባንድ ውስጥ ቤተሰቦቻቸውን በማሳተፍና ትስስር 
በመፍጠር፣ አሠራሩ ያላግባብ የግል መጠቀሚያ እየሆነ 
እንደሆነ   ተመላክቷል። 

‹‹አይን ሲመታ አፍንጫ ያለቅሳል›› ማለት ይሄኔ 
አይደለም ትላለችሁ። ስልጣንን  መከታ አድርጎ 
የሚፈጸመው ሌብነት ደግሞ ከላይ ያለው አካል 
እንዳይጋለጥ በስልጣኑ መጠቀም እራሱን ለመከላከል 
ይሞክራል። ሁሉም ሰው ከሕግ በታች ነው የሚለው ሕግ 
በጽሁፍ ብቻ ያለ እንጂ ለእሱ የሚያገለግል አይመስለውም። 

እነዚህ አይነቶቹ  በስልጣናቸው  የሚባልጉ 
ባለስልጣናት  በሕግ አግባብ መቀጣት አለባቸው። የህዝብ 
እንባ ጠባቂ ተቋም ባደረገው ጥናት ያገኘውን መረጃ ይፋ 
ሲያደርግ የሚመለከታቸው አካላት ደግሞ ሌቦችን  ለሕግ 
አሳልፈው መስጠት ይጠበቅባቸዋል።  

ይሄ ካልሆነ ግን ባለስልጣናቱ በስልጣናቸው፤ 

ባለሀብቶች ደግሞ በገንዘባቸው እየተመኩ እንደአሻቸው 
የሚያሽከረክሩት ሀገር እንድትሆን መፍቀድ እንደማለት 
ነው። ለዚህም ሲባል የጸረ-ሙስና ትግሉ  ያለ ርህራሄ  
በተጀመረበት ግለት ሊቀጥል ይገባል።

ሌብነትን አስመልክቶ ጠቅላይ ሚኒስትር ዶክተር 
ዐቢይ አሕመድ የተናገሩት  ይህንኑ የሚያረጋግጥ ነው። 
እሳቸው እንደሚሉት የሌብነት  ትግሉ ሲጀመር በርካታ 
ነውጥ ማስነሳቱን ጠቅሰው፤ አሁን በሀገሪቱ የሚታየው 
ነውጥ በሙሉ የሌብነት ዘመቻ ይቅር ለማለት እንደሆነ 
ማሳያ መሆኑን አመላክተዋል። ጠቅላይ ሚኒስትሩ 
ኢትዮጵያ የሌብነት ዘመቻውን አጠናክራ ካልቀጠለች አሁን 
የሚገጥማት ፈተና በሌብነትም ምክንያት ስለሚገጥማት 
ሌብነትን መታገል አጠናክረን እንቀጥላለን ማለታቸው 
የሚታወስ ነው። 

ሀገሪቷ ወደለየለት ስርቆትና ሌብነት እንድትገባ 
የሚፈልጉ አካላት መቼም ቢሆን የተደላደለ የምቾት 
አካባቢያቸው እንዲነካ አይፈልጉምና ተኝተው 
እንደማያድሩ የታወቀ ነው። የነዚህን አካላት ህልም ሽባ 
ማድረግ የሚቻለው ደግሞ ሌብነትን ከሥር መሠረቱ 
በመንቀል ሀገር የማትረፍ ዘመቻው ተጠናክሮ ሲቀጥል 
ነው ።

 የጸረ-ሙስና ትግሉ ብዙ  መስዋዕትነት፤ የበርካታ 
ብርቱ ክንዶች ርብርብ እና አንድነት እንዲሁም ቁርጠኝነት 
የሚጠይቅ ተግባር በመሆኑ  መንግሥትና ህብረተሰቡ 
ተባብረው   በህብረት መሥራት ይጠበቅባቸዋል። የፍትህ 
አካላትም  ሕግን የማስከበር ኃላፊነታቸውን በአግባቡ 
መወጣት  ይኖርባቸዋል። ማንም ይሁን ማንም ሁሉም 
ከሕግ በታች መሆኑን በተጨባጭ ማሳየት ይኖርባቸዋል። 

መንግሥትም በበኩሉ ለሌብነት ክፍት የሆኑ 
አሠራሮችን በማጥናት   ተጠያቂነት ያለው አሠራርን 
በመዘርጋት በትኩረት መሥራት ይጠበቃል። ህብረተሰቡም 
አገልግሎት ፈልጎ ወደ መንግሥት ተቋማት በሚሄድበት ጊዜ 
ሕጋዊ አካሄድ  በመከተል  ለሌብነት የሚዳረጉ አሠራሮች 
ሲያጋጥሙ በመቃወም እነዚህን  አካላት  በመጠቆም  
መተባበር ይገባዋል። 

ሌቦች ከህብረተሰቡ እይታ ውጪ አይደሉምና  የሀገር 
ነቀርሳ  የሆነው ሌብነት ሀገር ከማፍረሱ በፊት ከወዲሁ 
ለማስቆም የሚደረገው ዘመቻ  የሁሉንም የአካላት ተሳትፎ 
የሚጠይቅ ነው። በመሆኑም  ከሊቅ  እስከደቂቅ ያለው 
የህብረተሰብ ክፍል ስርቆት ባለመፈጸም፤ ሲሰርቅ የተገኘን 
ሌባ ደግሞ በመጠቆም የበኩሉን ኃላፊነት  መወጣት 
አለበት ባይ ነኝ ።  ቸር እንሰንበት ። 

የሌብነት  ትግሉ  ግለቱን እንዲጠብቅ

ተጠየቅ

አስመረት ብስራት

አዲስ ዘመን፦ የወሳኝ ኩነቶች ምዝገባ 
ምንድን ነው፤ የሚሰጠው ጠቀሜታስ?

አቶ ዮናስ፤- የወሳኝ ኩነቶች ምዝገባ የሞት፣ 
ልደት፣ ጋብቻና ፍችን የመመዝገብ ሥራ ነው። 
ምዝገባው  ሦስት ዋና ዋና ጥቅሞች አሉት። 
ለኢኮኖሚያዊ፣ ለማህበራዊ ፣ ለሕግና ለሕዝብ 
አስተዳደር አገልግሎት ይውላል።

ለኢኮኖሚና ማህበራዊ አገልግሎት ሲባል 
በአገሪቱ የሚታቀዱ ፖሊሲዎችና እቅዶች መሠረት 
የሚያደርጉት የኩነቶችን መረጃ ነው። ለምሳሌ 
ትምህርት ቤቶችን፣ ሆስፒታሎችንና ሌሎች መሠረተ 
ልማቶችን ለመገንባት መነሻ የሚሆነው የአካባቢው 
ሕዝብ የቁጥር መረጃ ነው። ትክክለኛ የሕዝብ ቁጥርን 
መረዳት የሚቻለው በዓመታት ልዩነት የሕዝብና 
ቤቶች  ቆጠራ በማካሄድ ብቻ ሳይሆን በየደቂቃና 
ሰከንድ የሚከሰቱ ኩነቶችን በመመዝገብ ነው።

ከሕግ አንጻርም በማስረጃ እጦት በሀሰት ምስክር 
ኢኮኖሚያዊ መብት የሚታጣባቸው በርካታ 
አጋጣሚዎች አሉ። አንዱን ብንመለከት ልጅነትን 
መካድ አንዱ ነው። ልጆች የቤተሰቦቻቸውን 
ንብረት በእኩል የማግኘት መብት እያላቸው መረጃ 
ባለመኖሩ በአንድ ቤተሰብ አንዱ ተጠቃሚ ሌላው 
ተጎጂ ይሆናሉ። ምዝገባው ይህን ያስቀረዋል። 
የሕዝብ አስተዳደርን በተመለከተ ለምርጫ፣ ለበጀት 
ድልድልና የተለያዩ የሕዝብ አገልግሎት ለመስጠት 
ያስችላል።

አዲስ ዘመን፤- ባለፉት ጊዜያት የወሳኝ 
ኩነቶች ምዝገባ ይካሄድ ነበር። አሁን ለምን 
በኤጀንሲ  ደረጃ ማቋቋም አስፈለገ?

አቶ ዮናስ፦ከአሁን በፊት ምዝገባ ይካሄድ 
የነበረው በአዲስ አበባና በተወሰኑ የክልል ከተሞች 
ነው። አስገዳጅ ሕግ የለውም። በአገልግሎት 
ጠያቂው በኅብረተሰብ ፈላጊነት ብቻ የሚካሄድ 
ነው። የሞት፣የልደት የፍችና የጋብቻ ሰርተፍኬት 
የሚሰጠው ባለጉዳዩ ፈልጎ ሲመጣ ነው ። አሁን ግን 
የወሳኝ ኩነቶች ምዝገባ በከተሞች ብቻ ተንጠልጥሎ 
የሚቀር ሳይሆን በሁሉም የአገሪቱ ክፍሎች ተግባራዊ 
የሚደረግ ነው።

አዲስ ዘመን፦ በአዲስ አበባ ከተማ 
አስተዳደር የመታወቂያ አገልግሎት ታግዶ 
መቆየቱ ይታወቃል፤ ታግዶ የቆየበት ምክንያት 
ምንድነው? አገልግሎቱን ለማስጀመር ምን 
አይነት ቅድመ ዝግጅቶች ተደርገዋል?

አቶ ዮናስ ፦ የአዲስ አበባ ከተማ አስተዳደር 
የመታወቂያ አገልግሎት ታግዶ ቆይቷል፤ ከህዳር 1 
ጀምሮ አገልግሎት መስጠት እንደሚቻል ተፈቅዶ 
መታወቂያ እድሳት አገልግሎት እየተሰጠ ነው። 
አገልግሎቱ መሰጠት ከመጀመሩ በፊት መሰረታዊ 

የሚባሉ የአሰራርና መሰል የተቋም ስራዎችን 
ለውጦችን ለማድረግ ጥረት ተደርጓል። አገልግሎቱ 
የታገደባቸው ምክንያቶች ዘርፉ ያለበት ሁኔታ 
ከሰላምና ፀጥታ ተጋላጭነት አንፃር ሲታይ መዋቅሩ 
መፈተሽ በማስፈለጉ  ምክንያት ላልተወሰነ ጊዜ ታግዶ 
ቆይቷል።

አገልግሎቱ በድጋሚ ከመጀመሩ በፊት የተለያዩ 
የቅድመ ዝግጅት ስራዎች ተሰርተዋል። ከእነዚህም 
መካከል ቀድሞ አገልግሎት ላይ የነበረውን ስርዓት 
የመፈተሽ ስራ፤ ወረዳዎች ያሉበትን ሁኔታ በተወሰነ 
መልኩ ታይቶ ደረጃ በመስጠት ዝግጁ ያልሆኑትን 
ዝግጁ እንዲሆኑ ለማድረግ ጥረቶች ተደርጓል።

ከዛ ባሻገር ተገልጋይ የሚበዛባቸው ወረዳዎች 
ላይ መደረግ ያለባቸውን ጥንቃቄዎች በተወሰነ መልኩ 
ተለይቶ ዝግጅቱ ተጠናቋል። ከአሰራር ማሻሻያ 
በተጨማሪ ከዚህ ቀደም አገልግሎት ስንሰጥባቸው 
የነበሩ ህትመቶችን ሙሉ ለሙሉ በማስወገድ አዲስ  
አሳትመን ወደ አሰራር አስገብተናል።

ይህም የወሳኝ ኩነት ማስረጃዎችን ፣ ያላገባ 
ሰርተፍኬትን እንዲሁም የወረቀት መታወቂያን 
ጭምር ያካትታል። በዚህ መሰረት አገልግሎቶቻችንን 
ከመጀመራችን በፊት በዚህ ደረጃ ቅድመ ሁኔታዎችን 
ለማከናወን ችለናል።

ማስረጃዎቹ የያዙት ፅሁፍና የይዘታቸው 
ፅሁፎች በሚስጠራዊ ህትመቶች የተለዩ ናቸው። 
ለተጭበረበረ (ለፎርጅድ) ሊጋለጡ የሚችሉበትን 

ሁኔታ በተወሰነ መልኩ ቀንሰናል። በዚህም ጠንካራ 
የሆነ የአሰራር ስርዓትም ለመፍጠር ተሞክሯል።

አዲስ ዘመን፦ የመታወቂያ እድሳት 
አገልግሎት አሁን ምን ደረጃ ላይ ነው?

አቶ ዮናስ ፦ የመታወቂያ እድሳት አገልግሎት 
አሁን ያለበት ደረጃ በ3 ክፍለ ከተማ ስር ከሚገኙ 
14 ወረዳዎች ማለትም አቃቂ ፤ ነፋስ ስልክና ከለሚ 
ኩራ ክፈለ ከተሞች ውጪ ሁሉም የድጅታል ምዝገባ 
እያከናወኑ ይገኛሉ። ኤጀንሲው  ከህዳር 1 እስከ 
ታህሳስ 8 ጥቅል የተሰጠ የመታወቂያ አገልግሎት: 
238 ሺህ 72  የዲጂታል አገልግሎት:  218 ሺህ 
683 (91 ነጥብ 85%) የማንዋል (የእጅ ፅሁፍ) 
አገልግሎት: 18 ሺህ 989 (7 ነጥብ 97%) የታተመ 
ዲጂታል መታወቂያ 112ሺህ 325 (51 ነጥብ 36%)  
አገልግሎት እየሰጠ ነው። 

ኤጀንሲው ለበርካታ ቀናት ቅዳሜ እና እሁድ 
ሙሉ ቀንን ጨምሮ እስከ ምሽቱ 2:30 በሁሉም 
ወረዳዎች አገልግሎት ሲሰጥ ቆይቷል።  የመብራት 
እና የቴሌኮም መስመር መቆራረጥ እንዲሁም 
የሲስተም መዘግየት እንደ ችግር ገጥሞታል። ይህንኑ 
ለመፍታት ከፍተኛ ርብርብ የተደረገ ሲሆን ተገቢው 
ጥገና እንዲደረግ በማድረግ አገልግሎቱን ለመስጠት 
ጥረት ተደርጓል። 

በዚህ ሂደት ነባሩና አገልግሎት እየሰጠ 
የነበረው ሲሰተም አቅሙ ውስን በመሆኑና ያለውን 
የከተማዋን አገልግሎት ሂደት የሚመጥን ባለመሆኑ 

‹‹አዲሱ የዲጅታል መታወቂያ የተጭበረበረ
 መታወቂያን በእጅጉ ይቀንሳል›› 

- አቶ ዮናስ አለማየሁ
ከአዲስ አበባ ከተማ አስተዳደር 
የወሳኝ ኩነት ምዝገባ እና መረጃ ኤጀንሲ ዋና ዳይሬክተር

በአዲስ አበባ ከተማ አስተዳደር የመታወቂያ 
አገልግሎት ለተወሰኑ ጊዜያት  ታግዶ ቆይቶ 
ከህዳር  1 ቀን 2015 ዓ.ም ጀምሮ የመታወቂያ 
እድሳት አገልግሎት እየተሰጠ ነው። ለህብረተሰቡ 
የመልካም አስተዳደር ጥያቄ የሆነውን 
አገልግሎት አሰጣጥ በምን መልኩ ቀልጣፋ፣ 
ከነዋሪው እንግልትና ከሙስና የጸዳ ለማድረግ 
አስባችኋል? የወሳኝ ኩነቶች ምዝገባ የሞት፣ 
ልደት፣ ጋብቻና ፍችን የመመዝገብ ሥራ 
ምንነትን? እንዲሁም አገልግሎቱ መሰጠት 
ከመጀመሩ በፊት መሰረታዊ የሚባሉ የአሰራርና 
መሰል የተቋም ስራዎችን ለውጦችንና ተያያዥ 
ጉዳዮች አንስተን ከአዲስ አበባ ከተማ አስተዳደር 
የወሳኝ ኩነት ምዝገባ እና መረጃ ኤጀንሲ ዋና 
ዳይሬክተር አቶ ዮናስ አለማየሁ ጋር ቆይታ 
አድርገናል፤ መልካም ንባብ።

የሰው ሀብታችን 
የሚጠበቅበትን 

አገልግሎት እንዲሰጥ 
ማብቃት ስልጠና 

መስጠት ህብረተሰቡን 
የሚመጥን ቀልጣፋ 
አገልግሎት የሚሰጥ 
ሰራተኛ ማብቃት ላይ 

እየተሰራ ነው

ተጠየቅ

የተነሳ በከተማ አስተዳደሩ ውሳኔ በአዲስ ሲስተም 
እንዲተካ እየተደረገ ይገኛል። አገልግሎቱን አግዶ 
ሲሰተሙ ወደ ስራ እንዲገባ ማድረግ የሚፈጥረውን 
ማህበራዊና ኢኮኖሚያዊ ጫና ከግምት ውስጥ 
በማስገባት አገልግሎቱ በጥንቃቄ በነበረው ሲስተም 
እንዲቀጥል ተወስኗል። ከሁሉ በላይ ግን በነባሩ 
ሲስተም በአጠረ ጊዜ ውስጥ ይሄን ያህል ቁጥር 
ያለው የዲጅታል ምዝገባ ማድረግ ትልቅ እመርታ 
ነው። ህብረተሰቡንም አገልግሎቱን በማቋረጣችን 
ተደጋጋሚ ይቅርታ ጠይቀናል። አሁንም ስራው 
የተቃና እንዲሆን ወረዳዎችን እየዞርን እየተከታተልን 
ስራው  በጥሩ መንገድ እየሄደ  ነው።

አዲስ ዘመን፦ አገልግሎትን በጥራት 
ለመስጠትና ዘመናዊ አሰራርን ለመጠቀም 
በተቋሙ ምን አይነት ጥረት እየተደረገ ነው?

አቶ ዮናስ፦ በርካታ ጥረቶች እየተደረጉ ነው። 
ለአብነት ያህል ከዚህ ቀደም የዲጅታል መታወቂያ 
ህትመት የሚከናወነው በዋና መስሪያ ቤት ብቻ ነበር።  
አሁን ላይ 11 ክፍለ ከተማዎች ዲጅታል መታወቂያን 
አትመው እያሰራጩ ይገኛሉ። ስለዚህ እያንዳንዱ 
ክፍለ ከተማ በስሩ ያሉትን ለዲጅታል መታወቂያ 
የተመዘገቡ ነዋሪዎችን መታወቂያ ባጠረ ጊዜ አትሞ 
የማሰራጨት ስራን በቅልጥፍና እየሰራ ነው ማለት 
ነው። መታወቂያም የደረሰላቸው ሰዎች እየተደወለ 
መታወቂያውን እንዲወስዱ እየተደረገ ነው።

በኤጀንሲው ከሞላ ጎደል ተቋሙ ስር ነቀል 
ሪፎርም እያደረገ ይገኛል። በዚህም አራት የሪፎርም 
መስኮችን ለይቶ እየሰራ ነው። አንደኛው ቴክኖሎጂን 
ማዳበር አዲስ ሲስተም ማልማት የራሳችንን መሰረተ 
ልማት መገንባት ነው።  ከዚህ ቀድም በ2014 አዲስ 
ሞጁላር ዳታ ሴንተር ዘርግተን አጠናቀናል። አዲስ 
ሲስተምና አዲስ የዩፒኤን ስራዎችን ከኢትዮ ቴሌኮም 
ጋር በመሆን እየሰራን እንገኛለን።

ሁለተኛው የአሰራር ማሻሻያዎችን ማድረግ 
ነው። የነበሩ የአሰራር ማነቆዎችን መፍታት። 
የምናሰራጫቸውን ህትመቶች በከፍተኛ ቁጥጥር 
ስራ ላይ እንዲውሉ ለማድረግ የመዋቅር ማሻሻያ 
አድርጎ አዳዲስ አሰራሮችን ተግባራዊ ማድረግ። ከዛ 
ውጪ የምንጠቀምባቸውን ቴክኖሎጂዎች በአሰራር 
የተቃኙ እንዲሆኑ ባለሞያው ስራውን እንዲመራ 
በመልካም ስነምግባር ቴክኖሎጂውን እንዲጠቀም 
የአሲቲ ፖሊሲ መመሪያዎች ሲዘጋጁ ቆይተዋል።

ሶሰተኛው ሪፎርም የተሰራው የሰው ሀብታችን 
ላይ ነው። የሰው ሀብታችን የሚጠበቅበትን 
አገልግሎት እንዲሰጥ ማብቃት ስልጠና መስጠት 
ህብረተሰቡን የሚመጥን ቀልጣፋ አገልግሎት 
የሚሰጥ ሰራተኛ ማብቃት ላይ እየተሰራ ነው። 
በዚህ ሂደት ውስጥ ታታሪ የሆኑትን ከተቋሙ ጋር 
እንዲቀጥሉ ማድረግ የተለያዩ የስነ ምግባር ክፍተቶች 
ያሉባቸውንና ሌሎችን ደግሞ እያረሙ መሄድ 
የሚያስችል አሰራር ዘርግተናል።

ለመጀመሪያ ጊዜ ተቋሙ የሰጣቸውን 
መታወቂያዎችና ሰርተፍኬቶች ኦዲት አስደርገን 
አጠናቀናል። በዚህ መሰረት ተጠያቂ የሚሆኑ 
አመራሮች ባለሙያዎች በየደረጃው ተጠያቂ 
እንዲሆኑ ተደርጓል። ስለዚህ የሰው ሃይል ላይ 
ተቋሙ ተልዕኮውን ሊያሳካ በሚያስችለው መልኩ 
ብቁ የሆነ ባለሙያ አመራር ኃላፊዎችም ጭምር 
በዛ ደረጃ እንዲመሩ ለማድረግ የተለያዩ የስልጠና 
ስራዎችን በአግባቡ እየሰራን ነው።

አራተኛውና የመጨረሻው የመዋቅር ማሻሻያ 
ነው። ትልቁ ሪፎርም ተቋማችን ተልእኮውን ሊያሳካ 
የሚችል አደረጃጀት እንዲኖረው የሚያስችል 
መዋቅራዊ ጥናት አስደርገናል። በዚህ መሰረት 
ከማእከል ያሉ አደረጃጀቶች ለውጥ ተደርጎባቸዋል። 
በጤና ተቋማት ላይ የልደትና የሞት ምዝገባ 
ለማድረግ የሚያስችል መዋቅር ፈጥረናል።

አዲስ ዘመን፦ በጤና ተቋማት ላይ የልደት 
ምዝገባ ለማድረግ የሚያስችል መዋቅር 
ፈጥረናል ብለዋል፤ ይህ ምን ጠቀሜታ አለው?

አቶ ዮናስ ፦ ኢትዮጵያ ዝቅተኛ የልደት 
ምዝገባ ከሚከናወንባቸው ከሰሃራ በታች ከሚገኙ 
የአፍሪካ አገራት አንዷ ስትሆን ይህ ዓይነቱ ዘመናዊ 
ስርዓት ያለውን  ችግር ከመሰረቱ የሚፈታ እንደሆነ 
የዘርፉ ጥናት ያሳያል። በሃገሪቱ ያለው ልምድ ዜጎች 
ለግል ጉዳይ ሲፈልጉ ካልሆነ የወሳኝ ኩነት ምዝገባ 
የማድረግ ባህል የሌለ ሲሆን ቀጣይ ይህ አሰራር 
በህግ በተደነገገው መሰረት ወደ አስገዳጅ የሚሄድ 
እንደሚሆን ይታመናል። 

በአዲስ አበባ በ2014 ዓ.ም የተጀመረውን 

የልደት እና የሞት ምዝገባ የሙከራ ፕሮጀክት መነሻ 
በማድረግ የተሰራው የመዋቅር ማሻሻያ አሁን በአዲስ 
አበባ በስራ ላይ ባሉ ሰላሳ ሶስት የመንግስት እና የግል 
ሆስፒታሎች ቀድሞ ተግባራዊ የሚደረግ ሲሆን 
በቀጣይ ከፍተኛ ውልደት እና ሞት በሚከሰትባቸው 
የጤና ተቋማት እየታየ ተግባራዊ የሚደረግ ይሆናል። 

አገልግሎቱ ከተጀመረባቸው የጤና ተቋማት 
መካከል አበበች ጎበና፣ ዘውዲቱ፣ ጋንዲ፣ ጥሩነሽ 
ቤጂንግ፣ ጴጥሮስ፣ አለርት፣ ምኒልክ እና ጳውሎስ 
ምዝገባ  ከተጀመረባቸው ሰላሳ ሶስት ሆስፒታሎች  
መካከል የሚጠቀሱ ናቸው።  

በጤና ተቋማት እየተሰራ ያለው የልደት እና ሞት 
ምዝገባ አገልግሎት በታብሌት ነው።  ይህም የምዝገባ 
ሽፋንን እና የመረጃ ጥራትን ያሳድጋል። ኤጀንሲው 
ከጤና ቢሮ ጋር በጋራ በመሆን በአስራ አንድ ክፍለ 
ከተሞች ስር በሚገኙ የግል እና የመንግስት ጤና 
ተቋማት የሚከሰቱ የልደት እና ሞት ምዝገባን 
ሽፋንን ለማሳደግ በጤና ተቋማት እየተሰጠ ያለውን 
የታብሌት ምዝገባ አገልግሎት ክትትል እና ድጋፍ 
በማድረግ ስራውን ለማሳለጥ እየተሰራ ይገኛል። 

የወቅታዊ ኩነት ምዝገባ ስራው በጤና 
ተቋማቱ መሰጠቱ የተገልጋይ እርካታን የሚጨምር 
ከመሆኑ በላይ ስለ ወቅታዊ የልደት ምዝገባ 
ግንዛቤው ለሌላቸው እናቶች ግንዛቤ ይፈጥራል 
በማለት በሆስፒታሉ አገልግሎቱን የወሰዱ እናቶች 
ምስክርነታቸውን ሰጥተዋናል። በዚህም ግብረ መልስ 
ደስተኛ ነን።

ከዚህም በተጨማሪ በፍርድ ቤቶች አካባቢ 
የፍቺ፣ የጉድፈቻ እና ሌሎች አገልግሎት ለመስጠት 
እቅድ ተይዟል። ከዛ ባሻገር የህትመት ቁጥጥርና 
ስርጭት በአግባቡ እንዲመራ ይህንን የሚቆጣጠር 
ክፍል እያደራጀን እንገኛለን። ክፍሉም የቴክኖሎጂ 
ስራዎችን እንዲያግዝ በተደራጀ መልኩ ቴክኖሎጂው 
እየተመራ ይገኛል። በዚህም የዲጂታል ምዝገባን 
በቀጥታ የሚያሳይ ሶፍትዌር / Softwer/ በተቋሙ 
የውስጥ አቅም አልምቶ ስራ መጀመሩን ፤ በሁሉም 
ወረዳዎች ያለውን አገልግሎት በመመዝገብ 
በቀጥታ /live/ በማሳየቱ የሲስተም መቆራጥ ችግር 

ከአሁን በፊት ምዝገባ ይካሄድ የነበረው በአዲስ 
አበባና በተወሰኑ የክልል ከተሞች ነው። አስገዳጅ ሕግ 
የለውም። በአገልግሎት ጠያቂው ኅብረተሰብ ፈላጊነት 
ብቻ የሚካሄድ ነው። የሞት፣የልደት የፍችና የጋብቻ 
ሰርተፍኬት የሚሰጠው ባለጉዳዩ ፈልጎ ሲመጣ ነው። 

አሁን ግን የወሳኝ ኩነቶች ምዝገባ በከተሞች ብቻ 
ተንጠልጥሎ የሚቀር ሳይሆን በሁሉም የአገሪቱ 

ክፍሎች ተግባራዊ የሚደረግ ነው

ሳምንት ውስጥ ወደ ተግባር ለማስገባት እየሰራን 
እንገኛለን።  ሌላው በእድሜ እርጅና እና በጤና 
እክል ምክንያት በአካል ተገኝተው መገልገል ላልቻሉ 
ዜጎችም የቤት ለቤት አገልግሎት እየተሰጠ ነው።

አዲስ ዘመን፦ መታወቂያ ለማደስ ብዙ 
ሰው ፍላጎት አለው። መጨናነቁ ሲበዛና  ወረፋ 
መጠበቅ ሲሰለቸው ያልተገባ አካሄድን ቢመርጥ 
ለብልሹ አሰራር የተጋለጡ ባለሙያዎች ቢኖሩ 
በምን መልኩ ቁጥጥር ይደረግባቸዋል?

አቶ ዮናስ፦ በቅድመ ዝግጅት ስራ ውስጥ 
የተሰራው ስራ ብልሹ አሰራር የሚፀዳበት መንገድ 
ማመቻቸት ነው። ህብረተሰቡን በማወያየት ሰፊ 
ንቅናቄ ተፈጥሯል። ስራው የሚመራው በከተማው 
ዋና ስራ አስኪያጅ ፅህፈት ቤት ነው። በምክትል 
ከንቲባ ማእረግ የከተማው አስተዳደር በሆኑት 
በአቶ ጥራቱ በየነ የሚመራ ታስክ ፎርስ ተቋቁሟል። 
በዋናው መስሪያ ቤት የሚሰሩ አመራሮች የአይቲ 
ባለሙያዎችን ጭምር ሁሉም ወረዳ ላይ በመዘዋወር 
የስራውን አካሄድ ይቆጣጠራል።

በቁጥጥር ስራ ውስጥ ከአመራር ጀምሮ 
የአይቲ ባለሙያ እና ከጉዳዩ ጋር የተገናኘ ሙያተኛ 
የስራውን ጥራት ይቆጣጠራል። ሰልፍ ላይ በጎ 
ፈቃደኛ ወጣቶች፤ የደንብ ማስከበር አባላት፤ ፖሊስ 
በመተባበር የፀጥታ ሁኔታውን ይቆጣጠራሉ። ሰልፍ 
የመሸጥ ዝንባሌ ከታየ ወዲያው የእርምት እርምጃ 
ይወሰዳል። ያሉ ብልሹ አሰራሮች የሚበረክቱባቸውን 
ቦታዎችን በመለየት የተሻለ ክትትልና ቁጥጥር 
የሚደረግበት ሁኔታ ተመቻችቷል። በዚህም ትክክለኛ 
ያልሆኑ መታወቂያዎችን ለማግኘት ተችላል።

አዲስ ዘመን፤ ትክክለኛ ያልሆነ 
መታወቂያዎች የት አካባቢ ነው ያገኛችሁት 
ማወቅ ብንችል?

አቶ ዮናስ ፦ በንፋስ ስልክ ላፍቶ ክፍለ ከተማ 
ወረዳ አስራ አንድ ከንግድ ባንክ የማስረጃ ማጣሪያ 
ጥያቄ የቀረበለት የወረዳው የወሳኝ ኩነት ምዝገባ እና 
መረጃ ጽህፈት ቤት የቀረበለትን የዲጂታል መታወቂያ 
ኮፒ ትክክለኛ ያልሆነ መሆኑን ከዋና መስሪያ ቤት 
የመረጃ ቋት አረጋግጦ ምላሽ ለባንኩ የሰጠ ሲሆን 
ጉዳዩ በምርመራ ሂደት ላይ ይገኛል። በተጨማሪም 
ሁለት ግለሰቦች ሁለት መታወቂያ ለማውጣት 
ባደረጉት ጥረት፣ አንድ ግለሰብ ሃሰተኛ መሸኛ ይዞ 
በመቅረብ፣ 13 ሰራተኛ በስነ-ምግባር ግድፈት ፣  
ሁለት ሰራተኛ በወንጀል ድርጊት እንዲሁም  ሁለት 
አመራር ስራን በአግባቡ ባለመምራት ተጠያቂ 
እንዲሆኑ ማድረግ ተችሏል።

የሃሰተኛ ሰነድ በከተማው እየተበራከተ የመጣ 
ሲሆን የአዲስ አበባ ከተማ አስተዳደር የወሳኝ ኩነት 
ምዝገባ እና መረጃ ኤጀንሲ ይህንን ተጋላጭነት 
ለመቀነስ ከህዳር አንድ ቀን ጀምሮ የወረቀት 
መታወቂያ ለጊዜው ከተፈቀደላቸው አስራ አራት 
ወረዳዎች ውጪ በከተማው እንዲቆም በማድረግ 
ባለው መሰረተ ልማት በዲጂታል አገልግሎት  
ለመስጠት እየሰራ ይገኛል። 

በተጨማሪም ኤጀንሲው ከዚህ ቀደም 
አገልግሎት ላይ ሲውሉ የነበሩ ህትመቶችን 
በማስወገድ በአዲስ የመተካት ስራ የሰራ ሲሆን 
ሃሰተኛ ሰነድ መለየትን  የሚያስችሉ የቴክኖሎጂ 
ግብዓቶችን እያሟላ ይገኛል። 

አዲስ ዘመን፦ መነሳት ያለበትና በጥያቄ 
ያላካተትኩት ሀሳብ ካለ  እድል ልስጥዎት?

አቶ ዮናስ፦ ማስተላለፍ የምፈልገው መልዕክት 
ምስጋና ነው። መታወቂያ ተቋርጦ በነበረበት ወቅት 
ህብረተሰቡ በትእግስት ስለጠበቀን ሊመሰገን 
ይገባዋል። ከዚህም በተጨማሪ የአዲስ አበባ ከተማ 
አስተዳደር የወሳኝ ኩነት ምዝገባ እና መረጃ ኤጀንሲ 
የOnline ምዝገባ አገልግሎት እስካሁን  ያልጀመረ 
መሆኑን እየገለፅኩ በከተማው በተለያዩ ቦታዎች እና 
የኢንተርኔት ካፍቴሪያዎች ያለው የመታወቂያ ምዝገባ  
የብሄራዊ መታወቂያ ምዝገባ እንጂ ከከተማው 
የዲጂታል የነዋሪነት መታወቂያ ጋር የማይገናኝ 
መሆኑን ማሳወቅ እወዳለሁ። 

በአንዳንድ ስፍራዎች የነዋሪነት መታወቂያ 
ምዝገባ እንደሆነ በመግለፅ ምዝገባ እያከናወኑ ያሉ 
እንዳሉ መረጃ የደረሰን ሲሆን ፤ በዚህ የማጭበርበር 
ተግባር ላይ የተሰማራችሁ ከድርጊቱ እንድትቆጠቡ 
እያሳሰብን  ኤጀንሲው አስፈላጊውን ህጋዊ እርምጃ 
እንደሚወስድ ከወዲሁ ያስገነዝባል። 

አዲስ ዘመን፦ ውድ ጊዜዎን ሰውተው 
መረጃውን ስለሰጡን እናመሰግናለን።

አቶ ዮናስ፦ እኔም አመሰግናለሁ።

ሲያጋጥምም በፍጥነት ለመፍታት እድል የሚሰጥ እና 
አጠቃላይ ተቋሙ የሚሰጠውን አገልግሎት የዕለት 
አፈጻጸም በቀላሉ ለማወቅ የሚያግዝ ሶፍትዌር 
ነው። ይህም ስራው ሳይጓተት በተሳለጠ መልኩ 
እንዲከናወን እያደረገው ይገኛል።

አዲስ ዘመን፦ ከመታወቂያ እድሳት ወጪ 
ሌሎች አገልግሎቶቸ ለምሳሌ አዲስ መታወቂያ 
መስጠት፤ መታወቂያ የጠፋበትን መተካት 
የመሳሰሉት አገልግሎቶች እየተሰጡ አይደለም 
ለምን?

አቶ ዮናስ ፦ ከመታወቂያ እድሳት ውጪ 
ሌሎች አገልግሎቶች ያልተጀመሩበተ ምክንያት አሁን 
ካለው የመታወቂያ እድሳት ፈላጊ ተገልጋይ ብዛት 
ታይቶ ቅድሚያ ታግዶ የቆየውን የመታወቂያ እድሳት 
እናስተናግድ በሚል ነው። ሁለተኛው ወደ አዲስ 
አበባ ከተማ ለነዋሪነት የሚመጣው ሰው መታወቂያ 
ሲፈልግ ይዞት የሚመጣው ማስረጃ መጣራት 
የሚኖርበት ሲሆን በማጣራት ሂደቱ የተነሳ ሊዘገይ 
ይችላል። አዲስ ወደ ከተማዋ ተቀላቅለው በነዋሪነት 
መመዝገብ የሚፈለጉ ሰዎች የግድ ስድስት ወራትን 
የመጠበቅ ግዴታ አለባቸው። የተለየ ምክንያት 
ኖራቸው ከሚፈቀድላቸው ግለሰቦች በስተቀር 
ሁሉም አዲስ መታወቂያ ፈላጊ ለስድስት ወራት 
በከተማዋ ውስጥ መኖር አለባቸው።

ሌላው መታወቂያ መጣል በሌላው አለም 
ያስቀጣል። ማስቀጣት ብቻ ሳይሆን በሀገሪቱ ያሉ 
ነዋሪዎች መታወቂያ የመያዝ ባህላቸው ከጊዜ ወደ 
ጊዜ እየቀነሰ መሆኑ አሳሳቢ ነው። መታወቂያ ማለት 
ማንነትን መግለጫ ነው። መታወቂያውን አጥቦ 
መጥቶ፤ ጥሎ መጥቶ አዲስ ስጡኝ ማለት እንዝላልነት 
ነው። በሚጥሉና በሚያበላሹ ሰዎች የተነሳ የሀገር 
ገንዘብንና ጉልበትን የሚያባከን በመሆኑ ቅድሚያ 
እጁ ላይ ለያዘ ሰው ይሰጣል። ከፀጥታ ሁኔታም 
አንፃር የመታወቂያ አገልግሎትም እንደሚያስፈልገው 
አምኖ በጥንቃቄ መያዝ ይኖርበታል። ከዛ ምትክ 
መታወቂያ የሚባለው ግን ይቆይ ተብሎ ቆሟል።

አሁን ግን ለጠፋ መታወቂያ አገልግሎት 
ለመስጠት ዝግጅት አጠናቀናል።  ይህንንም በቀጣይ 

ነፃ ሃሳብ
ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። 

ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ 

የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር 

በርካታ መጻሕፍትን ለአንባብያን አቅርበዋል። 

(ጌታቸው በለጠ /ዳግላስ ጴጥሮስ)

gechoseni@gmail.com 

“ዲሞክራሲ ያለ ገደብi?”
የትናንቱ ታሪካችን፤
ከመደበኛ ትምህርት ቤት የማናገኘውና “ክፉም 

ይሁን ደግ” ትምህርት አስተምሮን ያለፈው ትናንታችን 
እንደ ሀገር በእምባም በፈገግታም የምንተርክለትን 
ብዙ ታሪክ ሸሽጎ ይዟል።  ያስፈነደቁን፣ ያስከፉን፣ 
ያሳቁን፣ ያስለቀሱን፣ ያቅራራንባቸው፣ የተከዝንባቸው፣ 
የከሰርነባቸው፣ ያተረፍንባቸው እንዲያው በጥቅሉ 
ኢትዮጵያና ዜጎቿ የተጓዝንባቸው ጎዳናዎች በአቀበትና 
በቁልቁለት ብቻ የሚገለጹ ሳይሆኑ የእርምጃዎቻችን 
ውጣ ውረዶች በቀላሉ ተተርከው የሚጠናቀቁ 
አይደሉም። 

ነፍሰ ሄሩ የጥበብ አንጋፋችንና “አይከናችን” ጸጋዬ 
ገብረ መድኅን ካወረሰን የብዕር ትሩፋቶቹ መካከል 
በጥቂት ስንኞች የተዋቀረውና ጥልቅ መልእክት 
የተሸከመው መልእክቱ “የብሔራዊ  መዝሙር 
ያህል” በብዙዎቻችን ሲጠቀስና ሲዘመርለት ኖሯል፤ 
ለወደፊቱም የሚሰለች አይመስልም።  ኦርጂና ግጥሙን 
ከዋናው ምንጭ በመቅዳት ቃል በቃል እንዳለ 
የሚጠቅሱ የመኖራቸውን ያህል በአንጻሩ የራሳቸውን 
ጥቂት የማከያ ቃላት ደብለቅ እያደረጉ የሚጠቅሱም 
አልጠፉም።  አንድ ብርቱ ጸሐፊ በሐቲቱ ውስጥ ጥቂት 
ቃላት ቀላቅሎ የጠቀሰውን ያንን ግጥም እንደሚከተለው 
ተውሼዋለሁ። 

“ሰው የሚማረው ከሁለት ነገር ነው፣
አንድም ከፊደል ሆሄ፤ አንድም ከመከራ ኤሎሄ፣
አንድ ቃል ከፊደል ገበታ “ሀ” ብሎ፣
አለያም ከመከራ መዝገብ “ዋ” ብሎ። 
እንደ ውቂያኖስ የጠለቀ ሃሳብ የተሸከመው ይህ 

አጭር ግጥም ለግል፣ ለቤተሰብ፣ ለማሕበረሰብም 
ሆነ ለኅብረተሰብ የሚያስተላልፈው “ዐዋጅ አከል” 
መልእክት በቀላሉ ታይቶ የሚታለፍ አይደለም።  “ልብ 
ያለው ልብ ቢለው” - “ልብ ጠለቅ” ትምህርት ሊሰጥ 
እንደሚችል አስረግጦ መመስከር ይቻላል። 

“ዲሞክራሲ ያለ ገደብi?” የሚለው የጽሑፋችን ዋና 
ርዕስ አንደ ዋና የመታገያ “አጀንዳ” ይቀነቀን የነበረው 
ከግማሽ ክፍለ ዘመን በፊት በነበሩ ነውጠኛ ለውጥ ፈላጊ 
ወጣቶች ነበር።  ገጣሚ ዮሐንስ አድማሱ ያንን “የለውጥ 
ርሃብተኛ አፍለኛ ትውልድ” በግጥሙ ለማስተዋወቅ 
የሞከረው ራሱን አቃጥሎና አክስሞ በሚጠፋ ተወርዋሪ 
ኮከብ በመመሰል ነበር።  ዘለግ ካለው የባለቅኔው ግጥም 
ውስጥ ጥቂት ስንኞችን ቆንጥረን እናስታውስ። 

“ተወርዋሪ ኮከብ የደረሰው ቦታ የጨለመ ምድር፣
አይታይም ነበር። 
ጨለማ አካል ገዝቶ፣
ይዳሰስ ነበረ በየቦታው ገብቶ። 
ብሩህ ነጸብራቁ፣
ውበቱና ድምጹ፣
አንድነት ተሰምቶው አንድነት ቢበርቁ፣
የሚያውቅለት ጠፍቶ፣
ምሥጢሩን አካቶ፤
ተወርዋሪ ኮከብ፣
በራሱ ነበልባል በራሱ ነዲድ ቃል ተቃጥሎ የጠፋ፣
ተወርዋሪ ኮከብ…
በምናውቀው ሰማይ ነበረ በይፋ። ”
“ዲሞክራሲ ገደብ ሳያስፈለግው በገፍ ይፍሰስልን!” 

እያለ ገና በሁለት እግሮቹ ጸንቶ መቆም የተሳነውን 
ወታደራዊውን ግልፍተኛ የደርግ መንግሥት በመፈክር 
ሲሞግት የነበረው ያ “በተወርዋሪ ኮከብ” የተመሰለው 
ትውልድ “ጩኸቱ የኩራ ጩኸት ሆኖ፤ ደሙም ደመ 
ከልብ ሆኖ” ማለፉ በታሪክ ሲጠቀሱ ከሚኖሩት ክፉ 
የሀገራዊ ስብራቶቻችን መካከል አንዱ፤ ምናልባትም 
ዋነኛው ሳይሆን አይቀርም።  ያ የዘመኑ “አብዮታዊ 

ድምጽ” ዛሬም ድረስ ብዙ እየተወቀሰም ሆነ እየተደነቀ 
መታወሱ አልቀረም። 

ይህ ዐምደኛ “የሃምሳና ስልሳዎቹ” ትውልድ እንደ 
ገደል ማሚቶ ያስተጋቡለትን መፈክር ያስታወሰው 
በትምህርተ ስላቅ (i)፣ በጥያቄ ምልክት (?) እና 
በትምህርተ ጥቅስ ቀንብቦ መሆኑን ልብ ይሏል።  ሦስቱ 
ምልክቶች ተጣምረው አገልግሎት ላይ የዋሉት ምጸትን፣ 
ግራ መጋባትንና “እኔ አላምንበትም” የሚሉ አሉታዊ 
ትርጉሞች እንዲኖራቸው ተደርጎ መሆኑን ማስታወሱ 
አጋባብ ይሆናል። 

የዛሬው እውነታችን፤
በትናንቱ “ጎፈሪያም” ትወልድ “ያለ ገደብ ተትረፍርፎ 

ይሰጠን!?” በሚል ሥልጣነ ድምጽ ሲጠየቅ የነበረው 
“አስካሪው የዲሞክራሲ የእንክርዳድ ወይን ጠጅ” 
በስሎና ፈልቶ ለመጠጥ የደረሰው በዚህ በእኛ አዚማም 
ዘመን መሆኑ ለትንግርትም፤ ለግርምትም የሚዳርግ 
ነው።  “ኢትዮጵያ የብሔር ብሔረሰቦች እስር ቤት ናት” 
የሚለው ክፉ ዘር ጎምርቶ ማፍራቱን የምናስተውለው 
“ብሔራቸውና የት መጣቸው” ምክንያት ሆኖ ብቻ 
የንጹሐን ዜጎች ደም በከንቱ ሲፈስ እያስተዋልን ነው። 

ከሃምሳ ዓመት በፊት “ዲሞክራሲ ያለ ገደብ!” 
ከሚለው መፈክር ጋር አብሮ ይቀነቀን የነበረን ሻጋታ 
አስተሳሰብ እንደ አዲስ አቧራውን በማራገፍ “ለዛሬይቱ 
ኢትዮጵያ የሚያስፈልገው ጊዜያዊ ሕዝባዊ መንግሥት 
ነው!” እያሉ የሚጮኹ የ“ኅሊና ቢሶችን”  እንጉርጉሮ 
ማድመጥ ውስጣዊ ስሜትን ያቅራል።  አልፎም 
ተርፎ “ጦርነት በቃን! ሰላም ይሻለናል! የወድማማቾች 
ሰይፍ መማዘዝ ያለምንም ቅድመ ሁኔታ ሊቆም 
ይገባል!” የሚለውን የዜጎች መቃተት በረዣዥም 
ሴረኛ አንደበታቸው “የዲሞክራሲን ስም” እንደ ሽፋን 
እየተጠቀሙ በማላዘንና በመቃወም የባእዳንን አደባባይ 
የሚያረክሱትን “የእንግዴ ልጆች” ድርጊት መመልከት 
በእጅጉ ግራ ያጋባል።  

በዚህ ጸሐፊ እምነት “ዲሞክራሲ ያለ ገደብi?” 
በማለት ታክሎበት በዚያ ነውጠኛ ትውልድ ይጠይቀው 
የነበረው ጥያቄ ዛሬ በእኛ ጀንበር እንደ አዲስ አቆጥቁጦ፣ 
በመርዝ ተለውሶና ሕዝብ እንዳይረጋጋ ተወጥኖ ምላሽ 
ማግኘቱ እጅግም የተስተዋለ አይመስልም።  ምክንያቱ 
ደግሞ “የትግል ውጤት” ያስገኘው ፍሬ ሳይሆን ዘመነ 
ግሎባላይዜሽን “በበረከተ መርገምትነት” አነሆአችሁ 
ብሎ ነዶውን በማስታቀፉ ነው። 

ያዳቆነው የትናንቱ የወጣቶች ትግል ዛሬ ለቅስና 
በቅቶ የኅሊናችንን ሩሕ ስለምን ሊያስተን እንደበቃ 
ቆም ብለን ማሰብ ካልቻልን በስተቀር ዛሬያችንም ሆነ 
ለትውልድ የምናስረክበው የነገ ጀንበር ጤነኛ ሆኖ 
ይቀጥላል ማለት ዘብት ነው።  ይህንን የጠነነና የመረረ 
ስጋት የምናብራራው በአንዳንድ ወቅታዊ ማሳያዎች 
እያዋዛን ነው። 

ሀ. ገደብ አልባ “ዲሞክራሲን” እንደ ትሩፋት 
ተቀብለው ሃይማኖት ጠቀስ እንካ ሰላንትያዎችን 
በማወናጨፍ መቆራቆዝ ከተለመደ ውሎ አድሯል።  
ስመ እግዚሃርን የሚጠሩ “አገልጋይ ነን” ባይ የሃይማኖት 
አስተማሪዎችና ሰባኪያን ሰሞኑን እየተወራወሩት ያለው 
ጠብ ቀስቃሽ ትምህርት፣ አስተያየቶችና ፉከራዎች እንደ 
ሀገር የት አድርሰው ምን ላይ እንደሚያሳርፉን ለመገመት 
እያስቸገረን ነው።  

በተለይም በማሕበራዊ ሚዲያው ቅጥር ውስጥ 
ምሽግ ይዘው የሚያስወነጭፏቸው የአተካራ ጠጠሮች 
ወደ ቋጥኝ ደረጃ ከማደጋቸውና ሀገራዊ አደጋ 
ከማስከተላቸው አስቀድሞ በአግባቡ ቢታረሙ የሚበጅ 
ይመስለናል።  ያለበለዚያ “ማን ከማን ያንሳል” በሚል 
የትዕቢትና የትምክህት ግንፍልተኛ ስሜት መናቆሩና 

“ይዋጣልን” እያሉ መፎከሩ ለማንም የሚበጅ አይሆንም።  
“የመስቀል ጦረኞች” ታሪክ የሚያስታውስ 

ሃይማኖተኛና የሃይማኖት አስተማሪ “የመጣው ይምጣ” 
ብሎ ለመፎከር ከቶውንም አይሽቀዳደምም።  በተለይም 
ጦርነት ያጠለሸውን ሁለንተናችንን በሰላምና በንግግር 
ለማደስ ጥረት በሚደረግበት በዚህ ወቅት ይህ “ውርድ 
እንውረድ” እየተባለ የሚፎከርበት “የሃይማኖት 
አስተማሪዎችና የእምነት ዋነኛ ጠበቆች ነን” ባዮች 
መጎሻሸም በአግባቡ ሊታይ ይገባ ይመስለናል።  አንድም 
በምድራዊ ሕግ፣ አንድም በየሃይማኖቶቹ ቀኖናና 
ሥርዓት መሰረት።   

ለ. “ዲሞክራሲ ያለ ገደብ!” የሚለውን የትናንቱን 
ያረጀ መፈክር እንደ አዲስ ግኝት በማቀንቀን በሠፈሬ 
አትለፍ፣ በቄዬ እንዳትገኝ፣ ወደ ክልሌ ድርሽ እንዳትል፣ 
የኖርከውም ያለ አግባብ ነው፣ ለወደፊቱም አብረን 
ልንኖር አንችልም ወዘተ. እየተባለ የዜጎች ሕይወትና ኑሮ 
ተመሳቅሎ የደም ዋጋ ጭምር እንዲከፈልበት መደረጉ 
የኋላ ቀርነት በሽታ ምን ያህል የከፋ ስለመሆኑ ጥሩ 
ማሳያ ሊሆን ይችላል።  

ይህ ሁሉ በንጹሐን ዜጎች ላይ የሚደርሰው መከራና 
ግፍ “የዲሞክራሲ” ፍሬ እንደሆነ ታስቦ ከሆነ እብሪት 
ያፈራው ጅልነት ከማለት ውጭ ምን ማለት ይቻላል።  
ዲሞክራሲ እየተባለ የሚፎከርለት ፍልስፍና ውጤቱ 
ይህ ከሆነ ከቶውንስ የታሪክ ሾተላይ፣ የበጎነት ፀር 
ከመሆን የዘለለ ምን ፋይዳ ይኖረዋል።  ደግሞስ ያ 
“ጎፈሪያሙ የሃምሳዎቹና የስልሳዎቹ ትውልድ” እርስ 
በእርሱ ይፋጅባቸው ከነበሩት “ፖለቲካዊ ስካሮች” 
በምን ሊለይ ይችላል። 

ሐ. መሪዎች እንደማንም ሰው ይስታሉ ሊያሳስቱም 
ይችላሉ።  የሃይማኖት አባቶችም እንደዚሁ “የአዳማዊ 
ዘር ውጤቶች ስለሆኑ” ፍጹማን ሊሆኑ አይችሉም።  
እውነታው ይሄ ሆኖ እያለ በአግባቡ ከማረምና 
ከመውቀስ ይልቅ በማሕበራዊ የትሥሥር መድረኮች 
የሚጻፈውና የሚነገረው ኅሊና አለው ከሚባለው 
የሰው ፍጡር ቀርቶ የአእምሮ ጤንነቱ ከተቃወሰ 
አንድ ህመምተኛ ዜጋ እንኳን የሚጠበቅ አይደለም።  
ስድብ፣ ማንቋሸሽ፣ ማዋረድ፣ መዝለፍ፣ በማንነት ላይ 
መሳለቅ የሚያስንቀው ራስን ጭምር መሆኑ መዘንጋቱ 
እንደሚባለው “ያለ ገደብ” በሚል ግራ መጋባት ትናንት 
የተጮኸለት “ዲሞክራሲ” ያዥጎደጎደልን መርገም 
ሳይሆን ይቀራል?

መ. በብዙ ሀገሮች እንደሚስተዋለው ሕዝብን 
የሚያስተዳድር አንድ ሹመኛ የሥልጣኑ ከፍታና ዝቅታ 
ምንም ይሁን ምን የተሰጠውን ተልዕኮ በአግባቡ 
መወጣት ከተሳነውና ግዴታውን ቸል ማለቱን ካመነ ያለ 
ምንም መሸፋፈን ሳያፍርና ሳይሸማቀቅ በሚዲያ ፊት 
ቆሞ ድካምን መናዘዝ የተለመደ ነው።  አልፎም ተርፎ 
“ይመጥናል ተብዬ ለተሾምኩበት ኃላፊነት የተቻለኝን 
ጥረት ባደርግም ውጤት ላስገኝ ስላልቻልኩ ኃላፊነቴን 
በፈቃዴ ለቅቄያለሁ” ማለት ነውር ተደርጎ አይቆጠርም፤ 
የጀግንነት ተግባር እንደሆነም ይታመናል።  

የእኛ ሀገሩ “ገደብ የለሽ የዲሞክራሲ ፈለግ” ግን 
ደካማውም በድካሙ እንዲቀጥል፣ ሰነፉም ስንፍናውን 
“በምንትስ አባልነት ስም ለብጦ እንዲጓዝ” የተመቻቸለት 
እስኪመስል ድረስ “እሽ አትበሉኝ የሹም ዶሮ ነኝ!” 
ማለት የባህል ያህል ሥር የሰደደ እስከ መሆን ተደርሷል።  
ይህ ጉዳይ አንዱ “የገደብ አልባ ዲሞክራሲያችን” ምኞት 
የተፈጸመበት አካሄድ ይሆንን?

“ስመ መልካም ግብረ ምንትስ” የሆነውን የጥንታዊ 
ግሪካዊያኑን “ዲሞክራሲ” ያህል ዓለማችንን ወርሮ 
ያስገበረ ሌላ ፍልስፍና ስለመኖሩ እርግጠኛ መሆን 
ያዳግታል።  ይህንን ሃሳብ በተመለከተ ከአሁን ቀደም 

በተብራራ መልኩ “ኦ! ዲሞክራሲ በስምህ ስንት 
ግፍ ተሠራ!” በሚል ርዕስ እንደቆዘምኩ ይታወስ 
ይመስለኛል። 

ከአቴናዊያን የኮረጁትን ዲሞክራሲ እንደራሳቸው 
ግኝት ቆጥረው የፍልስፍናው ቁንጮ ነን በሚሉት ሀገራት 
ሳይቀር የሚፈጸሙ እኩይ ድርጊቶችን በነጋ በጠባ 
እያስተዋልን “በሆቸ ጉድ” ግርምት ማለፋችን የተለመደ 
ሆኗል።  የእኛ ሀገር ዲሞክራሲ ደግሞ እምባም ደምም 
እያስከፈለ ስላንገሸገሸን ለጊዜው ስሜታችንን በአግባቡ 
ለመግለጽ መረጋጋት አልቻልንም።  ለጊዜ ጊዜ ሰጥተን 
በትእግሥት መሰንበቱ የሚሻል ስለመሰለንም በሀዘን 
እየቆዘምንም ቢሆን ቤትኛ ማድረጋችን አልቀረም። 

ቀደም ሲል በጅምላ ካስታወስናቸው “የሃምሳና 
ስልሳዎቹ የሻምላ ተፋላሚ አብዮተኛ” የኮሌጅ ተማሪዎች 
መካከል ገሞራው በሚል የብዕር ስሙ የሚታወቀው 
ኃይሉ ገብረ ዮሐንስ አንዱ ነበር።  ገሞራው “በረከተ 
መርገም” የሚል ርዕስ በሰጠውና በ1959 ዓ.ም በኮሌጅ 
ቀን በዓል ላይ ባቀረበው ዘለግ ያለ ግጥሙ ውስጥ 
ከተራቀቀባቸው ዝንጉርጉር የሃሳብ ሙግቶች መካከል 
አንዱ “በሥልጣን” ላይ የተሳለቀበት አተያይ በእጅጉ 
የዚህን አምደኛ ቀልብ ማርኮታል።  እንዲህ ይነበባል፡-

“በሰበብ አስባቡ ራስን ለመጥቀም፣
ንብረት ለማደርጀት እያጋነኑ ስም፣
በሕግ አመካኝቶ እየተወጡ ቂም፣
ደግሞም ለመፈንጠዝ በማዕዘነ ዓለም፣
ጭቆና ባርነት፣ አድልዎና አመጽ፣ እንዲስፋፋ 

በጣም፣
እንዲሆን ከሆነ አስበው መርምረው ሥልጣንን 

የሠሩት፣
ደግሞም አስተዳደር ሕግም ሆነ መንግሥት፣
እነዚያ ጅጁዎች፣ የዋሆቹ ፍጥረት፣
ፕሌቶ አርስቶትል፣ ሁላቸው ሊቃውንት፣
ይህን ግብዝ ሃሳብ፣ ከግብ ሳያደርሱት፣
በሥራ ላይ ሳይውል ገና ሲወጥኑት፣
ይሻላቸው ነበር፣ አፎቿን ከፋፍታ ብትውጣቸው 

መሬት። ”
የግማሽ ክፍለ ዘመን ዕድሜ የተቆጠረለት የኢትዮጵያ 

የቀድሞ ተማሪዎች “ዲሞክራሲ ያለ ገደብi?” መፈክር 
ነፍስ ዘርቶ በዚህ በእኛ ዘመን እንደምን በአኗኗራችን 
ላይ መከራ እንደጫነብን በጥቂት መሳያዎች ለማመላከት 
ተሞክሯል።  

አንዳንዶች “ዲሞክራሲ በራሱ ችግር የለውም፤ 
በአተገባበር እንጂ” ብለው መከራከራቸው የተለመደ 
ነው።  ከባህል አፋትቶ፣ ኅሊናን አስቶ፣ ሰብእናን አራክሶ፣ 
ለሰላም ዋጋ ነስቶ፣ አብሮነትን የሚንድና ከሰላም ትሩፋት 
ይልቅ እኔን አስቀድሙ የሚል “የጃጀ ዲሞክራሲ” ስሙም 
ሆነ ግብሩ ከምድራችን ላይ እንዲጠፋ እንደ ገጣሚው 
ገሞራው ይህ ጸሐፊ የእርግማን ጥበብ ባይካንም በብዕሩ 
ብርታት ሃሳቡን በድፍረት ለመሞገት ግን አይሰንፍም።  

ማጠቃለያችን፡- ግሪኮች ካወረሱንና “ያለ ገደብ” 
ሲጠየቅ ከነበረው የዲሞክራሲ ፍልስፍና  ይልቅ 
ሕዝቦችን አከባብሮ የሚያኖረው ተፈጥሯዊ ፍቅርና 
ሰላም በእጅጉ ይበልጣል።  የደም ግብር እንዲከፈልበት 
ከሚወተውት “የዲሞክራሲ ምላስ ይልቅ” ዝምታን 
መርጦ ሰላምን የሚያስቀድም አንደበት በአያሌው 
ያስከብራል። “የአሸናፊነትህን ክብር አሳልፈህ 
አትስጥ!” ከሚል የዲሞክራሲ ሕግ ይልቅ “በመሸነፍ 
አሸንፍ” የሚል የብልሆች ምክር ዋጋው ከዕንቁ ይልቅ 
የከበረ ነው።  ሀገሬ ሆይ የመረጥሽው የሰላም ጎዳና 
የጥበብም የጸሎትም ውጤት ስለሆነ አክብረንሻል።  
ለተግባራዊነቱም ዜጎችሽ በሙሉ ልብ እንደግፍሻለን።  
ሰላም ይሁን።         



ወርቅነሽ ደምሰው

የአዲስ አበባ ሾላ ገበያ አመት በአል አመት በአል 
ማለት ጀምሯል፤ ወይዘሮ አረጋሽ አሽኔም በዚህ ገበያ 
ለሸመታ ተገኝተዋል።  ወይዘሮ አረጋሽ ገበያውን ዞር 
ዞር ብለው ማየታቸውን ይገልጻሉ፤ ከኑሮ ውድነት ጋር 
ተደማምሮ የበዓል ገበያው ዋጋ ውድ መሆኑን ይናገራሉ።  
እሳቸው አንዳሉት፤ ለበዓል  አስፈላጊ የሆኑት ምርቶች 
ዋጋ በቅርቡ ከነበረው ዋጋ ሲተያይ ጭማሪ አሳይቷል። 
ባለፈው ሳምንት 15 ብር የነበረው የአንድ ኩሎ ቀይ 
ሽንኩርት ዋጋ አሁን 28 ብር ገብቷል ሲሉ ገልጸው፣ 
ከዚህ መረዳት የሚቻለው ዋጋው እጥፍ በሚባል ሁኔታ 
መጨመሩን ነው ይላሉ።  

ሌሎች  ለበዓል በሚያስፈልጉ ምርቶች ላይም ጭማሪ 
መታየቱን  የተናገሩት ወይዘሮ አረጋሽ፣ ቅቤ በ800  
ብር፤ የአበሻ ዶሮ በ850 ብር ገዝተዋል። በዓል ሲደርስ 
በምርቶች ዋጋ ላይ ጭማሪ ማድረግ ወይም የአቅርቦት 
መቀነስ እየተለመደ  መምጣቱንም ነው ወይዘሮ አረጋሽ  
የጠቆሙት። በዓሉ ሳምንት ያህል ጊዜ እየቀረው  የዋጋ 
ንረቱ እንዲህ ከሆነ በዓሉ ሲቃረብ ይበልጥ ሊጨምር  
እንደሚችል ወይዘሮ አረጋሽ ስጋት አድሮባቸዋል። በዚህ 
ጊዜ በዓልን ምክንያት አድርገው የሚደረጉ ጭማሪዎች 
አግባብነት  የላቸውም ባይም ናቸው። 

‹‹ገበያውን ተዘዋወሬ እንዳየሁት ለበዓል አስፈላጊ 
የሆኑ ነገሮች በሙሉ በገበያ  ውስጥ አሉ›› ያሉት ወይዘሮ 
አረጋሽ፣ በዓልን በዓል በአል የሚያሰኘው  እንደ ባህላችን  
ለበዓል  የተለመዱት  ዶሮው  በጉና የመሳሰሉት በየቤቱ 
ማግኘት ሲቻል ነው ይላሉ።  ወይዘሮ አረጋሽ በአሁኑ 
የገበያ ሁኔታ ግን እነዚህን  ለማሟላት እንደሚቸግር 
ይጠቁማሉ። ገበያው የደሃውን ህብረተሰብ አቅም 
የሚፈትን መሆኑን አመላክተዋል።  ዋጋቸው 
ተመጣጠኝና አብዛኛውን የህብረተሰብ ክፍል ያማከለ  
ቢሆን ሁሉም በአቅሙ የሚችለውን በማድረግ በዓሉን 
ተደስቶ ማሳለፍ እንደሚችል ያብራራሉ። 

የበዓል ገበያው ከኑሮ ውድነት ጋር ተደማምሮ 
ሸማቹን ህብረተሰብ ከባድ ጫና ውስጥ መክተቱን 
ይናገራሉ። አውደዓመት በዓመት አንድ ጊዜ 
እንደሚመጣ ጠቅሰው፣  ገበያውም ሁሉም እንደየአቅሙ 
በዓሉን ለማክበር የሚያስችለውን ሸመታ የሚፈጸመበት 
መሆኑን ነው ያመላከቱት።  

በየጊዜው እየጨመረ ያለው  ማቆሚያ የለሹ የዋጋ 
ንረት  ሸማቹን ተገቢ ላልሆነ ወጪ እየዳረገው  ነው፤  
በተለይ የሀገር ውስጥ ምርቶች  ዋጋ ጭምሬ እንጂ 
ቅናሽ አለው ተብሎ አይታሰብም  የሚሉት ወይዘሮ 
አረጋሽ፤  መንግሥት እንዳለፉት የበአል ወቅቶች ሁሉ 
አሁንም የዋጋ ንረቱን  የማረጋገት ሥራዎቹን አጠናክሮ 
እንዲቀጥልም ጠይቀዋል። 

ወይዘሮ አረጋሽ  በልጆቻቸው እንደሚደገፉ 
ይናገራሉ። አቅማቸው በፈቀደው መጠን  ለበዓል  
የሚያስፈልጋቸውን ሁሉ  ለመሸመት ጥረት 
አድርገዋል፤  ይህንን ማድረግ የማይችሉ ብዙዎች 
ሰዎች በአካበቢያቸው እንዳሉ አመላክተው፣ ጊዜው 
ቢከፋብንም እኛ  በቻልነው አቅም  መረዳዳት አለብን 
ሲሉም ያስገነዝባሉ፤ ‹‹ከልተረዳዳን አይሆንምና  
የተገኘውን ተካፈለን እንበላለን›› ይላሉ።  

ሌላኛዋ  የበዓል ገበያ ሸማች ወይዘሮ መቅደስ አበበ  
በበኩላቸው የገና በዓል  ገበያ ድምቀት ከሌሎች በዓላት 
ገበያ እንደሚለይ  ነው  የሚናገሩት። ልዩ የሚያደርጉትን 
ለበዓሉ  ድምቀት የሚያስፈልጉ የስጦታ እቃዎች እና 
ጌጣጌጦች ጭምር የሚገዙበት፣ይህን ሁሉ ተከትሎም  
ግርግርና ትርምስ የሚበዛበት መሆኑን ያብራራሉ። 

 	 ይሁንና የዘንድሮው በዓል  እንደሌላ ጊዜ 
የገና በዓል  ግርግርና ትርምስ  ያልበዛበትና ቀዝቀዝ ያለ 
መሆኑን  መታዘባቸውን ጠቅሰው፣ ለገበያው መቀዛቀዝ  
ምክንያቱ   የኑሮ  ውድነት  መሆኑን ነው የተናገሩት። 
የኑሮ ውድነቱ የሰውን የመግዛት አቅም መፈተኑን ለእዚህ 
በማሳያነት ይጠቅሳሉ። 

ወይዘሮ መቅደስም እንደ ወይዘሮ እንደ ወይዘሮ 
አረጋሽ ገበያውን ተዘዋውረው ተመልክተዋል። በዚህም 
የሽንኩርት፣የቅቤ እና የዶሮ  ምርቶች  በገበያው እንደልብ 
መኖራቸውን  አረጋግጠዋል፤  የምርቶቹ  ዋጋ  እንደ በዓል 
ሰሞን ገበያ የተጋነነ እንዳልሆነም ጠቅሰው፤ ሰሞኑን 
ከነበረው ዋጋ  ጋር ሲነጻጸር ግን  ጭማሪ   ማሳየቱን ነው 
የጠቆሙት። 

አዲስ ዘመን    ረቡዕ ታኅሣሥ 26 ቀን 2015 ዓ.ም  ገጽ 9
ኢኮኖሚ

ንግድና ግብይት

ለበዓል አስፈላጊ የሆኑ ምርቶች ገበያው  ላይ 
መገኘታቸው  ብቻውን በቂ እንዳልሆነም  ነው ወይዘሮ  
መቅደስ የሚናገሩት፤ የዋጋ ጭማሪው ከኑሮ ውድነቱ ጋር 
ተዳምሮ የሸማቹን  ኪስ እንደሚያራቁትና ለተጨማሪ 
ወጪ እንደሚዳርግ  ይገልጻሉ።  

‹‹እኔ መግዛት የፈለግኩትና የገዛሁት አይመጣጠንም፤ 
ከቤት ሲወጣ ይህንን ያህል ብር ሊፈጅብኝ ይችላል 
ብዬ የመደብኩት ብር የምፈልገውን ሳልገዛበት ነው  
የጨረስኩት››ያሉት  ወይዘሮ መቅደስ፤ የኑሮ ውድነት 
በየጊዜው እየጨመረ የብር መግዛት አቅም እየቀነሰ 
መምጣት በዓልን እንደሌላው ጊዜ ሁሉንም አሟልቶ 
ማክበር እንዳይቻል እያረገው መሆኑን አመላክተዋል። 
የኑሮ ውድነትና  በዓል  ሲገጣጠሙ  ኑሮን የበለጠ ከባድ  
እንደሚያደርጉት ነው የገለጹት። 

እሳቸው አንደሚሉት፤ የአንድ ዶሮ ዋጋ  ከ550 
ብር እስከ 805 ብር  ድረስ  ይጠራል። ዶሮ ለመስራት 
የሚያስፈልጉት የሽንኩርት፣ የቅመማቅመም ፣ቅቤ እና  
የእንቁላል ዋጋ በዚህ ላይ ሲደማመር  ወጪው ምን ያህል 
ከፍተኛ ሊሆን እንደሚችል መገመት አይከብድም። 

 የኑሮ ሁኔታ በዚሁ ከቀጠለ ለበዓል የሚያስፈልጉ 
ግብዓቶች መሸመት ይቅርና ለመኖርም አዳጋች 
ሁኔታ ይገጥመናል ሲሉም ስጋታቸውን ይጠቁማሉ። 
ኑሮ እንዲዚህ  እሳት እየሆነ በሄደ ቁጥር የሚጎዳው 
ህብረተሰቡ መሆኑንም አመልክተው፣ መንግሥት 
እና የሚመለከታቸው አካላት በእዚህ ላይ ይበልጥ 
ሊያስቡበት  እንደሚገባ ነው ያስገነዘቡት። 

ሌላዋ አስተያየት  የሰጡን ወይዘሮ አምሳለ ተሾመ፤ 
ለበዓሉ የሚያስፈልጋቸውን ሽንኩርት፣ እንቁላልእና ዶሮ 
ከገበያ በተሻለ ዋጋ መሸመታቸውን ይናገራሉ፤  የሸማች 
ህብረት ሥራ ማህበራት ምርቶችን የሚያቀርቡት ዋጋ 
ከገበያው  የተሻለ መሆኑንም ይጠቁማሉ። 

እሳቸው አንዳሉት፤  ገበያ ላይ ሽንኩርት 28 ብር 
ሲሸጥ፣ የሸማች ህብረት ሥራ ማህበራት ዘንድ ግን 20 
ብር ነው እየተሸጠ ያለው፤ የስምንት ብር ልዩነት አለው።  
የእንቁላል ዋጋ  ገበያ ላይ አሥር ብር ሲሆን፣ ሸማቶች 
ዘንድ ግን ስምንት ብር ከሃምሳ ሳንቲም ነው። ዶሮ ገበያ 
ላይ እስከ 850 ይጠራል፤ እሳቸው ግን  ዶሮ በ350 ብር  
ገዝተዋል። 

ወይዘሮ አምሳለ በሌሎች የበዓል ገበያ ምርቶች ላይ 
ግን የዋጋ ጭማሪ አጋጥሟቸዋል። እሳቸው አንደሚሉት፤ 
ለበዓሉ ይቅርና በሌላው ጊዜም የገበያው ሁኔታ  በየጊዜው 
ጭማሪ እንጂ ቅናሽ  አሳይቶ አያውቅም።  አንድ እቃ ዛሬ  
በሚጠራው ዋጋ ነገ አይገኝም ፤ ይጨምራል።  በየዕለቱ 
አዳዲስ ዋጋ መስማት ተለምዷል። ለአብነት ባለፈው 
ሳምንት እሳቸው በሚያዘወትሩት ገበያ የሽንኩርት ዋጋ 
15 ብር  ነበር፤ አሁን ደግሞ 20 ብር ሆኗል።  በሳምንት 
ጊዜ  የአምስት ብር ልዩነት ታይቷል። እንደዚህ አይነት  
ጭማሪዎች በበዓል  ሊጋነኑ ይችላሉ እንጂ በሌላውም 
ጊዜ  ምክንያታቸው ሳይታወቅ በየቀኑ የሚጨምሩበት 
ሁኔታ ተለምዷል። 

ሰው እንደ ቤቱ እንጂ እንደ ጎረቤቱ አይኖርም 
ሲሉ ወይዘሮ አምሳል ገልጸው፣ እሳቸው አቅማቸው 
በፈቀደው መጠን ለበዓሉ የሚፈልጉትን ሸማምተዋል፤ 
በዓሉን እንደሌላው ጊዜ አርገው ማሳለፍ ባይችሉም፣ 
የሸማመቷቸውን አብቃቅተው  ለመዋል አቅደዋል። 
ህብረተሰቡስ  ከየት ያመጣዋል፤ ነጋዴውም ሸማቹን 
ሊያስበው ሊራራለት አንደሚገባም ያስገነዘቡት።  

 የኑሮ ውድነቱና የገበያው መዋዝቅ፣  የገቢና 
የወጪ አለመመጣጠን ኑሮውን እጅግ ፈታኝና ከባድ  
ማድረጋቸውን ወይዘሮ አምሳል አስታውቀው፣  
አብዛኛው የህብረተሰብ ክፍል ለበዓል የሚያስፈልገውን 
ተጨማሪ ወጪ ይቅርና የዕለት ጉርሱን ለማግኘት 
እየተቸገረ መሆኑን ጠቁመዋል።  

ገበያ ላይ የሚታየውን ችግር ለመፍታት የሸማች 
ህብረት ስራ ማህበራት በየቦታው እንዲስፋፉ 
ማድረግ እንደሚገባም ነው ያስገነዘቡት፤ ማህበራቱ 
የሚያቀርቧቸው ምርቶች ዋጋ የህብረተሰቡን የመግዛት 
አቅም ያገናዘቡ መሆን እንዳለባቸው ተናግረዋል። 
ማህበራቱ ምርቶችን ይበልጥ በተመጣጣኝ ዋጋ 
የሚያቀርቡበት ሁኔታ መመቻቸት እንዳለበትም 
ይገልጻሉ። 

የቅቤ ነጋዴዋ ወይዘሮ መሠረት  ንጉሴ ግን  የቅቤ 
ዋጋ ብዙም  እንዳልጨመረ ነው የሚናገሩት። እሳቸው 

እንደሚሉት፤ ለጋ ቅቤ 800 ፤ መካከለኛ 700 ብር 
እየተሸጠ ነው፤  አሁን ካለው  የዋጋ ንረት አንጻር  የቅቤ 
ዋጋ ጭማሪ ብዙም የተጋነነ እንዳልሆነ የሚናገሩት 
ወይዘሮ መሠረት ፤  የዘይት ዋጋ ከቅቤ ዋጋ  በልጦ 
ባለበት በዚህ ጊዜ የቅቤ ዋጋ ብዙም ጭማሪ አላሳየም 
ባይ ናቸው።  

‹‹ቅቤ የምናመጣው ከአርሶ አደሮች ነው፤ አርሶ 
አደሮች የቅቤ ዋጋ  አሁን ስለደረሰበት ዋጋ  ብዙ 
ምክንያቶችን ይጠቅሳሉ›› የሚሉት ወይዘሮ መሠረት፣ 
የኑሮ ውድነቱ የሁሉንም የህብረተሰብ ክፍል በር 
ማንኳኳቱን ይናገራሉ። አርሶ አደሮች ለመሸጥና ለመግዛት  
የሚያወጡት ዋጋ  እኩል እንዳልሆነና ከገቢው ወጪው 
እየበለጠባቸው ስለመምጣቱ እየተናገሩ ስለመሆናቸው 
አርሶ አደሮችን ጠቅሰው ያብራራሉ።  ‹‹እኛም እንደ ነጋዴ 
በዋጋ ላይ የምንጨምረው ህብረተሰቡን በሚጎዳ መልኩ 
አይደለም›› ሲሉ አስተያየታቸውን ሰጥተዋል። ‹‹የተጋነነ 
ዋጋ ብንጠራ ማን ይገዛናል›› ይላሉ። በመተሳሰብ 

መስራት ጥሩ መሆኑንም ይገልጻሉ።    
የዶሮ ነጋዴው  አቶ አለሙ ፈይሳ፤ ዶሮ በአማካይ 

በ450  እና  850 መካከል እየተሸጠ መሆኑን ይገልጻሉ። 
ዶሮ በብዛት ወደ ገበያ መግባቱን ጠቅሰው፣ ዋጋቸውም 
ቢሆን  ተመጣጣኝ መሆኑን ነው የተናገሩት። ለዶሮ መኖ 
የሚወጣው ወጪ ውድ እየሆነ ከመምጣቱ ጋር በተያያዘ 
የዶሮ ዋጋ ጭማሪ እያሳየ ነው ይላሉ። 

በገበያው ላይ የሚታየው ዋጋ የኑሮ ውድነቱ 
ያስከተለው እንጂ ለበዓሉ ተብሎ በተደረገ  የተለየ 
ጭማሪ ምክንያት የተከሰተ አይደለም ሲሉም ያብራራሉ። 
እስካሁን ባለው ሁኔታ  ገበያው ከሌላው ጊዜ ትንሽ 
መቀዛቀዝ እንደሚታይበት አቶ አለሙም አረጋግጠዋል።     

የአዲስ አበባ ንግድ  ቢሮ ኃላፊ አቶ አደም 
ኑሪ  ባለፈው ሳምንት በሰጡት መግለጫ  ለገና እና 
ጥምቀት በዓላት ገበያ አቅርቦት በቂ ዝግጅት መደረጉን 
አስታውቀዋል። ለበዓሉ የሚያስፈልጉ ምርቶች በበቂ 
ሁኔታ  ከክልሎች  እንዲገቡ ለማድረግ ዝግጅት 
መደረጉም አመላክተዋል። 

የቢሮ ሃላፊው አንዳሉት፤ ቢሮው ለገናና ጥምቀት 
በዓላት 60 ሺ ዶሮዎች ፣ 90 ሺህ ኩንታል ጤፍ እና ከ15 
ሺህ በላይ የእርድ እንስሳት ወደ ገበያ ይቀርባሉ።  ከዚህ 
በተጨማሪም በሸማቾች በኩል 5 ነጥብ 4 ሚሊየን ሊትር 
ዘይትና 30 ሺህ ኩንታል ስኳር ለማኅበረሰቡ ተደራሽ 
ይደረጋል። 

የዋጋ ጭማሪና የምርት መደበቅን ለመከታተልም 
ኮሚቴ ተቋቁሞ ወደሥራ መግባቱን  ነው ኃላፊው 
የተናገሩት፤ ይህንን ለመከታተልና ግልፅ ለማድረግም 
በመረጃ ተደራሽነት ላይ እንዲሰራ ቁጥጥሩን ለማጠናከር 
በምክትል ከንቲባው የሚመራ የአቅርቦት ንዑስ ኮሚቴ  
መቋቋሙንም  አመላክተዋል። 

ምርት ከክልሎች ወደ ገበያ ማዕከላት በሙሉ አቅም 
እንዲገባ ዝግጅት መደረጉም  ያመላከቱት ኃላፊው፤ 
በገበያ ላይ ጫና እንዳይፈጠር ጊዜያዊ የገበያ ማዕከላት 
መቋቋማቸውም ነው  የገለጹት።

ይህ በእንዲህ እንዳለ መጪውን የገና በዓል ምክንያት 
በማድረግ የምርት አቅርቦት እጥረት እንደማያጋጥም 
የንግድና ቀጣናዊ ትስስር ሚኒስቴር ማስታወቁን 
መረጃዎች አመልክተዋል። ሚኒስቴር መስሪያ ቤቱ የገና 
በዓልን የምርት አቅርቦት በማስመልክት ከፌደራል 
ህብረት ስራ ኮሚሽን ፣ከስኳር ኮርፖሬሽን እና ከንግድ 
ስራዎች ኮርፖሬሽን ጋር በመሆን ሰሞኑን ጋዜጣዊ 
መግለጫ ሰጥቷል። 

በዓሉን ምክንያት በማድረግ ለፍጆታ የሚውሉ 
ምርቶች ፍላጎት ስለሚጨምር የአቅርቦት ክፍተት 
እንዳይፈጠርና ህብረተሰቡ ላልተገባ ዋጋ እንዳይጋለጥ 
ሚኒስቴር መስሪያ ቤቱ ባለድርሻ አካላትን በማሳተፍ 
ሲሰራ መቆየቱን በንግድና ቀጣናዊ ትስስር ሚነሲቴር 
የሀገር ውስጥ ንግድና ሸማቾች ጥበቃ መሪ ስራ አስፈፃሚ 
ወይዘሮ መስከረም ባህሩ ተናግረዋል። 

በዓሉን ምክንያት በማድረግ የግብርና ምርቶች፣ 
የእንስሳት ውጤቶች እና የአትክልትና ፍራፍሬ ምርቶች 
እቅርቦት እጥረት እንዳይኖርና ማህበረሰቡ ላልተገባ 
ዋጋ ጭማሪ እንዳይጋለጥ በቅንጅት እየተሰራ መሆኑን  
ተጠቁሟል። 

የፌዴራል ህብረት ስራ ኮሚሽን ምክትል ኮሚሽነር 
አቶ አብዲ ሙመድ እንደገለፁት፤ በአዲስ አበባ 137 
ሸማች ማህበራት በዓሉን ምክንያት በማድረግ የተለያዩ 
ምርቶችን በማቅረብ ኤግዚቢሽንና ባዛር ተዘጋጅተዋል። 

በአሁኑ ወቅት ምንም አይነት የምርት እጥረት 
እንደሌለ የገለፁት ምክትል ኮሚሽነሩ ፣በቅዳሜና እሁድ 
ገበያ ማዕከላት ምርቶች እየቀረቡ በመሆኑ ህብረተሰቡ 
በተመጣጣኝ ዋጋ የሚፈልገውን ምርት እንዲሸምት  
ምክትል ኮሚሽነሩ ጥሪ አቅርበዋል። 

እሳቸው አንዳሉት፤ ሽንኩርት ከ15 እስከ 22 ብር፣ 
ቲማቲም ከ15 እስከ 23፣ ጤፍ 44 እስከ 49፣ ስንዴ 
ዱቄት በኪሎ 55 ብር፣ በቆሎ ዱቄት 33፣ ዶሮ ከ350 
እስከ 500 ብር በህብረት ስራ ኮሚሽን በኩል እየቀረቡ 
ናቸው። ህብረተሰቡ ተረጋግቶ እንዲሸምት ጥሪ 
አቅርበዋል። 

161 ሺህ 200 ኩንታል በላይ የግብርና ምርቶች 
ወደ ገበያ መቅረባቸውን የገለፁት አቶ አብዲ ከ225 
በላይ የህብረት ስራ ማህበራት ልኳንዳ ቤቶች በዓሉን 
በማስመልከት በተመጣጣኝ ዋጋ ስጋ እንደሚያቀርቡ 
ገልፀዋል። 

የገና በአል የግብይት ድባብ

የገና በዓልን ምክንያት 
በማድረግ የግብርና 
ምርቶች፣ የእንስሳት 

ውጤቶች እና የአትክልትና 
ፍራፍሬ ምርቶች አቅርቦት እጥረት 
እንዳይኖርና ማህበረሰቡ ላልተገባ 

ዋጋ ጭማሪ እንዳይጋለጥ 
በቅንጅት እየተሰራ ይገኛል።  

በአዲስ አበባ 137 ሸማች 
ማህበራት በዓሉን ምክንያት 
በማድረግ የተለያዩ ምርቶችን 

ለማቅረብ ኤግዚቢሽንና 
ባዛር አዘጋጅተዋል።  በአሁኑ 

ወቅትም ምንም አይነት የምርት 
እጥረት የለም።   ህብረተሰቡ 

በተመጣጣኝ ዋጋ የሚፈልገውን 
ምርት እንዲሸምት  ጥሪ ቀርቧል 



ዋለልኝ አየለ

ባለፈው እሁድ ታኅሳስ 23 ቀን (ጃንዋሪ 1) 
የነጮች አዲስ ዓመት መግቢያ ቀን ነበር።  የአሜሪካው 
የቴሌቭዥን ጣቢያ ሲ ኤን ኤን ከዋዜማው ጀምሮ 
ከፍተኛ ሽፋን ነበር የሰጠው።  በዕለቱ ደግሞ ሙሉ 
ቀን ቀጥታ ሥርጭት እና ልዩ ዝግጅት ነበር።  በተለያዩ 
አገራትና ግዛቶች ያለውን ድባብ የሰዓታት መቁጠሪያ 
(Count down) እያሳየ አዲስ ዓመት መቀበላቸውን 
ያበስራል።  

 ኢትዮጵያ ከዓለም የሥልጣኔ አስጀማሪ አገራት 
አንዷ መሆኗ ማሳያው የራሷ የዘመን አቆጣጠር ያላት 
መሆኑ ነው።  ይህን የመሰለ የራሳችን ቀመር እያለን 
ግን አሁንም የውጭ ናፋቂነት አለ።  ብዙ ዝግጅቶችና 
‹‹የእንኳን አደረሰን›› መልዕክቶች በፈረንጆች የቀን 
አቆጣጠር የምንጠቀም የሚያስመስሉ ነበሩ። 

በነገራችን ላይ ይህ የፈረንጆች ቀን አቆጣጠር 
በተለምዶ ነው ‹‹የፈረንጆች›› የሚባለው እንጂ 
‹‹የግሪጎሪያን አቆጣጠር›› ተብሎ ነው የሚጠራው።  
የአውሮፓ አቆጣጠር እየተባለም ይጠራል።  
ምክንያቱም ፖፕ ግሪጎሪ በተባለ አውሮፓዊ (የሮማ 
ሊቀ ጳጳስ) ነው የተዋወቀው።  

ይህን በአንድ የሮማ ሊቀ ጳጳስ የተዋወቀ 
የዘመን አቆጣጠር ከኢትዮጵያ በስተቀር የአፍሪካ 
አገሮች ሁሉ የዘመን መቀየሪያ ነው።  በአውሮፓ 
(ግሪጎሪ) አቆጣጠር ነው ዘመናቸውን የሚቀይሩት።  
አውሮፓውያን ራሳቸውን የበላይ አድርገው 
ማስተዋወቅ ስለሚችሉበት ዓለም አቀፍ መቁጠሪያ 
እየሆነ ነው። 

የኢትዮጵያ የዘመን አቆጣጠር ግን ‹‹የኢትዮጵያ›› 
ተብሎ እንጂ የቄስ እገሌ ወይም ጳጳስ እገሌ ተብሎ 
አይጠራም።  ስለዚህ ኢትዮጵያ ራሷ የቀመረችው፣ 
አሥራ ሁለቱንም ወራት 30 ቀናት ያላቸው እና 
የተፈጥሮ ሕግጋትን የተከተለ የራሷ አቆጣጠር አላት። 

ዳሩ ግን የቴክኖሎጂው ተፅዕኖ እና የምዕራባውያኑ 
የበላይነት የብዙዎችን ቀልብ ወደዚያ ስለወሰደ 

ዓለም አቀፍ

       አዲስ ዘመን  ረቡዕ ታኅሣሥ 26 ቀን 2015 ዓ.ም ገጽ 10
መዝናኛ

ማረፊያ/ትዝብት
የሰው አስወድዶ የራስ የሚያስጠላ አባዜ እንዳይዘን

በአውሮፓ ኅብረት ፓርላማ አባላት ላይ ከቀረበው 
የሙስና ክስ ጋር የሁለት የምክር ቤት አባላቱን ያለመከሰስ 
መብት ለማንሳት አስፈላጊውን ሂደት ሊያካሂድ እንደሆነ 
አሳወቀ።የፓርላማው ፕሬዝዳንት ሮቤርታ ሜሶላ 
እንደተናገሩት የኅብረቱ ምክር ቤት ይህንን እርምጃ 
የሚወስደው ከቤልጂየም ፖሊስ የቀረበለትን ጥያቄ 
ተከትሎ ነው።

ነገር ግን ፕሬዝዳንቷ ይህ ያለመከሰስ መብት መነሳት 
የሚመለከታቸው የምክር ቤቱ አባላትን ማንነት ከመግለጽ 
ተቆጥበዋል።ይህ ቅሌት ይፋ የሆነው ባለፈው ወር አራት 
የአውሮፓ ኅብረት ፓርላማ አባላት በሙስና እና ሕገ ወጥ 
ገንዘብን ሕጋዊ በማድረግ ወንጀል ተጠርጥረው ከታሰሩ 
በኋላ ነው።ባለሥልጣናት ከምክር ቤት አባላቱ የወንጀል 
ድርጊት ጋር የተያያዘው የትኛው አገር እንደሆነ ያልጠቀሱ 
ቢሆንም፣ በርካታ ምንጮች ግን ጉቦ ከመስጠት ድርጊት 
ጋር በተያያዘ ኳታርን እያነሱ ይገኛሉ።

የባሕረ ሰላጤዋ ሀብታም አገር ኳታር ግን ከሙስና 
ድርጊቱ ጋር ስሟ መነሳቱ “በተሳሳተ መረጃ ላይ 
የተመሠረተ ነው” በማለት አስተባብላለች።የምክር ቤቱ 
ፕሬዝዳንት ሜሶላ፣ በኅብረቱ ውስጥ የተከሰተው ቅሌት 
“ለነጻ፣ ግልጽ እና ዲሞክራሲያዊ ማኅበረሰቦች በጥቃት 
ውስጥ” መሆናቸውን የሚያሳይ ነው በማለት፣ በፖሊስ 
ጥያቄ መሠረት የአባላቱን ያለመከሰስ መብት ለማንሳት 
“አስቸኳይ ሂደት” እንደሚጀመር ገልጸዋል።

በአውሮፓ ኅብረት ውስጥ ያሉ ምንጮች ለቢቢሲ 
እንደተናገሩት ፖሊስ ለምክር ቤቱ ፕሬዝዳንት ጥያቄ 
ያቀረበው ባለፈው አርብ ነው።ጥያቄው ከሁለት ሳምንት 
በኋላ በአውሮፓ ኅብረት ፓርላማ ከታየ በኋላ ለምክር ቤቱ 
የሕግ ጉዳዮች ኮሚቴ ይቀርባል። ከዚያ በኋላም ዝርዝር 

ሪፖርት ለምክር ቤቱ ቀርቦ የአባላቱ ያለመከሰስ መብት 
ላይ ድምጽ የሚሰጥ ይሆናል።

የምክር ቤቱ ፕሬዝዳንት እንዳሉት ይህ ሂደት በአንድ 
ወር ውስጥ እንዲጠናቀቅ ይፈልጋሉ።የአውሮፓ ኅበረት 
ፓርላማ አባላት ሥራቸውን ካለምንም ስጋት እና ተጽዕኖ 
እንዲያከናውኑ ከእስር እና ከፖለቲካዊ መሳደድ ለመጠበቅ 
የሚያስችል የተወሰነ ደረጃ ያለው ያለመከሰስ መብት 
አላቸው።ነገር ግን በወንጀል የተጠረጠሩ የምክር ቤቱ 
አባላት ማስረጃዎችን በማቅረብ እራሳቸውን ለመከላከል 
በሚችሉበት ሁኔታ በምክር ቤቱ በሚካሄድ ምሥጢራዊ 
ሂደት ያለመከሰስ መብታቸው ሊነሳ ይችላል።

ከዚህ የሙስና ቅሌት ጋር በተያያዘ ባለፈው ወር 
በቁጥጥር ሥር የዋሉት ከኅብረቱ ምክር ቤት አባላት 
መካከል ግሪካዊቷ የምክር ቤት አባል ኤቫ ካይሊ አንዷ 
ናቸው።የ44 ዓመቷ የምክር ቤት አባል ምንም ጥፋት 
አለመፈጸማቸውን ቢገልጹም፣ በፖሊስ እጅ ከፍንጅ 
በመያዛቸው ያለመከሰስ መብታቸው ተነስቷል። ግለሰቧ 
በትልቅ ሻንጣ የታጨቀ ገንዘብ እንደተያዘባቸው በፖሊስ 
ቁጥጥር ስር መዋላቸው ሪፖርት ተደርጓል።

በቤታቸው ውስጥ 150ሺህ ዩሮ ከተገኘ በኋላ ጉቦ 
ተቀብለዋል ተብለው ሪፖርቶች የወጡ ቢሆንም ጠበቃቸው 
ግን ይህንን አስተባብሏል።ምንጮች እንዳሉት በሌሎች 
ተጠርጣሪዎች ቤት እና የሆቴል ክፍል ውስጥ 600ሺህ እና 
750ሺህ  ዩሮ በቦርሳ ውስጥ ታጭቆ ተገኝቷል።

የቤልጂየም መንግሥት የደኅንነት አገልግሎት 
እንዳሳወቀው ከአውሮፓ አገራት ጋር በመተባበር በኅብረቱ 
ምክር ቤት አባላት ላይ ለቀረበለት የሙስና ክስ ጋር በተያያዘ 
ከአንድ ዓመት በላይ የዘለቀ ምርመራ ሲያካሂድ እንደነበር 
የቢቢሲ ዘገባ ያመለክታል።  

የአውሮፓ ኅብረት ፓርላማ በሙስና የተጠረጠሩ 
አባላቱን ያለመከሰስ መብት ሊያነሳ ነው

ደቡባዊ አፍሪካዊቷ ማላዊ ሁለቱ ዋና ዋና ከተሞች 
ብላንታይር እና ሊሎንግዌ የህዝብ ትምህርት ቤቶችን 
የመክፋቻ ጊዜን በማዘግየት በኮሌራ ሞትን ለመቀነስ ጥረት 
ማድረጓን የጤና ጥበቃ ሚኒስትሩ አስታወቁ።ኮሌራ ከህዳር 
እስከ መጋቢት ባለው የማላዊ ዝናባማ ወራት የዓመት ችግር 
ሲሆን የሟቾች ቁጥር በዓመት በአማካይ 100 አካባቢ 
ነው። አሁን ያለው ወረርሽኝ ግን እጅግ የከፋ እንደሚሆን 
ይጠበቃል።

“በብላንታይር እና ሊሎንግዌ ከተሞች የኮሌራ በሽታ 
እና ሞት መጨመሩን ተከትሎ በሁለቱ ከተሞች ያሉ 
የመጀመሪያ ደረጃ እና ሁለተኛ ደረጃ ትምህርት ቤቶች ጥር 
3 ቀን አይጀምሩም” ሲሉ የጤና ጥበቃ ሚኒስትር ኩምቢዜ 
ቺፖንዳ በሰጡት መግለጫ ተናግረዋል ።ኩምቢዜ ቺፖንዳ 

አዲስ የሚከፈትበት ቀን ቆይቶ እንደሚገለጽ ተናግራለች።
በፈረንጆቹ 2022 የኮሌራ ወረርሽኝ በተከሰተባቸው 30 

በሚሆኑ የአለም ሀገራት የሞት መጠን እየጨመረ መሆኑን 
የተባበሩት መንግስታት የጤና ኤጀንሲ ገልጿል።ኮሌራ 
በተበከለ ምግብ ወይም ውሃ ይተላለፋል ፤ አጣዳፊ 
ተቅማጥ ያስከትላል። ብዙ ሰዎች ቀላል ምልክቶች አሏቸው 
ነገርግን ካልታከሙ በሰአታት ውስጥ ሊገድል ይችላል።

በማላዊ ውስጥ ተጎጂዎች በሕዝብ ጤና ጣቢያዎች 
ውስጥ ያሉ የሕክምና ባለሙያዎችን ያካትታሉ።ቺፖንዳ 
እንደ ገበያዎች እና ትምህርት ቤቶች ያሉ የተጨናነቁ 
ቦታዎችን ለመበከል ክሎሪን መርጨትን እና ክትባቶችን 
መጨመርን ጨምሮ የቁጥጥር እርምጃዎችን እንዲያጠናክሩ 
ባለሥልጣናት መጠየቃቸውን አል ዐይን ዘግቧል ።

ማላዊ በኮሌራ ወረርሽኝ ምክንያት ትምህርት ቤቶች 
ተዘግተው እንዲቆዩ ወሰነች

የፈረንጆችን አዲስ ዓመት ከእነርሱ በላይ አክባሪ 
ለመሆን የሚዳዳው ሁሉ እየታየ ነው።  

በነገራችን ላይ በዚሁ እግረ መንገድ፤ የቀን 
አቆጣጠራችን ነገር ዝብርቅርቁ የወጣ እየሆነ ነው።  
እዚሁ ኢትዮጵያ ውስጥ በፈረንጅ የቀን አቆጣጠር 
ብቻ የሚጠቀሙ መስሪያ ቤቶች አሉ።  

ወዲህ ደግሞ ለአገር ታሪክ ተቆርቋሪ ነን ወደሚሉት 
ምሁራን  እንምጣ! ጥናት ሰራን ብለው የሚያቀርቡት 
በፈረንጅ ቋንቋ በፈረንጅ የቀን አቆጣጠር የተሰራ 
ነው።  እንግዲህ አቆጣጠሩን በአገርኛ ማድረግ ካልቻሉ 
ታዲያ ምኑን ተመራመሩት? ጉዳዩ የውጭ ቢሆን እኮ 
ችግር አልነበረውም፤ ስለአገር ውስጥ በሚሰራ ጉዳይ 
‹‹እንደ አውሮፓውያን አቆጣጠር›› ይባላል። 

እዚህ ላይ ግን የአንድ ዩኒቨርሲቲ ፕሬዚዳንት 
ሲያወሩ የሰማሁት ነገር ሁሌም ትዝ ይለኛል።  
በእርሳቸው ትዝብት ጥናቶች በፈረንጅ ቋንቋና 
አቆጣጠር የሚሆኑበት ምክንያት ለኩረጃ ስለሚያመች 
ነው፤ በቀላሉ ከበይነ መረብ ላይ ለቃቅሞ ማቅረብ 
ስለሚያስችል ነው።  ጥናቱ ሁሉ እንዲህ በኩረጃ 
ስለሚሆን በይነመረብ ላይ እንኳን በአገር ውስጥ ቋንቋ 
እምብዛም ማግኘት አይቻልም፤ ከተገኘም ብሄርን 
ከብሄር የሚያበጣብጥ የጥላቻ ጽሑፍ ነው።  

በከፍተኛ ትምህርት ተቋማት ውስጥ ከሥርዓተ 
ትምህርቱ ጀምሮ ኢትዮጵያዊነትን የሚያስታውስ 
ነገር ብዙም የለም፤ አቆጣጠሩ በፈረንጅኛው 
ነው።  ለዚህም ነው ብዙዎች ከፈረንጅኛው ይልቅ 
ኢትዮጵያዊው ቀን የሚጠፋባቸው።  በስልኮቻቸው 
እንኳን ሰዓትና ቀን የሚሞሉት በውጭው አቆጣጠር 
ነው።  

የዚህ ሁሉ ውጤት ነው የሰሞኑን የፈረንጆችን 
አዲስ ዓመት ከእንቁጣጣሽ በላይ እንድናክበረው 
ያደረገን።  ‹‹ከእንቁጣጣሽ እንኳን አልበለጠም›› 
እንዳትሉኝ፤ የበለጠበትን ምክንያት ልጨምርላችሁ።  
በራሱ በእኛው አዲስ ዓመት የሚከበረው 
እንቁጣጣሽም አንዳንድ ቦታ ላይ በፈረንጅኛው 
የሰዓት አቆጣጠር የሚከበር መሆኑ ነው።  

ከሦስት ዓመት በፊት አዲስ ዓመት መግቢያ ዋዜማ 
በአንድ ዝግጅት ተጋብዤ ሄጄ ነበር።  በዚህ ዝግጅት 
ላይ የነበረው ሽር ጉድ ከሌሊቱ 6፡00 የሚገባውን 
አዲስ ዓመት መቀበል ነበር።  ባይሆን እንኳን ክርክሩ 
የኢትዮጵያ አዲስ ዓመት የሚገባው ማታ 12፡00 ነው 
ወይስ ጠዋት 12፡00 ነው የሚለው ነው እንጂ ሌሊት 
ይገባል ብሎ የተከራከረ የሃይማኖት አባትም ሆነ 
የታሪክ ባለሙያ የለም።  ይሄ ሙሉ በሙሉ ከፈረንጅ 
አቆጣጠር የተቀዳ ነው።  በፈረንጆች ከሰዓት(PM)   
እና ጠዋት(AM) የሚቀያየረው በእኛ ሌሊት 6፡00 
ላይ ነው።  እነርሱ ጋ በዚህ ሰዓት ቀን የሚቀየረው 
ንጋት ስለሚሆን ነው።  እኛ ጋ ደግሞ ገና ሌሊት 
ስለሆነ ተቀየረ ማለት አይቻልም።  

እሺ አሁን እንግዲህ ለፈረንጆች ‹‹እንኳን 
አደረሰን!›› ነው ወይስ ‹‹እንኳን አደረሳቸው›› ነው 
የምንል? ‹‹እንኳን አደረሳቸው›› እንጂ ‹‹እንኳን 
አደረሰን›› የምልበት ምክንያት አይታየኝም፤ ከተባለም 
ለገና በዓል እንጂ ለፈረንጆች ጥር 1 አይደለም።  ስለዚህ 
ባይሆን እንኳን መባል ያለበት ‹‹እንኳን አደረሳቸው›› 
እንበል!

እንኳን አደረሳቸው መባል እንዳለበት አምናለሁ፤ 
ምክንያቱም የዓለም ጉዳይም ጉዳያችን ነው።  በዚያ 
ላይ ኢትዮጵያ ብዙ ዓለም አቀፍ ጉዳዮች አሉባት።  
እነዚህ ዓለም አቀፍ ጉዳዮቿ የተጻፉት በፈረንጆች 
አቆጣጠር ነው።  ስለዚህ አይመለከተንም ብለን 
አንደመድምም፤ ታሪክ ስናነብም ሆነ ስንጽፍም ዓለም 
አቀፍ ጉዳዮችን በማጣቀስ ነው።  የሌሎች አገራትንም 
ተሞክሮ እየወሰድን ነው።  ይሄ ሁሉ ሲሆን ግን በራሱ 
በውጭው ዐውድ እንጂ የኛው አቆጣጠር አድርገን 
መሆን የለበትም።   

ሌላ ግን ግራ የምንታዘበው ነገር፤ የኢትዮጵያንና 
የፈረንጆችን አቆጣጠር የሚያደበላልቁት ናቸው! 
የምንጠቀምበት የራሱ ቦታ እኮ ነበረው።  ለምሳሌ 
የእንግሊዘኛ ጽሑፍ ውስጥ በኢትዮጵያ ዓመተ 
ምህረት ተጽፎ እናገኛለን፤ በአማርኛ ጽሑፍ ውስጥ 
በፈረንጆች አቆጣጠር ተጽፎ እናገኛለን።  

ይገባኛል! በእንግሊዘኛ ጽሑፍ ውስጥ የኢትዮጵያ 
ዓመተ ምህረት በአማርኛ ጽሑፍ ውስጥም የፈረንጆች 
አቆጣጠር የሚያስፈልግበት አጋጣሚ ይኖራል።  ይህ 
ሲያጋጥም ግን ጽሑፉ የእንግሊዘኛ ከሆነ ‹‹E.C›› 
የአማርኛ ከሆነ ‹‹እ.አ.አ›› የሚል መኖር አለበት።  
የምናየው ነገር ግን የተደበላለቀ ነው።  አቆጣጠሩ 
በየትኛው እንደሆነ የሚያውቀው ሁነቱን የሚያውቅ 
ብቻ ነው።  እንግዲህ ይህን ያህል ተደነባብረናል! 

በውጭ የተጻፈውን እንኳን ወደኢትዮጵያ 
አቆጣጠር መመለስ ይቻላል እኮ።  ለምሳሌ ክስተቱ 
ከመስከረም እስከ ጥር ባለው ወር ውስጥ ከሆነ 
ከውጭው ዘመን ላይ 7 መቀነስ ነው።  እነርሱ ጥር 
ላይ አዲስ ዓመት ስለሚቀበሉ ከጥር እስከ ነሐሴና 
ጳጉሜ ባለው ወር ውስጥ ከሆነ ደግሞ 8 መቀነስ ነው።  
ለቀንም እንደዚሁ።  በእያንዳንዱ ወር ውስጥ ያለን 
ልዩነት ይታወቃል።  ለምሳሌ ዛሬ በፈረንጆች ጥር 4 
ቀን 2023 ነው።  ይህን በኢትዮጵያ የቀን አቆጣጠር 
እናስቀምጠው ቢባል ቀኑ ታህሳስ 26፣ ዓመተ ምህረቱ 
ደግሞ 2015 ይሆናል።  ምክንያቱም የእነርሱ የጥር ወር 
31 ቀን ነው።  ወራቸው 31 ሲሆን 8 ቀን እንቀንሳለን፤ 
ከጥር 4 ላይ 8 ቀን ወደኋላ ስንመለስ ታኅሳስ 26 
ይሆናል ማለት ነው።  ዓመተ ምህረቱ ደግሞ ከጥር 
በኋላ ስለሆነ 8 እንቀንሳለን ማለት ነው።  በዚህ ዘመን 
ደግሞ የቀን መቀየሪያ መተገበሪያም አለ። 

እንግዲህ ይሄ ሁሉ ውስብስብ ከሆነብን እንኳን 
ቢያንስ ‹‹እ.እ.አ›› የሚለውን እንጠቀም፤ የእንገሊዘኛ 
ጽሑፍ ሆኖ በኢትዮጵያ የዘመን አቆጣጠር ከሆነም 
‹‹E.C›› እንጠቀም፤ ምክንያቱም ጽሑፉ እንግሊዘኛ 
ሲሆን ዘመኑም በፈረንጆች ስለሚመስል።  

ሰሞኑን የፈረንጆች አዲስ ዓመት ስለሆነ ነው 
እንግዲህ ስለጉዳዩ ያወራነው።  በዚያ ላይ ደግሞ 
ለእኛም ለእነርሱም የጋራ የሆነው ደግሞ የገና በዓል 
ነው።  ምንም እንኳን የእነርሱን አከባበር እየተከተልን 
ቢሆንም ገናም የራሳችን የሆነ ባህላዊ አከባበር ያለው 
ነው።  

 ለእኛም ለእነርሱም መልካም በዓል! 



መልካምሥራ አፈወርቅ
 
‹‹ይህ የጥንቷ ኢትዮጵያ ታሪክ ከሱዳን አጥበሀራ 

በነበርኩ ጊዜ የኢትዮጵያ ታሪክ ከመጽሀፈ ሲራክ 
እያነበብኩ ስለድንጋይ ጥበብና ስለሌላም ስከታተል 
እንደቆየሁ  ጀቢል ኩራርና ጀቢል ኑባ ወደሚገኘው 
አገር ሄጄ የጥንት ቤተክርስቲያን ፍርስራሽና የክርስቲያን 
መቃብር አገኘሁ። ከዚያም ጀበል አባ ለአንድ  ሰባት 
ወር  እንደተቀመጥሁ አንድ ሽማግሌ ሰው ‹እንዲህ 
ካለ ዋሻ ውስጥ የክርስቲያን መጽሀፍት አለ› ብለውኝ  
አብረን ሄድን። ብዙ በብራና የተጻፉና የተቀዳደዱ 
መጽሐፎችንም አገኘን። 

እንደገና ከሌላ ዋሻ ሄደን፣ ስንቆፍር ብዙ ጽላትና 
ቁርጥራጭ ካባዎችን፣ ቁመቱ ከ164 ብራና የአክሱማይ  
ሲራክን  መጽሐፍ፣ የሱባን ታሪክ የያዘ  መጽሐፈ ሱባኤ፣ 
እንደዚሁም በጣም የረዳኝ ሁለት መቶ ብራና፣ አራት 
መቶ ገጽ ያለው የኢትዮጵያ ነገሥታት  ታሪክ ዘግዱር  
ዘእንዳ  ቤት በተፈለፈለ  የድንጋይ ጉድጓድ ከተልባና  
ከአመድ  ጋር ተቀብሮ  ተገኘ። 

መጽሀፈ ሱባኤ፣ ከአዳም አስከቀዳማዊ  ምኒልክ  
መጽሀፈ  አክሱማይ ሲራክ ከቀዳማዊ ምኒልክ እስከ 
ዮዲት ፣ መጽሀፈ ታሪከ ነገስት  ዘኢትዮጵያ በዘግዱር  
ዘአንደበት የተጻፈ፤ ከዮዲት እስከ ባካፋ ልጅ ዳግማዊ 
እያሱ ፣ ከዳግማዊ እያሱ ወዲህ እስከኃይለሥላሴ ፣ 
ማሕጸመ ነገስት ፣ ከመሪጌታ ጉባኤ ጎጃም ሊበን ውስጥ 
ከተገኘ መጽሐፍ በብዙ ችግርና ድካም ለማሳተም ወደ 
ኢትዮጵያ  በ1966  ይዤው  ገባሁ››                                       

መሪ ራስ አማን በላይ   
ነገደ  ኢትዮጵያ ከተሰኘው መጽሐፋቸው የፊት 

ሽፋን ላይ የተቀነጨበ። 
መሪ ራስ አማን በላይ  ለሀገራቸው  በርካታ   

ታሪካዊ   መጽሐፍትን   ያበረከቱ  ታላቅ   ኢትዮጵያዊ  
ደራሲ   ናቸው።  መሪ  ራስ አማን በተለይ   ‹‹የጥንቷ  
ኢትዮጵያ   ትንሳኤ  ታሪክ››  በተሰኘው   የብራና  
መጽሐፋቸው  ይታወቃሉ። ከዚህ ባሻገር ከአዳም  እስከ 
ቀዳማዊ ምኒልክ ያለው፣ ከመጽሐፈ ሱባኤ። ከቀዳማዊ 
ምኒልክ  እስከ  ዮዲት ፣  ከመጽሐፈ  አክሱማዊ ሲራክ 
። ከዮዲት እስከ  ባካፋ ልጅ  ዳግማዊ እያሱ ያለውን  
ከመጽሐፈ ነገስት። ከዳግማዊ እያሱ ጀምሮ እስከ 
ቀዳማዊ ኃይለስላሴ ያለውን ደግሞ ከመሪጌታ ጉባኤ ፤  
ጎጃም ‹‹ሊበን›› ውስጥ  ከተገኘ  መጽሐፍ ተርጉመው  
ስለማቅረባቸው  ታሪካቸው ያስረዳናል። 

መሪ ራስ አማን  የታሪክ  ተመራማሪ፣ የነገረ መለኮት 
አዋቂና የጥንቷ ኢትዮጵያ  ትንሳኤ ታሪክን  ጨምሮ  24  
መጽሐፍትን ለንባብ ያበቁ ታላቅ ደራሲ ናቸው። መሪ 
ራስ አማን  በ1942 ዓ.ም   በሰሜን  ጎንደር  ልዩ ስሙ  
‹‹በለሳ››  በሚባል  ስፍራ  ነው የተወለዱት። የልጅነት  
ዕድገታቸው  በቤተክህነት  አካባቢ  ነበርና  የዘመኑን 
ዕውቀት ለመቅሰም  አልዘገዩም። 

 እሳቸው እንደሚሉት፤ ‹‹መሪ ራስ›› የሚለው ስያሜ 
በእነ አጼ  ይኩኑአምላክ   ዘመን  ከነበሩ  የማዕረግ  
ስሞች አንዱን ያስታውሳል።  ‹‹መሪ ራስ››  ንጉሱ ዘንድ 
የሚቀርቡ አቤቱታዎችን በወጉ ተቀብሎ መልዕክቱን 
በጽሁፍ   ለሚያደርስ  ባለሟል የሚሰጥ   የማዕረግ   ስም 
ነው።  ከዚሁ   ጋር  ተያይዞም   አማን ያለፈውን   ዘመን  
እውነታ   ከማንነታቸው  ግብር  ጋር  አያይዘውታል። 
ከስማቸው ፊትም  ‹‹መሪ  ራስ›› የሚለውን  ስያሜ  
ለራሳቸው ሰጥተው ስሙን   ተዋርሰዋል ፤ ያለፈውን  
ዘመን  አስታውሰዋል። ይህ ብቻ አይደለም።  እሳቸው  
በቆሙበት   ዘመንም   በርካታ   ታሪክን  ጽፎ ለትውልድ  
በማሳለፍ ፣  ለአንባብያን   በማድረስ    ያበረከቱት    ሚና  
በእጅጉ የላቀ ነው።  ለዚህም ውለታቸው የጥንቱን ዘመን 
ማዕረግ ወርሰው የግል መጠሪያቸው    አድርገውታል።   
መሪ  ራስ   አማን በላይ ። በ1957 ዓ.ም   መሪ  ራስ  አማን   
ከትውልድ  አገራቸው  በለሳ  ርቀው   ሊሄዱ ግድ ሆነ።  
ምክንያታቸው  ደግሞ  የቤተክህነት   ትምህርት   ነበር 
።  በወቅቱ  ለቅኔው መወድስ፣ ለአቋቋም፣ ለድጓና ጾመ 
ድጓው፣ ለቅዳሴው ፣ ለብሉይ ሀዲስና ዜማው አብዝተው 
ተጉ። የዕጽዋዕት መድኃኒትን፣ የሀረግ ስዕልን፣ የኢትዮጵያ  
ታሪክ አቡሻህርን /ባህረሀሳብን/ ለማወቅ   ጎጃም፣  ወሎና  
ሸዋን ዞሩ። በየአድባራቱ፣ በየገዳማቱ ከረሙ። መንዝ 
ምድር ዘልቀው በትምህርቱ  ልቀው  እስከሚፈለገው  
ደረጃ  መጠቁ። 

አዲስ ዘመን   ረቡዕ ታኅሣሥ 26 ቀን 2015 ዓ.ምገጽ 31

ባለውለታዎቻችን
ማህበራዊ

ታላቁ ጥበበኛ - መሪ ራስ  አማን  በላይ
 ይህ  ብቻ አልበቃቸውም።  በውስጣቸው  

የሰረጸውን  ዕውቀት ለትውልድ    በሚተርፍ ተግባር 
ዕውን ሊያደርጉት ተዘጋጁ።  የአማን ህልም ረዥምና 
ጥልቅ ነበር።  እንዲህ መሆኑ  የትውልድ  ቀያቸውንና 
ቤተሰቦቻቸውን አስረሳቸው። ከ30 ዓመታት  በላይም 
ከማንም ሳይገናኙ ድምጻቸው  ጠፋ። ይህኔ   በህይወት   
መኖራቸውን   ያላመኑ  ዘመዶች  አልቅሰው፣ ሙሾ 
አውርደው እርም አወጡ። 

የመሪ አማን  የመጀመሪያ  ትልም የያዙትን  
ጥልቅ  ዕውቀት  ወደጥበብ ሥራዎች  መተርጎም ላይ 
አተኮረ ።  የዜማ ልክን መሰረት  አድርገው  የጽሁፍ  
ሥራቸውን ‹‹አሀዱ››  ብለው  ጀመሩ። በወቅቱ መሪ 
አማን ውስጣቸው  ወደብህትናው  ዓለም  ያደላ  ነበር። 
አጋጣሚ ሆኖ  በቅርብ   ያገኙዋቸው ሁለት   መነኮሳት 
ወደ አገረ ግብጽ የመሄድ  ፍላጎት  እንዳላቸው አወቁ 
። አማን  እነሱን ተከትለው በመተከል ቻግኒ መንገድ  
አብረዋቸው ሊሄዱ  ተሰናዱ። ውሎ  አድሮ  ጉዞው  
ተጀመረ። 

ሁሉም መንገደኞች  ወደዛሬዋ ደቡብ ሱዳን 
‹‹አጥበሀራ›› ሲደርሱ ግን  ከመሀላቸው አንዷ መነኩሲት  
በፖሊስ   ቁጥጥር ስር ዋሉ። በዚህ መሀል አማን ለሌላ  
ሰው ተላልፈው ‹‹ጀበል ኑባ››  ወደሚባል   ስፍራ  
እንዲሄዱ  ተወሰነ ። ከቀናት በኋላ  ጾመ ፍልሰታ  ሆነ።  
ይህን ተከትሎም ለሱባኤ ወደ  አንድ ጥንታዊ የኢትዮጵያ 
ቤተክርስቲያን  ቅጥር ግቢ  አመሩ።   ቦታው  ድንጋያማና  
ቋጥኝ  ነው ።  አማን   ብቻቸውን   አይደሉም ።   
ከእሳቸው  ጋር ሌሎች  ሰዎች ነበሩ ።  

ለጾም ጸሎት በቆሙበት ስፍራ አማን ዓይንና 
እጃቸው አላረፈም።  ዙሪያ ገባውን በጥልቀት ቃኙ፣ 
ቦታው ፍጹም አስደነቃቸው። ይህ ብቻ  አልበቃቸውም።  
ቋጥኙን እየዳሰሱ፣  እየነካኩ፣  መቆርቆር፣  መቦርቦርን 
ያዙ። ግዙፉ   ቋጥኝ   አልከፋባቸውም ።  ቀስ  እያለ  
እጃቸው ላይ  መናድ ፣ መፈረካከስ  ያዘ።  ይህን ያዩ 
ሌሎች እሳቸውን ሊመስሉ  በቋጥኙ  ላይ  ዘመቱ። 
ተጋግዘው ፣ ተረባርበው  ግዙፉን  ግዑዝ   ፈረካከሱት።  

ከቆይታ በኋላ ከቋጥኙ ሆድ በተቀበረ ሳጥን በርከት 
ያሉ የቤተክርስቲያን  ዕቃዎች፣ መጽሐፍትና ውድ 
ጌጣጌጦች   ተገኙ ።  አማን   በሚያዩት  ጉዳይ  ላይ 
አተኮሩ። የተገኙት መጽሐፍትና ጥቅሎች በሀገራቸው 
የሌሉ ነገር ግን  ስለኢትዮጵያ   ታሪክ   የሚያውሱ  
የብራና  ላይ   ታሪኮችን    የሰነቁ  ነበሩ። የሰዎቹ ዓይኖች 
ከሳጥኑ ጌጣጌጦች ላይ አረፈ። ከተገኙት  ዕቃዎችም  
ሁሉም    እንደየፍላጎታቸው  አነሱ። የአማን  ምርጫ  ግን 
የብራና  መጽሐፍቱና   ጥቅሎቹ  ታሪኮች  ላይ  ብቻ ሆነ። 
ውሎ አድሮ  አማን   ቅርሶቹን  እንደያዙ    ከሀገረ ሱዳን 
ወጡ። አብሯቸው የነበረው ሰው በእጁ ካሉት ሀብቶች  
የሚሸጠውን  ሸጦ  የመንገዳቸው  መሪ  ሆነ።  

 በባቡር ተጉዘው በሀያት  ገደሀሪፍ፣  ባንቦዲያ፤   
በመደኔ  ሪሰርስ  አቆራርጠው   በማንኩሽ  ጉባ  ቻግኒ   
ኢትዮጵያ   ምድር   ደረሱ። አማን   ተመልሰው  ወደ  
አገር ቤት  ሲገቡ  በአገረ- ሱዳን  ያገኟቸው ድንቅ  
መጽሐፍት   በእጃቸው  ላይ  ነበሩ። ጥቂት ቆይቶ ሸዋ 
ምድር ‹‹ሽንኩርት ሚካኤል›› ከሚባል ስፍራ   ተቀመጡ። 
ይህ ጊዜ በግዕዝ፣ በሱባ ቋንቋና በጥንት  አማርኛ  
የተጻፉትን  ግኝት መጽሐፍት በማስተርጎም የተጉበትና 
በተለይ የሚታወቁበትን ‹‹የጥንቷ    ኢትዮጵያ   ትንሳኤ  
ታሪክ››ን   የጻፉበት   ዘመን  ነበር ። 

ከ1962 ዓ.ም ጀምሮ መጽሐፉን ለማሳተም 
ጥረት ሲያደርጉ ቆዩ ። እንዳሰቡት ሆኖ  ዕቅዳቸው 
አልሰመረም።  መጽሐፉን  የገመገሙና  በጥልቀት  ያዩ 
ሁሉ ታሪክን የሚቀይር ነው ሲሉ በስጋት መለሱላቸው። 
አማን አስተያየቱን  ተቀበሉና  እሱን  ትተው  ወደሌሎቹ  
ጽሁፎች  አተኮሩ። ‹‹ዘግድሮ››  የተባለው  ጸሀፊ እስከ 
አጼእያሱ ድረስ ያለውን  የኢትዮጵያ ታሪክ በሰፊው  
አስቀምጦታል። አስቀድሞም  በዮዲት ዘመን ወደሱዳን  
የተሰደደው  አክሱማዊት  ሲራክ  ይህን  ታሪክ ጽፎታል። 
አማን በሱባ ቋንቋ የተፃፈውን በጎ እያስተረጎሙ    
የመጽሐፍቱን   ምስጢራት  መረመሩ። 

‹‹ያሻር››  የተሰኘው  ቃል  ‹‹ሰራዊት››  ማለት ነው። 
ይህ  እውነት በኦሪት፣ በመጽሐፈ ዘኁልቁና  በመጽሐፈ 
መሳፍንት  ላይ ተጠቅሷል። በዚህ  ርዕስ  የተጻፈው  
የእያሱ   መጽሐፍ  በጥልቀት   ስለ ሥነፍጥረት   
አጀማመርና ሌሎች መሰል  ታሪኮች ያወሳል። 

 ‹‹ያሻር›› የሚለው  መጽሐፍ   ስለሰማያትና   
በሌላው   ዓለም  ስላለው   ሌላ  ህይወት  የሚተርክ 
ነው። ‹‹መጽሐፈ  ሰረገላ ታቦር››   የተባለው መጽሐፍም   
ፍጥረታቱ   አንዳቸው   በሌላቸው  ዓለም   ውስጥ  
ፈጽሞ  መገናኘትና   መኖር  እንደማይችሉ   ያስረዳል። 
‹‹መጽሀፈ ሱባኤ››  የተባለው  ደግሞ  ‹‹በመጽሀፈ  ኦሪት››  
የሚመሰል ነው። በዘመነ ኦሪት በሙሴ እውቅና በኦሪ 
ልጅ  ‹‹ባስልኤ›› አማካኝነት  ከያሻር መጽሐፍ  ተጣቅሶ  
የተጻፈ  ነው።  

በመሪ ራስ መጽሐፈ ሱባኤ ላይ  በግልጽ  
እንደተቀመጠው  ‹‹ኢትኤል››  በእግዚአብሔር መንፈስ 
እየተመራ  ከሴም ተነስቶ ግዮን  ወደተባለው ‹‹አንኤል››  
ወንዝ የሚመጣበትን ተከትሎ ከምንጩ  ራስ በአራት 
መቶ ቀናት ደርሷል።  ያም ምድር  ‹‹ያስፕድያና ዮጵ›› 
የሚባለው  ቢጫ ወርቅ  ይገኝበታል። በያስፕድ ዕንቁና  
በዮጵ  ወርቅ  ስለከበረ  ‹‹ኢትኤል›› መባሉ ቀርቶ  ስሙ 
ለዘላለም  ‹‹ኢትዮጵ››  ተብሎ  ተሰይሟል። 

 ኢትዮጵም ግዮን የሚያስገብራቸው ወንዞች 
የፈለቁበትንና ግዮን የሚፈስበትን በስሙ  ‹‹ኢትዮጵያ››  
ተብሎ እንዲጠራ ሰይሞታል። የምድሩም  ዳርቻ እስከ  
ታላቁ ባህር  ድረስ።  ግዮን ማለት ‹‹ፈሳሽ ፈረሰኛ ውሀ››   
ማለት  ሲሆን ‹‹አንኤል››  ማለት  ደግሞ  ‹‹የእግዚአብሔር 
ወንዝ›› እንደ ማለት ነው። 

 ዘዳግም  የተጻፈው ግን በራሱ በሙሴ  እጅ ነበር። 
መጽሐፈ  ሱባኤ በቀዳማዊ ምኒልክ  ዘመን ተዘግቶ  
እንዲቀመጥና የሙሴ ኦሪት ብቻ እንዲነገር በመታወጁ  
መጽሐፉ በድብቅ  እየወጣ እስከ ጎንደር ዘመነ  መንግስት  
ድረስ  ለፍልስፍና   አገልግሎት  ሲውል ቆይቷል። 

የኢትዮጵያ  ትንሳኤ  ታሪክ  መጽሐፍ  ደራሲ መሪ 
ራስ  አማን ከሱዳን ወደ አሜሪካ  ገብተው ኑሮ  በጀመሩ  
ማግስት ዳግም  ሊያሳትሙት  ሞከሩ ። ጊዜው  የደርግ  
ዘመን ነበርና  ‹‹የነገስታት  ታሪክ   አይታተምም›› 
በሚል ሰበብ ለንባብ  ሳይበቃ ቀረ። ከዓመታት በኋላ 
ግን መንግስት  ተቀየረ። አማንም ብዙ የደከሙበትን   
መጽሀፍ ለህትመት አበቁት። የዚህን መጽሐፍ ታሪክም 
በርካቶች አንብበው እጅግ ወደዱት፣ ተመራመሩበትም። 

እንደ ግሪኮች አገላለጽ   ‹‹ኢትዮጵያ   የጥቁር   
ህዝቦች አገር››  ማለት  ናት።  ራስ አማንም ይህን  
አባባል  አይቃወሙም።  በጽሁፋቸው ላይ እንደሚሉት  
ደግሞ ‹‹ኢት›› ማለት ‹‹ስጦታ››   ማለት ሲሆን፤  ‹‹ዮጵ››   
ሲታከልበት ደግሞ  የወርቅ  ስጦታ  ይሆናል። ግሪኮች  

ከእኛ በፊት  አልነበሩምና ስም ሊያወጡልን አይችሉም 
የሚሉት አማን ‹‹ጵ››  ይሏት ፊደል  በኢትዮጵያ  እንጂ  
በእነሱ የፊደል ዘር  ውስጥ   እንደሌሎች  በማስረጃነት   
ይገልጻሉ። 

መሪ ራስ ካሳተሟቸው 24  መጽሐፍት መካከል ፤-  
የጥንቷ ኢትዮጵያ ትንሳኤ ታሪክ፤ የሱባ ቋንቋ መዝገበ 
ቃላት፤ መጽሐፈ ብሩክ /ብሩክ ዣንሸዋ/፤ የልቤ ወዳጅ 
የሰው ዘር ልጅ፤ ምክር ከእኔ ስማ አንተ ወገኔ ፤ መፅሐፈ 
ሰረገላ ታቦር፤  መጽሐፈ ፈውስ ፤ ብርሀነ ህይወት 
ዘበአማን  የሚሉትና ሌሎችም ይገኙበታል። 

መሪር ራስ አማን በላይ እነዚህን መጽፍት ለንባብ 
ሲያበቁ በበርካታ  ችግርና  መከራዎች ተመላልሰው 
ነው። አማን ስለሀገራቸው  ያላቸው ክብርና ፍቅር  
ከምርምር ይጀምራል። ተደብቆ የቆየውን የኢትዮጵያ 
ታሪክ ለመላው ዓለም ለማስተዋወቅ ያደረጉት  ጥረትም 
ስለሀገር የከፈሉትን ታላቅ  ውለታ የሚመሰክር ነው። 

መሪ ራስ አማን   ያላቸውን ዕውቀት  ከራሳቸው 
ይዘው  ከመኖር ይልቅ ለሌላው ወገን  ለማካፈል ሲጥሩ 
ቆይተዋል። በሀገር ውስጥና በውጭ አገራት በነበራቸው  
ቆይታ  ከጽሁፍ ዓለም  ተለይተው አያውቁም። 
ህይወታቸውን  በሙሉ  ስለሀገርና  ወገናቸው ታሪክ  
በመጻፍ  አሳልፈዋል። 

መሪ ራስ አማን መጸሐፍቶቻቸውን ለማሳተም 
ያሳለፉትን ውጣውረድ በነገደ ኢትዮጵያ መጸሐፋቸው 
የጀርባ ገጽ ላይ እንዲህ ሲሉ ገልጸውታል ‹‹ በጊዜው 
የነገሥታትን ታሪክ ማሳተምና ማወደስ አደገኛ ነበር። 
ሁኔታውም በጣም አሰጋኝ፤ እናም ብዙ ሺ ማይልስ 
ከኔ ጋር ለብዙ ዓመታት ተንከራተተ። አሁን ጊዜውና 
አጋጣሚው ፈቅዶ አቋርጦ ከሄደበት ከምድረ አሜሪካ 
በሀገሩ በኢትዮጵያ በወንድሞቼ ብርታት ለመታተም 
በቃ። በዚህ አጋጣሚ አፈር የተጫናቸው መጻሕፍትና 
ንዋየ ቅዱሳት ቀስ በቀስ እየወጡ እውነተኛ ታሪካችን 
እየታወቀ እንደሚሄድ የዘወትር ጸሎቴ ነው። ››

ታላቁ የጥበብ ሰው  ተመራማሪ፣ ደራሲና ፈላስፋ  
መሪ ራስ አማን በላይ በሚኖሩበት አገረ አሜሪካ 
ሎስአንጀለስ  ባደረባቸው ህመም  በህክምና ሲረዱ 
ቆይተው በተወለዱ   በ65 ዓመታቸው  የካቲት 21 ቀን 
2006 ዓ.ም ከዚህ ዓለም በሞት ተለይተዋል። ‹‹ስም 
ከመቃብር በላይ ይውላል›› እንዲሉ እሳቸው ቢያልፉም 
ታላቁ ሥራቸው ህያው ምስክር ሆኖ ታሪካቸውን 
ሲያስጠራ፤ አገር ወገናቸውን ሲያኮራ ይኖራል። 

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርትረ

ቡ
ዕ

ዋልያዎቹ በአቋም መፈተሻ ጨዋታ ሞሮኮን ይገጥማሉ
ቦጋለ አበበ

በአልጄሪያ አዘጋጅነት በሚካሄደው የአፍሪካ አገራት 
ቻምፒዮንሺፕ(ቻን) ውድድር የሚሳተፈው የኢትዮጵያ 
ብሔራዊ ቡድን በውድድሩ ከሚካፈለው የሞሮኮ ብሔራዊ 
ቡድን ጋር የአቋም መፈተሻ ጨዋታ ያደርጋል። 

በቻን ውድድር ለሶስተኛ ጊዜ ለመሳተፍ ትናንት 
በአገር ውስጥ የመጨረሻ ምዕራፍ ዝግጅታቸውን ያደረጉት 
ዋልያዎቹ፣ በሰሜን አፍሪካዊቷ አገር እስከ ውድድሩ 
መዳረሻ ዝግጅታቸውን የሚቀጥሉ ይሆናል። በዚህም 
ቆይታቸው በቻን ከሚሳተፈው ከሞሮኮ ብሔራዊ ቡድን ጋር 
በሁለት ቀናት ልዩነት ሁለት የአቋም መለኪያ ጨዋታዎችን 
እንደሚያደርጉ ታውቋል።

በአሠልጣኝ ውበቱ አባተ የሚመራው የኢትዮጵያ 
ብሔራዊ ቡድን ከዚህ ቀደም ቡድኑ በሞሮኮ በሚኖረው 
ቆይታ ሁለት የአቋም መፈተሻ ጨዋታዎችን እንደሚያደርግ 
መግለፁ የሚታወስ ሲሆን አንደኛው ጨዋታ ብቻ ከሞሮኮ 
ጋር እንደሚሆን ተነግሮ ነበር። የኢትዮጵያ እግርኳስ 
ፌዴሬሽን የጽሕፈት ቤት ኃላፊ አቶ ባህሩ ጥላሁን በቲውተር 
ገፃቸው ይፋ እንዳደረጉት ከሆነ ግን ዋልያዎቹ ሁለተኛውንም 
የወዳጅነት ጨዋታው ከሞሮኮ ጋር ያደርጋሉ። 

የመጀመሪያው የቡድኑ የአቋም መፈተሻ ጨዋታ ከሶስት 
ቀን በኋላ ታኅሣሥ 29 ሲደረግ ሁለተኛው ደግሞ ከሁለት 
ቀናት በኋላ ጥር 1/2015 እንደሚከናወን ዋና ጸሐፊው 
አመላክተዋል። ዋልያዎቹ ወደ ሞሮኮ ትናንት ሌሊት  
ከማቅናታቸው በፊት ረፋድ ላይ የሀገር ቤት የመጨረሻ 
ልምምዳቸውን አከናውነዋል። ቡድኑ ለሁለት ሰዓት የዘለቀ 
ልምምዱን በሚሰራበት ጊዜም የባህል እና ስፖርት ሚኒስቴር 

የስፖርት ልማት ዘርፍ ሚኒስቴር ዴኤታ አምባሳደር 
መስፍን ቸርነት እንዲሁም የኢትዮጵያ እግርኳስ ፌዴሬሽን 
የጽሕፈት ቤት ኃላፊ አቶ ባህሩ ጥላሁን ተገኝተዋል። ቡድኑ 
ልምምዱን ከጨረሰ በኋላም አምባሳደር መስፍን መንግስት 
ለብሔራዊ ቡድኑ ከፋይናንስ ጀምሮ የተለያዩ ድጋፎችን 
እያደረገ እንደሆነ አስረድተው በውድድሩ የተሻለ ውጤት 
እንዲገጥማቸው ምኞታቸውን ገልፀዋል።

የቻን ውድድር ከመጀመሩ አስቀድሞ የተለያዩ ተሳታፊ 
አገራት የአቋም መፈተሻ ጨዋታ እያደረጉ የሚገኙ ሲሆን 
የውድድሩ አዘጋጅና በምድብ አንድ ከኢትዮጵያ ጋር 
የተደለደለችው አልጄሪያ ትናንት ቡድኗን ይፋ አድርጋለች። 

አልጄሪያ ለውድድሩ ከፍተኛ ትኩረት በመስጠት 
ከሜዳ ውጪ በመስተንግዶ ሜዳ ላይ ደግሞ ቡድኗ ላይ 

ለማድረግ ቀጠሮ መያዙ ይታወቃል።
ሌላኛዋ በኢትዮጵያ ምድብ የምትገኘው ሊቢያ 

እግርኳስ ፌዴሬሽኗ አጋጥሞት የነበረው ችግር መፍትሔ 
አግኝቶ ትናንት ከኮትዲቯር ጋር የአቋም መፈተሻ 
ጨዋታ ማድረጉ ታውቋል። የሊቢያ እግርኳስ ፌዴሬሽን 
በገጠመው ችግር ምክንያት ከውድድሩ ራሱን ሊያገል 
እንደሚችል ከሁለት ቀናት በፊት የተነገረ ቢሆንም ትናንት 
ለችግሩ መፍትሔ በማግኘቱ ብሔራዊ ቡድኑ በውድድሩ 
እንደሚሳተፍ ተረጋግጧል። ብሔራዊ እግርኳስ ፌዴሬሽኑ 
የሂሳብ አካውንቱ በፍርድ ቤት በመታገዱ ምክንያት 
ወጪዎችን ለመሸፈን እቸገራለው ብሎ በይፋ መግለጫ 
አውጥቶ የነበረ ሲሆን የሀገሪቱ የስፖርት ሚኒስቴር ግን 
አስፈላጊ የወጪ ድጋፍ ለማድረግ በመወሰኑ ቡድኑ 
ቱኒዚያ ላይ እያደረገ ያለውን ዝግጅት አጠናክሮ ቀጥሏል ፤ 
በውድድሩም እንደሚሳተፍ ማረጋገጫ ተሰጥቷል።

በተያያዘ መረጃ በምድብ የመጀመሪያ ጨዋታ 
የኢትዮጵያ ብሔራዊ ቡድንን የምትገጥመው ሞዛምቢክ 
ውድድሩ  ወደ ሚካሄድበት አልጄሪያ ቀድማ የተገኘች 
የመጀመሪያዋ ሀገር መሆኗን ሶከር ኢትዮጵያ ዘግቧል። 
በቻን ውድድር ለሁለተኛ ጊዜ የምትሳተፈው ሞዛምቢክ 
ከሁሉም ሀገራት ቀድማ ከቀናት በፊት አልጄሪያ ደርሳለች። 
ዋልያዎቹም የመጨረሻ ምዕራፍ ዝግጅታቸውን ሞሮኮ 
ካደረጉ በኋላ ጥር 3 ወይም 4 ወደ አልጄሪያ የሚያመሩ 
ይሆናል። በአሠልጣኝ ቼኪኒዮ ኮንዴ የሚመራው 
የሞዛምቢክ ብሔራዊ ቡድን ወደ ሥፍራ አቅንቶ በቀጣዮቹ 
15 ቀናት ዝግጅቱን ካደረገ በኋላ ጥር 6 የመጀመሪያ 
ጨዋታውን ከኢትዮጵያ ጋር በባራኪ ስታዲየም 
ያደርጋል።

አዲስ ዘመን  ረቡዕ ታኅሣሥ 26 ቀን 2015 ዓ.ም 

ከዋቸሞ ዩኒቨርሲቲ ጋር በመተባበር በየ15 ቀኑ የሚታተም

ዳንኤል ዘነበ
 
 በኢትዮጵያ ሦስተኛ ትውልድ ተብለው 

ከተለዩት የመንግስት ከፍተኛ ትምህርት 
ተቋማት መካከል ዋቸሞ ዩኒቨርሲቲ በግንባር 
ቀደምነት ይጠቀሳል። በደቡብ ብሄር 
ብሄረሰቦችና ሕዝቦች ክልል ሀዲያ ዞን ዋና ከተማ 
ለሆነው ሆሳዕና ከተማ ተጨማሪ ድምቀት 
እንደሆነ ይነገርለታል፤ የሠላም አምባሳደሩ 
ዋቸሞ ዩኒቨርሲቲ፡፡  ዋቸሞ ዩኒቨርሲቲ በ2004 
ዓ.ም የተመሰረተ ቢሆንም በአጭር ዓመታት 
ውስጥ አስገራሚ ለውጥ በማሳየት በተለይ 
በመማር ማስተማር ሂደቱ ላይ ውጤታማ 
ተብለው ከሚጠቀሱት መካከል ለመጠቀስ 
በቅቷል ። ሰላምን መርሁ አድርጎ በመንቀሳቀስ 
ተጨባጭ ውጤት ማምጣት ችሏል።

ከዚሁ ጋር የዋቸሞ ዩኒቨርሲቲ ፕሬዚዳንት 
ዶክተር ሀብታሙ አበበ እንደሚናገሩት ፤ 
ዋቸሞ ዩኒቨርሲቲ  በ2017 ዓ.ም በኢትዮጵያ 
ካሉት ምርጥ አስር ዩኒቨርሲቲዎች አንዱና 
የልህቃን መፍለቂያ የማድረግ ራዕይን ሰንቆ 
እየሰራ ይገኛል። ዩኒቨርሲቲው የመማር 
ማስተማር ሥራውን በይፋ የጀመረው በ2004 
ዓ.ም ነበር። በወቅቱ ስራ ሲጀምር በ500 
ተማሪዎች፣ 100 መምህራን ፣ በአንድ ካምፓስ 
መጀመሩን ያስታውሳሉ. ። ተቋሙ በሂደት 
አቅሙን እያጠናከረ በመምጣት የኮሌጆቹን 
ቁጥር በማሳደግ አዳዲስ ፋኩሊቲዎችን 
በመክፈት እንዲሁም የመቀበል አቅሙን 
በከፍተኛ ሁኔታ ማሳደግ መቻሉን ያስታወቁት 

ፕሬዚዳንቱ ፤ በዚህ መልኩ ከ11 ዓመት በፊት 
የተጀመረው የዋቸሞ ዩኒቨርሲቲ ጉዞ በአጭር ጊዜ 
ውስጥ ከፍተኛ ከሆነ ለውጥ ማስመዝገብና አቅም 
መፍጠሩን ያብራራሉ።  

“ የዩኒቨርሲቲው አሁናዊ ቁመናው  ሶስት 
ካምፓሶች ዋና ግቢ፣ በዋቸሞ ዩኒቨርሲቲ የዱራሜ 
ካምፓስ እና የንግስት እሌኒ መሀመድ ካምፓስ 
አሉት። በተጨማሪም  ሰባት ኮሌጆች፤ ሁለት 
ትምህርት ቤቶች፤ 58 የቅድመ ምረቃ ፕሮግራሞች፤  
44 የድህረ ምረቃ ፕሮግራሞች (MA/MPH/
MSc/LLM)፤ ሁለት የፒ.ኤች.ዲ ፕሮግራሞች፤ 
ሁለት የሕክምና ስፔሻሊቲ ፕሮግራሞች ፤ 
ሰባት የማስተማሪያ ማዕከላት፤  አንድ ሺ 656 
የአካዳሚክ እና የቴክኒክ ሰራተኞች ስድስት ሺ 
809 የአስተዳደር ፣ የአካዳሚክ እና የቴክኒክ 

ሰራተኞች  ፤ 32 ሺ 438 ተማሪዎች 
በሁሉም  በመደበኛ ፣ በክረምት 
እና በተከታታይ የትምህርት 
ፕሮግራሞች እያስተማረ ይገኛል ፤  
አንድ ኮምፕረሄንሲቭ ስፔሻላይዝድ 
ሆስፒታል አለው “ ሲሉ ይናገራሉ።

ዩኒቨርሲቲው በባለፉት አስራ 
አንድ ዓመታት ውስጥ ከ26 ሺህ 
በላይ ተማሪዎችን ማስመረቁን 
ይገልጻሉ ። ተቋሙ የተቋቋመበትን 
የትምህርት ልማት ለማሳካትና 
በሀገራዊ ጉዳዮች ላይ እየተሳተፈ 
የተጣለበትን ኃላፊነት በሚገባ 
እየተወጣ እንደሚገኝ ይናገራሉ። 

ዩኒቨርሲቲው ተማሪ ተኮርነትን ቀዳሚው እሴት 
በማድረግ ሰላማዊ የመማር ማስተማር አካባቢ 
እንዲፈጠር ማድረጉንም ይናገራሉ ። በዚህም 
ተማሪዎቹ  በዕውቀትና በክህሎት ተወዳዳሪ 
ከመሆን አልፈው በሁለንተናዊ ስብዕናቸው ጭምር 
የታነጹና ብቁ ምሩቃንን ለማፍራት የሚያስችሉ 
ተግባራትን እያከናወነ መሆኑንም ያመላክታሉ ።

በ2017 ዓ.ም  ኢትዮጵያ ውስጥ ከሚገኙ 10 
ምርጥ ዩኒቨርሲቲ ውስጥ አንዱ ለመሆን የያዘውን 
ራዕይ እውን ለማድረግ  ዩኒቨርሲቲው ከመማር 
ማስተማር በተጓዳኝ በምርምርና ማህበረሰብ 
አገልግሎት የተሰጠውን ተልዕኮ በብቃት እየተወጣ 
እንደሚገኝ አያይዘው የጠቀሱት ዶክተር ሀብታሙ ፤ 
በዚህ ረገድ ዩኒቨርሲቲው የትኩረት አቅጣጫዎችን 
በመለየት  አግሮ ፕሮሰሲንግ፣ ሜዲካል ቱሪዚም፣ 
ታዳሽ ኃይል እና  የተቀናጀ የከተማ ልማት ለይቶ 

የሰላም አምባሳደሩ ዩኒቨርሲቲ የ11ዓመታት ጉዞ  

የተለያዩ ሥራዎችን እየከወነች ትገኛለች። ከሁለት ወራት 
በፊት ጀምሮ የተለያዩ ተጫዋቾችን በመምረጥ በተባበሩት 
አረብ ኤምሬትስ ላይ ዝግጅቷን ስታደርግ የቆየችው አልጄሪያ 
የመጨረሻ ስብስቧን ይፋ ስታደርግ የቀድሞ የብሔራዊ 
ቡድኑ አምበል የነበሩት እና አሁን የቻን ቡድኑን እያሰለጠኑ 
የሚገኙት ማጂድ ቡግሄራ ሦስት ግብ ጠባቂዎች፣ አስር 
ተከላካዮች፣ ሰባት አማካዮች እና ስምንት አጥቂዎችን 
በአጠቃላይ 28 ተጫዋቾችን በውድድሩ ለመጠቀም 
መርጠዋል።

ለዚህ ውድድር ዝግጅት በተለያዩ ቀናት እስካሁን 
አምስት የአቋም መፈተሻ ጨዋታዎችን ያደረገው የአልጄሪያ 
ብሔራዊ ቡድን የፊታችን ቅዳሜ ታኅሣሥ 29 ከጋና አቻው 
ጋር የመጨረሻ እንደሆነ የተገለፀውን የወዳጅነት ጨዋታ 

በሁሉም ዘርፍ የህብረተሰቡን ችግር ለመፍታት 
እየተንቀሳቀሰ ነው ። በዚህም የአካባቢው 
ፖቴንሻል ግብርና መሆኑን በመለየት በአግሮ 
ፕሮሰሲንግ ላይ በርካታ ስራዎች ተሰርተዋል ። 
ለአብነትም በዩኒቨርሲቲ የኢንዱስትሪ ትስስር 
(UIL) ዳይሬክቶሬት አስተባባሪነት በመካኒካል 
ኢንጅነሪንግ ትምህርት ክፍል ተመራማራዎች  
የእህል መውቂያ ማሽን ተሰርቶ ለማህበረሰቡ 
አገልግሎት እንዲሰጡ ማድረግ  ስለመቻሉ 
ያስረዳሉ ። 

በሁለተኛ ደረጃ በጤናው ዘርፍ 
እየተከናወኑ የሚገኙ ስራዎች አሉ። የንግስት 
እሌኒ መሀመድ መታሰቢያ ኮምፕሬንሲቭ 
ስፔሻላይዝድ ሆስፒታል በ2017 ዓ.ም 
በሀገሪቱ ትልቁ ሪፈር የሚደረግበት ሆስፒታል 
ለማድረግ እየተሰራ ነው ፡፡ ሆስፒታሉ 
በአሁኑ ወቅት በአመት ለ300ሺ በላይ ሰዎች 
ህክምና ይሰጣል። በቀን 10 እናቶች ወሊድ 
የሚያስተናግድ ትልቅ ሆስፒታል መሆኑ 
ተናግረዋል፡፡ በ2011 ዓ.ም ስምንት የነበሩ 
በአሁኑ ወቅት 60 ስፔሻላይዝ ያደረጉ ሃኪሞች 
በዋቸሞ ዩኒቨርሲቲ ይገኛሉ ፡፡ 

በአጠቃላይ  የዋቸሞ ዩኒቨርሲቲ  በመማር 
ማስተማር ፣በምርምርና ማህበረሰብ አገልግሎት 
የተሰጠውን ተልዕኮ በብቃት እየተወጣ ይገኛል 
ያሉት  ፕሬዚዳንቱ፤ በቀጣይም የዩቨርሲቲው 
የትኩረት አቅጣጫዎች በሆኑት በአግሮ 
ፕሮሰሲንግ እና በሜዲካል ቱሪዝም ላይ 
የሚሰራው ስራ ተጠናክሮ እንደሚቀጥል  ነው 
ያስገነዘቡት ።

ዋልያዎቹ ትናንት ሌሊት ወደ ሞሮኮ ከማቅናታቸው አስቀድሞ የመጨረሻ የአገር ውስጥ ልምምዳቸውን ሰርተዋል፣

ዶክተር ሀብታሙ አበበ    

